
 КАЛОМИ ПЕШВО

(Давомаш дар сањ. 2-3)

Муњтарам аъзои Маљлиси 
миллї ва вакилони Маљлиси на-
мояндагон!

Њамватанони азиз!
Баъди чанд рўзи дигар соли 

2021, ки барои мардуми шарифи 
Тољикистон яке аз солњои воќеан 
таърихї ва фаромўшнашаванда 
– сисолагии истиќлолияту озо-
дии Ватани мањбубамон мебо-
шад, сипарї мешавад ва киш-
вари азизи мо ба марњалаи нави 
рушду тараќќиёти худ ворид 
мегардад.

Бо ифтихору ќаноатмандї 
иброз медорам, ки даврони 
соњибистиќлолї барои мар-
думи сарбаланди мо давраи 
саъю кўшишњои ватандўстона 
ва зањмату талошњои созанда 
ба хотири њифзи истиќлолияту 
озодии Тољикистон, пешраф-
ти давлат ва ободии Ватан ба 
њисоб меравад.

Мову шумо хуб дар ёд дорем, 
ки дањ соли аввали истиќлолият 
барои мардуми Тољикистон 
марњалаи озмоиши бисёр сахту 
сангини таърихї буд.

Аз ин лињоз, хотирнишон ме-
созам, ки ин рўзњои орому осуда 
ба мардуми мо ба осонї муяссар 
нашудаанд.

Барои расидан ба бузург-
тарин дастоварди замони 
истиќлолият – сулњу оромї, су-
боти сиёсї ва вањдати миллї, 
ноил шудан ба зиндагии бо-
саодати имрўза ва бунёди 
Тољикистони навин, ки њоло 
ањли башар онро мешиносад 
ва эътироф мекунад, мардуми 
шарафманди тољик содиќона 
зањмат кашиданд, мушкилоту 

мањрумиятњои нињоят вазнинро 
аз сар гузарониданд, фидокори-
ву љоннисорињо нишон доданд 
ва ќањрамонињо карданд.

Дар оѓози солњои навадуми 
асри гузашта – замоне, ки дав-
лати соњибистиќлоли мо авва-
лин ќадамњои худро мегузошт, 
Тољикистон бо фитнаву дасисаи 
неруњои ифротгарои дохилї 
ва хољагони хориљии онњо ба 
гирдоби мухолифати шадиди 
сиёсї ва баъдан ба оташи љанги 
тањмилии шањрвандї кашида 
шуд, ки он боиси ќурбонињои 
зиёди љонї ва хисороти бузурги 
моддиву маънавї гардид.

Дар он айём, дар фурсати 
бисёр кўтоњ аркони давлатдорї 
ва сохтору маќомоти давлатї 
фалаљ гардида, дар кишвар 
беќонунї ва бењокимиятї 
њукмфармо шуд.

Дар чунин шароити нињоят 
мураккабу душвори љамъиятиву 
сиёсї, яъне дар вазъияте, ки дар 
пойтахти кишвар ташкил ва 
баргузор намудани ягон чора-
бинии сиёсї ѓайриимкон буд, 
Иљлосияи таќдирсози 16-уми 
Шўрои Олии Тољикистон дар 
шањри бостонии Хуљанд бар-
гузор гардид, ки дар љараёни 
он нахустин ќарорњо љињати 
ќатъи љангу хунрезї, таъ-
мин намудани суботу оромї, 
сарљамъ сохтани миллати 
тољик ва барќарорсозии сохти 
конститутсионї ќабул карда 
шуданд.

Бояд гуфт, ки сохти ояндаи 
давлатдории тољикон аввалин 
маротиба дар њамин иљлосияи 
таърихї пешнињод гардид, яъне 

ман њанўз дар рўзњои аввали 
иљлосия иброз дошта будам, ки 
љонибдори давлати демократї, 
њуќуќбунёд ва дунявї њастам.

Яке аз муњимтарин рамзњои 
давлати соњибистиќлоли мо – 
Парчами миллї низ дар љараёни 
њамин иљлосияи таќдирсоз 
ќабул карда шуд.

Бо дастгириву пуштибонии 
мардуми кишвар ва тадбирњои 
андешидаи Њукумати навинти-
хобшудаи мамлакат мо тавони-
стем, ки дар як муддати кўтоњ 
ба иљрои њадафњои фаврии дар 
наздамон ќарордошта ноил гар-
дем.

Умуман, бояд гуфт, ки ра-
сидан ба сулњу оромї, суботи 
сиёсї ва вањдати миллї ва бо 
њамин роњ аз хатари нобудї 
наљот додани давлати тољикон 
ва аз парокандагї эмин нигоњ 
доштани миллати тољик дасто-
варди бузургтарини таърихии 
мо дар замони соњибистиќлолї 
мебошад, ки ба он мањз ба ша-
рофати дастгириву пуштибонии 
самимонаи мардуми шарифи 
Тољикистон муваффаќ гарди-
дем.

Ба Ватан баргардонида-
ни беш аз як миллион нафар 
гурезањо, ки бо маќсади аз 
парокандагї наљот додани 
миллати тољик дар як муддати 
кўтоњ амалї гардид, иќдоми 
муњимтарини таърихї дар он 
давраи мураккабу вазнин ба 
њисоб меравад.

Баъди барќарорсозии 
њокимияти конститутсионї за-
рурати ќабули Конститутсияи 
нав ба миён омад, то ки асосњои 

бунёдии љомеа, шакли идо-
раи давлат ва дигар арзишњои 
давлатдорї муайян карда ша-
ванд.

Шашуми ноябри соли 1994 
аввалин маротиба дар таъри-
хи Тољикистони соњибихтиёр 
Конститутсия, яъне санади сар-
навиштсоз бо роњи райъпур-
сии умумихалќї ќабул гардид 
ва минбаъд дар асоси он мо ба 
ислоњоти конститутсионї оѓоз 
кардем.

Дар моддаи якуми ин њуљљати 
таќдирсоз сохти давлатдории 
навини тољикон муайян карда 
шуд ва Тољикистон бо иродаи 
мардум давлати соњибихтиёр, 
демократї, њуќуќбунёд, дунявї 
ва ягона эълон гардид.

Дар асоси Конститутсия пар-
ламенти касбии дупалатагї, 
Ќуввањои Мусаллањ, дигар 
сохторњои низомї, маќомоти 
њифзи њуќуќ, сохторњои 
њокимияти ќонунгузор, иљроия 
ва судї, яъне шохањои алоњидаи 
њокимияти давлатї таъсис дода 
шуданд.

Дар заминаи Конститутсия 
минбаъд Нишони давлатї ва 
Суруди миллї њамчун рамзњои 
давлатдорї тасдиќ гардиданд.

Инсон ва њуќуќу озодињои ў 
арзиши олї эътироф шуда, халќ 
чун баёнгари соњибихтиёрї ва 
сарчашмаи ягонаи њокимияти 
давлатї эълон гардид.

Шаклњои гуногуни моликият 
асоси иќтисодиёти Тољикистон 
эътироф гардида, фаъолияти 
озоди иќтисодї, соњибкорї, 
баробарњуќуќї ва њифзи њуќуќи 
соњибмулкї кафолат дода шуд.

Тибќи сиёсати башардўстона 
бо фармони Президенти мам-
лакат «Дар бораи боздоштани 
татбиќи љазои ќатл» аз 30 апре-
ли соли 2004, ки дар заминаи 
он ќонуни дахлдор ќабул карда 
шуд, ба љазои ќатл ва иљрои он 
дар кишвар мораторий эълон 
гардид.

Илова бар ин, дар даврони 
истиќлолият 17 маротиба ќонун 
дар бораи авф ќабул ва нисбат 
ба 170 000 нафар татбиќ гарди-
да, онњо аз адои љазо озод карда 
шуданд.

Аз љумла, 7 сентябри соли 
2021 ба муносибати љашни 
30-солагии Истиќлоли давлатї 
ќонуни авф ќабул карда шуд, 
ки тибќи он 11 500 нафар аз 
љавобгарии љиноятї ва адои 
љазо озод гардид.

Њамзамон бо ин, дар замони 
соњибистиќлолї чор маротиба 
ќонун оид ба авфи шањрвандон 
ва шахсони њуќуќии киш-
вар бинобар ќонунигардонии 
маблаѓњо ва молу мулкашон 

ќабул ва амалї гардонида шуд, 
ки ба бењтар гардидани фазои 
сармоягузорї ва рушди фаъоли-
яти соњибкорї таъсири мусбат 
расонид.

Дар ин давра барои гуза-
риш аз иќтисоди маъмуриву 
банаќшагирї ба низоми нави 
муносибатњои иќтисодї, яъне 
иќтисоди бозаргонї ислоњоти 
фарогир амалї карда шуд.

Љињати барќарор сохта-
ни низоми фалаљшудаи идо-
раи давлатї, оѓоз намуда-
ни раванди барќарорсозии 
баъдиљангї, амалї гардонида-
ни дигаргунсозињои сохторї 
ва минбаъд таъмин намуда-
ни гуногуншаклии моликият, 
фароњам овардани шароити 
мусоид барои соњибкориву 
сармоягузорї, ташаккул до-
дани низоми миллии буљету 
андоз ва пуливу ќарзї, рушди 
соњањои воќеии иќтисод ва ин-
кишофи бахши иљтимої бисёр 
тадбирњои самарабахш амалї 
карда шуданд.

Њукумати мамлакат 
њадафњои стратегии миллї, яъне 
таъмин намудани истиќлолияти 
энергетикї, баромадан аз бун-
басти коммуникатсионї ва 
табдил додани мамлакат ба 
кишвари транзитї, њифзи ам-
нияти озуќаворї ва дастрасии 
ањолї ба ѓизои хушсифат, са-
ноатикунонии босуръати мам-
лакат ва васеъ намудани шуѓли 
пурмањсулро тадриљан амалї 
карда истодааст.

Дар натиља, аз дањсолаи дую-
ми даврони истиќлолият рушди 
босуботи иљтимоиву иќтисодии 
кишвар оѓоз гардида, мо барои 
расидан ба њадафи олии худ, 
яъне баланд бардоштани сатњу 
сифати зиндагии ањолї корњои 
зиёдро ба анљом расонидем.

Дар бист соли охир рушди 
миёнасолонаи иќтисодиёт дар 
сатњи 7,5 фоиз таъмин гарди-
да, маљмуи мањсулоти дохилии 
мамлакат аз 1,8 миллиард со-
монии соли 2000-ум то 95 мил-
лиард сомонї дар соли 2021 ва 
даромади буљети давлатї аз 252 
миллион сомонї ба 28 милли-
ард сомонї расонида шуд.

Яъне маљмуи мањсулоти 
дохилї ќариб 53 баробар ва 
буљети давлатї 111 баробар 
зиёд гардида, њаљми маљмўи 
мањсулоти дохилї ба њар нафар 
ањолї беш аз 30 баробар афзо-
иш ёфт.

Дар ин давра дар кишвар зи-
ёда аз 2000 корхонаи истењсолї 

Президенти Љумњурии Тољикистон, Пешвои миллат, муњтарам 
Эмомалї Рањмон «Дар бораи самтњои асосии сиёсати дохилї ва 
хориљии љумњурї»ПАЁМИ

21. 12.2021,  шањри Душанбе

Тамоми сокинони Тољикистон Паёми Пешвои миллатро ба таваљљуњи том шуниданд.

 КАЛОМИ ПЕШВО

(Аввалаш дар сањ.1)
бунёд гардида, њаљми истењсоли 
мањсулоти саноатї нисбат ба 
солњои аввали соњибистиќлолї 
ќариб чор баробар афзоиш пай-
до кард.

Њамчунин, дар соњаи 
кишоварзї љињати истифодаи 
самараноки обу замин ва њифзи 
амнияти озуќавории мамлакат 
бори аввал дар таърихи давла-
ти соњибихтиёрамон ислоњоти 
куллї гузаронида шуда, истифо-
даи замин ба соњиби аслии он – 
дењќон вогузор гардид, ки яке аз 
дастовардњои муњимтарини дав-
рони соњибистиќлолї ба њисоб 
меравад.

Њанўз дар солњои оѓози 
истиќлолият, яъне дар солњои 
бисёр вазнини 1992–1998 
Њукумати мамлакат бо маќсади 
таъмин намудани ањолї бо 
мањсулоти озуќа ва пешгирї 
кардани гуруснагї 75 њазор гек-
тар заминро њамчун заминњои 
президентї таќсим намуд.

Илова бар ин, дар бист соли 
охир 138 њазор гектар замин, аз 
љумла 52 њазор гектар аз њисоби 
заминњои обї ба 1 миллиону 400 
њазор оила барои бунёди манзи-
ли истиќоматї људо карда дода 
шуд.

Яъне 8 миллиону 800 њазор 
нафар ањолии кишвар имкони-
ят пайдо карданд, ки шароити 
истиќоматии худро бењтар на-
моянд.

Хотирнишон месозам, ки дар 
70 соли то замони истиќлолият 
барои бунёди манзили 
истиќоматї њамагї ба 530 њазор 
оила 77 њазор гектар замин дода 
шуда буд.

Дар ин давра дар кишвар 
54 њазор гектар заминњои нав 
обёрї гардида, њамзамон бо ин, 
њар сол дар майдони ќариб 200 
њазор гектар замини обї кишти 
такрории зироатњо амалї шуда 
истодааст.

Дар натиља дар замони 
истиќлолият маданияти исти-
фодабарии замин куллан бењтар 
гардида, аз як ќитъаи замини 
обї гирифтани 2–3 њосил ба 
њукми анъана даромад, ки ба-
рои бамаротиб зиёд шудани 
истењсоли мањсулоти кишоварзї 
мусоидат карда истодааст.

Бо њамин роњ афзоиши њаљми 
истењсоли мањсулоти кишоварзї 
таъмин гардида, аз 11 миллиар-
ди соли 1992 ба 40 миллиард 
сомонї дар соли 2021 расонида 
шуд, яъне ќариб 4 баробар аф-
зоиш ёфт.

Бояд гуфт, ки имрўзњо зи-
ёда аз 90 фоизи истењсоли 
мањсулоти кишоварзї ба бахши 
хусусї рост меояд.

Ин нишондињанда аз сањми 
бузурги кишоварзони мамлакат 
дар раванди расидан ба яке аз 
њадафњои стратегї – њифзи ам-
нияти озуќавории кишвар, мах-
сусан, дар шароити ду соли охир 
пайињам омадани хушксоливу 
камобї гувоњї медињад.

Мањз ба шарофати зањмати 
онњо фаровонии бозори 
истеъмолї таъмин гардид ва 
мардуми мо аз љињати таъминот 
бо маводи озуќа танќисї нака-
шиданд.

Бинобар ин, ба њамаи ки-

шоварзони мамлакат барои 
зањмати софдилонаашон сипосу 
миннатдорї баён менамоям.

Барои таъмин намудани 
рафтуомади бемамониати му-
софирон ва њамлу наќли молу 
мањсулот дар тамоми фаслњои 
сол байни минтаќањои киш-
вар, инчунин, рањої бахши-
дани мамлакат аз бунбасти 
коммуникатсионї ва ба киш-
вари транзитї табдил додани 
он 59 лоињаи сармоягузории 
давлатї ба маблаѓи 24 милли-
ард сомонї амалї гардида, 2400 
километр роњ, 326 пул, 6 наќби 
мошингузар ва 219 километр 

роњи оњан сохта, ба истифода 
дода шуд.

Бо амалї намудани корњои 
зикргардида мо соли 2017 ба яке 
аз њадафњои стратегии худ ноил 
шуда, Тољикистони сепорча-
ро ба ќаламрави воњид табдил 
додем ва тавассути долонњои 
наќлиётї бо кишварњои њамсоя 
ва дигар мамолики дуру назди-
ки хориљї пайвастани онро таъ-
мин намудем.

Бо маќсади расидан ба 
истиќлолияти энергетикї 
ва истифодаи самарабах-
ши нерўи барќ дар даврони 
соњибистиќлолї 287 нерўгоњи 
барќи обии хурду бузург, 
1,5 њазор километр хатњои 
интиќоли барќи баландшиддат, 
50 зеристгоњи баландшидда-
ти барќї бунёду таљдид ва дар 
маљмўъ, 75 фоизи инфрасохтори 
энергетикии кишвар азнавсозї 
гардид.

Дар ин давра мо беш аз 2000 
мегаватт иќтидорњои энергети-
кии иловагї бунёд кардем.

Дар натиља соли 2011 дар 
таърихи навини Тољикистон 
системаи ягонаи энергетикї ба 
вуљуд оварда шуд ва устувории 
фаъолияти соња таъмин гардид.

Дар бист соли охир ба киш-
вар беш аз 150 миллиард сомонї 
сармояи хориљї, аз љумла 59 
миллиард сомонї сармояи 
мустаќим љалб карда шуд.

Танњо барои рушди соњаи са-
ноати кишвар беш аз 35 милли-
ард сомонї сармояи мустаќими 
хориљї љалб гардид.

Њукумати мамлакат дар ин 
давра дар соњањои энергетика, 
наќлиёт, кишоварзї, маориф, 
тандурустї, њифзи иљтимої, 
хољагии манзилию коммуналї 
ва дигар соњањо лоињањои 
сармоягузории давлатиро ба 
маблаѓи 91 миллиард сомонї 
татбиќ намуд.

Љињати рушди соњањои илму 
маориф, тандурустї ва њифзи 
иљтимоии ањолї дар ин муддат 
аз њисоби њамаи сарчашмањои 
маблаѓгузории буљети давлатї 
зиёда аз 97 миллиард сомонї ра-
вона гардид.

Дар 30 соли истиќлолияти 
давлатї 3240 муассисаи нави 
таълимї барои 1 миллиону 400 
њазор хонанда сохта, ба истифо-
да дода шуд.

Њоло шумораи умумии 
хонандагони муассисањои 
тањсилоти миёнаи умумии киш-
вар ба 2 миллиону 200 њазор на-
фар расидааст.

Дар замони соњибистиќлолї 
дар кишвар 173 муассисаи таъ-
лимии типи нав – литсей, гим-
назия, мактаби Президентї, 
мактаби байналмилалї ва 
муассисањои таълимї барои 
хонандагони болаёќат, инчу-
нин, 196 муассисаи тањсилоти 
томактабї ва умумии хусусї бу-
нёд гардида, ба истифода дода 
шуданд.

Дар ин муассисањо 150 њазор 
нафар хонандагон ба тањсил 
фаро гирифта шудаанд.

Дар зинаи тањсилоти ибтидої 
ва миёнаи касбї 39 муасси-
саи таълимии нав ва дар зинаи 
тањсилоти олии касбї 28 муас-
сиса бунёд гардид ва шумораи 
онњо мутаносибан ба 144 ва 41 
расонида шуд.

Соли хониши љорї шумо-
раи шогирдони муассисањои 
тањсилоти ибтидої ва миёнаи 
касбї зиёда аз 120 њазор нафар 
ва донишљўёни муассисањои 
тањсилоти олии касбї 245 њазор 
нафарро ташкил кард, ки шу-
мораи шогирдони муассисањои 
тањсилоти ибтидої ва миёнаи 
касбї нисбат ба соли 1991-ум 1,6 
баробар ва донишљўён сеюним 
баробар зиёд мебошад.

Дар замони соњибистиќлолї 
шумораи љавонони боистеъдо-
де, ки барои тањсил ба хориљи 
кишвар фиристода мешаванд, 
сол ба сол афзоиш ёфта, дар 
соли тањсили 2021 ба беш аз 
42 њазор нафар дар 25 давлати 
хориљї расидааст.

Њар сол беш аз 5 њазор нафар 
љавонони боистеъдоди мо ба-
рои тањсил ба мактабњои олии 
хориљи кишвар фиристода ме-
шаванд.

Дар ин давра 2723 иншоо-
ти соњаи тандурустї, аз љумла, 
1546 иншоот ба маблаѓи 3,5 
миллиард сомонї аз њисоби 
буљети давлат бунёд ва мавриди 

истифода ќарор дода шуд.
Дар замони истиќлолият аз 

љониби давлату Њукумат ба руш-
ди соњибкориву сармоягузорї 
таваљљуњи махсус зоњир гарди-
да, то имрўз ба соњибкорону сар-
моягузорон зиёда аз 110 имтиёз 
ва сабукињои андозиву гумрукї 
пешнињод карда шуданд ва шу-
мораи сохторњои баќайдгирии 
давлатии фаъолияти соњибкорї 
аз 4 ба 1, муњлати баќайдгирї аз 
49 то 3–5 рўз кам карда, ба таври 
ройгон ба роњ монда шуд.

Дар Кодекси андоз дар 
тањрири нав, ки амали он аз 
якуми январи соли 2022 оѓоз ме-
гардад, бо маќсади саноатику-
нонии босуръати кишвар, руш-
ди соњибкориву сармоягузорї 
ва ба ин васила ташкил кар-
дани љойњои нави корї авва-
лин маротиба дар даврони 
соњибистиќлолї на танњо им-
тиёзу сабукињои зикргардида 
нигоњ дошта шуданд, балки бо 
вуљуди таъсири манфии онњо ба 
ќисми даромади буљети давлатї 
боз иловатан сабукињои зиёд 
пешнињод гардидаанд.

Бар замми ин, шумораи 
андозњо аз 10 то 7 номгўй кам 
гардида, меъёрњои якчанд наму-
ди онњо паст карда шуданд.

Тавре ки борњо зикр наму-
дам, њадафи олии давлат ва 
Њукумати мамлакат бењтар кар-
дани шароити зист ва баланд 
бардоштани сатњу сифати зин-
дагии мардуми азизамон мебо-
шад.

Дар ин љода, дар бист соли 
охир 3 њуљљати стратегии паст 
кардани сатњи камбизоатї, 2 
барномаи баланд бардоштани 
сатњи некуањволии мардум ва 
стратегияи дарозмуддати рушди 
кишвар ќабул ва амалї гардида, 
њоло татбиќи Стратегияи мил-
лии рушд барои давраи то соли 
2030 ва 176 барномаи давлатї 
идома дорад.

Барои татбиќи стратегияву 
барномањои мазкур дар бист 
соли охир аз њисоби њамаи 
сарчашмањои маблаѓгузорї 174 
миллиард сомонї равона карда 
шуд.

Љињати њалли мушкилоти 
иљтимоии ањолии кишвар танњо 
дар доираи наќшаи корњои обо-
дониву бунёдкорї ба муноси-
бати 30-солагии истиќлолияти 
давлатї дар се соли охир зиёда 
аз 25 њазор иншооту биноњои 
истењсоливу иљтимої ва 
инфрасохторї сохта, ба истифо-
да дода шуданд.

Бо истифода аз фурсат, ба 
кулли мардуми шарафманди 
кишвар, аз љумла, ба њамаи 
соњибкорони ватандўст ва 
шахсони саховатпеша, ки ба 
ифтихори љашни сисолагии 
истиќлолияти давлатї дар ра-
ванди корњои ободониву со-
зандагии Ватан, бахусус, дар 
бунёди иншооти соњањои мао-
риф ва тандурустї сањми басо 
арзишманд гузоштанд, сипосу 
миннатдорї баён менамоям.

Дар натиљаи корњои 
анљомдодашуда ва амалисо-
зии стратегияву барномањои 
зикргардида дар зарфи солњои 
истиќлолият дар мамлакат беш 
аз 3,3 миллион љойњои кории 

доимї ва мавсимї таъсис дода 
шуда, шароити зиндагии соки-
нони мамлакат тадриљан бењтар 
гардида истодааст.

Аз љумла, дар ин давра музди 
миёнаи мењнат 87 баробар, ан-
дозаи нафаќа 80 баробар ва да-
ромади пулии ањолї 75 баробар 
афзоиш ёфт.

Дар 30 соли соњибистиќлолї 
шумораи ањолии кишвар аз 5,5 
миллион то 9,8 миллион нафар, 
яъне 1,8 баробар зиёд гардид ва 
соли 2022 ањолии Тољикистон ба 
10 миллион нафар мерасад.

Соли 2020 дарозумрии ањолї 
ба 75,1 сол баробар шуд, ки ин 
нишондињанда нисбат ба соли 
1991-ум 5 сол зиёд мебошад.

Нишондињандањои фавти 
умумї 40 фоиз, фавти модарон 
њангоми таваллуд 73 фоиз ва 
фавти кўдакони то 5-сола 85 
фоиз паст гардид.

Сатњи камбизоатї аз 83 фо-
изи соли 1999 ба 26,3 фоиз дар 
соли 2019 коњиш дода шуд, 
ки аз љумлаи муњимтарин 
дастовардњои даврони 
соњибистиќлолї ба њисоб мера-
вад.

Аз баланд шудани сатњи зин-
дагии ањолии кишвар дар замо-
ни соњибистиќлолї, инчунин, 
нишондињандањои зерин гувоњї 
медињанд:

– агар шумораи муштариё-
ни алоќаи телефонї соли 1991 
њамагї 277 њазор нафарро таш-
кил карда бошад, пас дар соли 
2021 шумораи танњо муштари-
ёни алоќаи телефонии мобилї 
ба беш аз 8 миллион нафар ра-
сидааст;

– њоло истифодабарандагони 
шабакаи интернет дар кишвар 
зиёда аз 4,2 миллион нафарро 
ташкил медињанд;

– соли 1991 дар њудуди 
Тољикистон њамагї 216 њазор 
мошини сабукрави шахсї ба 
ќайд гирифта шуда буд;

– танњо дар бист соли охир 
730 њазор мошини сабукрав 
ворид гардида, дар солњои 
истиќлолият аз љониби ањолї зи-
ёда аз 320 њазор воситаи наќлиёт 
ва дигар техникаи таъиноти гу-
ногун хусусї гардонида шуда-
аст, яъне ањолии мамлакат дар 
замони истиќлолият соњиби беш 
аз ду миллион воситаи наќлиёти 
шахсї гардидааст;

– дар солњои истиќлолият ба 
кишвар беш аз 875 њазор воси-
таи наќлиёт ва дигар техника 
барои истифодаи бахши хусусї 
ворид гардидааст;

– танњо дар 10 соли охир ба-
рои истифодаи алоќаи мобилї 
аз љониби ањолии мамлакат 30 
миллиард сомонї харољот шу-
дааст;

– агар дороињои бахши ху-
сусиро дар кишвар бо арзи-
ши пулї ифода намоем, пас 
он аз њисоби арзиши амволи 
ѓайриманќул ва дороињои моли-
явии ширкату корхонањои бах-
ши хусусї, дар маљмуъ, ќариб 
400 миллиард сомониро таш-
кил медињад, њол он ки дар за-
мони пеш аз истиќлолият њатто 
мафњуми «бахши хусусї» вуљуд 
надошт;

– агар соли 2000-ум њаљми 

пасандозњои ањолї дар низоми 
бонкї њамагї 93 миллион со-
мониро ташкил карда бошад, 
пас соли 2021 ба 10 миллиард 
сомонї расидааст, яъне 109 ба-
робар афзоиш ёфтааст.

– дар замони истиќлолият як 
миллиону 400 њазор оила соњиби 
замини наздињавлигї барои бу-
нёди хонањои истиќоматї гар-
дидааст.

Тавре борњо таъкид карда 
будам, мо талош дорем, ки ба-
рои њар як сокини мамлакат 
шароити зиндагии шоистаро 
муњайё созем ва њамаи наќшаву 
барномањоямон мањз ба хоти-
ри амалї гардонидани њамин 
њадафи олии давлат ќабул ва 
амалї карда мешаванд.

Бо вуљуди корњои ан-
љомдодашуда ва дастовардњои 
зикргардида, њамчунин, љињати 
њалли пурраи мушкилоти 
мављуда Њукумати мамлакат ва-
зифадор аст, ки минбаъд низ ба 
масъалањои баланд бардоштани 
гуногунсамтиву раќобатнокии 
иќтисоди миллї, густариши ра-
ванди раќамикунонии иќтисод, 
татбиќи «иќтисоди сабз», саноа-
тикунонии босуръат, истифодаи 
технологияњои инноватсионї ва 
рушди неруи инсонї афзалият 
дода, дар ин замина рушди усту-
вору сифатноки иќтисоди мил-
лиро таъмин намояд.

Аз љумла, дар панљ соли 
минбаъда рушди миёнасоло-
наи иќтисодиёт дар сатњи на 
кам аз 7 фоиз ва њаљми маљмўи 
мањсулоти дохилї ба њар нафар 
ањолї, бо дарназардошти то 11 
миллион нафар афзоиш ёфта-
ни шумораи сокинони кишвар, 
бояд то 2 баробар зиёд карда 
шавад.

Инчунин, зиёда аз 870 корхо-
наи саноатї таъсис дода, њаљми 
истењсоли мањсулоти саноатї ба 
95 миллиард сомонї расонида, 
содироти он ду баробар афзоиш 
дода шавад.

Њиссаи саноат дар маљмўи 
мањсулоти дохилии кишвар ба 
26 фоиз расонида, дар ин раванд 
гуногунсамтии истењсолоти 
саноатї таъмин карда шавад.

Бинобар ањаммияти бузурги 
соњаи саноат дар рушди минбаъ-
даи мамлакат, њалли масъалањои 
иљтимоиву иќтисодї ва таъмин 
намудани иљрои њадафњои стра-
тегии миллї, аз љумла, раван-
ди саноатикунонии босуръати 
кишвар пешнињод менамоям, 
ки солњои 2022–2026, яъне то 
љашни 35-солагии истиќлолияти 
давлатии Тољикистон «Солњои 
рушди саноат» эълон карда ша-
ванд.

Дар ин давра бояд беш аз 500 
њазор љойњои нави корї таъсис 
ёфта, даромади пулии ањолї 
беш аз 2 баробар зиёд гардад ва 
њиссаи табаќаи миёнаи ањолї ба 
45 фоиз расонида, дар натиља 
сатњи камбизоатї то 15 фоиз 
коњиш дода шавад.

Њукумати мамлакат ба руш-
ди соњаи маориф ва таълиму 
тарбияи насли наврас њамеша 
ањаммияти аввалиндараља 
медињад.

Бо ин маќсад дар панљ соли 
минбаъда бояд беш аз 1000 ин-
шооти соњаи маориф дар њамаи 
зинањои тањсилот сохта, ба ис-
тифода супорида шавад.

Бо амалисозии лоињањои бу-
зурги бунёду таљдиди иншооти 
энергетикии мамлакат мо итми-
нон дорем, ки дар 7 соли оянда 

иќтидорњои энергетикии киш-
варро ба 10 њазор мегаватт расо-
нида, ба яке аз њадафњои страте-
гии давлат, яъне истиќлолияти 
комили энергетикї муваффаќ 
шавем.

Њукумати мамлакат бо дар-
назардошти таѓйирёбии глоба-
лии иќлим ва зарурати рушди 
энергетикаи «сабз» бояд то охи-
ри соли 2022 Стратегияи рушди 
«иќтисоди сабз» дар Љумњурии 
Тољикистонро ќабул карда, 
татбиќи онро таъмин намояд.

Њамчунин, љињати 
раќамикунонии бомароми 
иќтисоди миллї ва ташаккул 
додани заминаи технологии 
он ба ислоњоти соњаи алоќа 
таќвият бахшида, гузариши 
тадриљї ба иќтисоди раќамї ва 
хизматрасонињои раќамї дар 
њамаи соњањо таъмин карда ша-
вад.

Таъкид месозам, ки ин 
воќеият ва талаботи замони му-
осир мебошад.

Њалли сариваќтии 
масъалањои иљтимоии ањолї 
ва фароњам овардани шароит 
љињати зиндагии арзандаи мар-
дум, аз љумла, бо роњи мунта-
зам таъсис додани љойњои нави 
корї, зиёд намудани њаљми да-
ромади ањолї, баланд бардош-
тани музди мењнати корман-
дон, нафаќа ва стипендияњо аз 
љумлаи масъалањои муњимтарин 
дар ин давра мебошанд.

Бо дарназардошти ин ва бо 
маќсади таќвият бахшидани 
сатњи њифзи иљтимоии ањолї 
пешнињод менамоям:

– аз 1-уми январи соли 2022 
музди мењнати амалкунандаи 
хизматчиёни њарбї, кормандони 
маќомоти њифзи њуќуќ 25 фоиз 
ва дигар кормандони ин маќомот 
20 фоиз зиёд карда шавад;

– аз 1-уми июли соли 2022 
музди мењнати кормандони 
маќомоти њокимият ва идора-
кунии давлатї, муассисањои 
маориф, фарњанг, варзиш, 
тандурустї, муассисањои соњаи 
њифзи иљтимої ва дигар ташки-
лоту муассисањои соњаи њифзи 
иљтимої ва дигар ташкилоту 
муассисањои буљетї, инчунин, 
стипендияи донишљўён ва ди-
гар намудњои стипендия 20 фоиз 
зиёд карда шавад.

– аз 1-уми июли соли 2022 
андозаи нафаќаи амалкунандаи 
нафаќагирони ятими кулл ва ни-
мятимон бинобар мањрум шудан 
аз саробон ба андозаи 25 фоиз аз 
андозаи њадди аќалли нафаќаи аз 
рўи синну сол муќарраргардида 
зиёд карда шавад.

Њадди аќалли музди мењнат 
аз 1-уми июли соли 2022-юм 50 
фоиз зиёд карда, андозаи он дар 
њаљми 600 сомонї муќаррар кар-
да шавад.

Њукумати мамлакат вазифа-
дор аст, ки љињати амалї наму-
дани иќдоми мазкур тадбирњои 
заруриро роњандозї намояд.

Бо маќсади мусоидат ба 
њалли масъалањои шуѓли ањолї 
зарур аст, ки Консепсияи рушди 
шуѓли пурмањсул дар Љумњурии 
Тољикистон барои давраи то 
соли 2040, инчунин, барномањои 
миёнамуњлати татбиќи он ќабул 
ва амалї карда шаванд.

Вобаста ба ин, бори дигар 
таъкид менамоям, ки Њукумати 
мамлакат вазифадор аст то соли 
2026 шањрвандони аз 18-сола бо-
лоро, ки касбу њунар надоранд, 
ба касбу њунаромўзї љалб кар-
да, љињати саросар соњибкасб 
гардидани ањолї тадбирњои 

иловагиро роњандозї намояд.
Дар панљ соли оянда як мил-

лион нафар шањрвандони киш-
вар бояд соњибкасб гардонида 
шаванд.

Илова ба ин, зарур аст, ки си-
фати тањсилот ва касбомўзї дар 
муассисањои таълимї бењтар 
карда, ихтисосу њунарњое, ки 
барои бозори мењнат заруранд, 
таъсис дода, љињати бо шуѓл 
таъмин намудани сокинони 
мамлакат, бахусус, љавонон 
ва занону бонувон тадбирњои 
ќатъї андешида шаванд.

Танњо аз њисоби рушди 
соњањои хизматрасонї, аз љумла, 
сайёњї, молияву бонкдорї, 
наќлиёту коммуникатсия ва ди-
гар бахшњо бояд то 200 њазор 
љойи нави корї таъсис дода ша-
вад.

Њамчунин, дар марњалањои 
кунунї ва минбаъдаи руш-
ди кишвар идома бахшида-
ни ислоњот љињати мукаммал 
гардонидани низоми идораи 
давлатї ва таъмин намудани 
самаранокии он зарур мебошад.

Дар шароити мураккаби 
иќтисодї ва геосиёсии љањон, 
низоъњои тиљоратї, афзо-
иши тањримњо, таѓйирёбии 
иќлим, болоравии нархи 
мањсулоти озуќаворї дар љањон, 
пањншавии бемории сироятии 
КОВИД–19 ва дигар омилњои 
манфии ба иќтисоди миллї таъ-
сиргузор Њукумати мамлакат 
тамоми чорањои пешгирику-
нандаро андешида истодааст, 
ки дар натиља соли 2021 суръа-
ти рушди иќтисодї ба беш аз 9 
фоиз баробар гардид.

Рушди иќтисодї дар ин дав-
ра аз њисоби афзоиши њаљми 
истењсоли мањсулоти саноатї ба 
22 фоиз, мањсулоти кишоварзї 6 
фоиз, маблаѓгузорї ба сармояи 
асосї 23 фоиз ва гардиши савдо 
13 фоиз таъмин карда шуд.

Соли љорї ќисми даромади 
буљети давлатї иљро шуда, да-
ромади пулии ањолї нисбат ба 
нишондињандаи соли 2020-ум 
15 фоиз афзоиш ёфт ва ба зиёда 
аз 75 миллиард сомонї баробар 
гардид.

Вале дар кишвар захираву 
имкониятњо барои баланд бар-
доштани нишондињандањои 
макроиќтисодї ва некўањволии 
мардум њанўз хеле зиёданд.

Аз ин рў, Њукумати мамла-
катро зарур аст, ки дар соли 
2022 барои самаранок исти-
фода намудани имконияту 
иќтидорњои мављуда, ноил шу-
дан ба нишондињандањои дурна-
мои рушди иљтимоиву иќтисодї 
ва дар сатњи на кам аз 8 фоиз 
таъмин намудани суръати руш-
ди иќтисоди миллї тадбирњои 
иловагї андешад.

Дар натиљаи татбиќи сиёсати 
самарабахши молияи давлатї, 
аз љумла, дар самти таъмини 
суботи молиявї, такмили низо-
ми андозбандї ва баланд бар-
доштани самаранокии идораи 
молияи давлатї њаљми дарома-
ди буљети давлатї дар солњои 
соњибистиќлолї мунтазам афзо-
иш ёфт.

Дар идомаи ин раванд, соли 
2022 даромади буљети давлатї 
дар њаљми 33 миллиард сомонї 
пешбинї гардидааст, ки нисбат 
ба соли 2021-ум 19,4 фоиз зиёд 
мебошад.

Њамчунин, харољот ба 
соњањои иљтимої сол ба сол зиёд 
шуда, соли 2022 њиссаи он дар 
њаљми умумии харољоти буљети 
давлатї ба 43,8 фоиз баробар 

мегардад.
Бинобар ин, Вазорати молия 

вазифадор аст, ки якљо бо дигар 
вазорату идорањо ва маќомоти 
иљроияи мањаллии њокимияти 
давлатї барои иљрои сариваќтї 
ва сифатноки ќисми даромади 
буљети давлатї, баланд бардош-
тани самаранокиву шаффофи-
яти харољоти он, бењтар наму-
дани назорат, мукаммалсозии 
аудити берунї ва идоракунии 
неруи инсонї тадбирњои мушах-
хасро амалї намояд.

Илова бар ин, љињати гуза-
риш ба стандартњои байнал-
милалии њисоботи молиявї, 
ба таври пурра татбиќ на-
мудани барномањои муоси-
ри бањисобгирии амалиёти 
молиявї ва васеъ љорї кардани 
раќамикунонї дар соња чорањои 
судманд андешад.

Дар даврони соњибистиќлолї 
шумораи ташкилотњои ќарзї 
дар кишвар ба 63 ва воњидњои 
сохтории онњо ба 1850 расонида 
шуд.

Сармояи низоми бонкии 
кишвар нисбат ба соли 2000-ум 
130 баробар афзоиш ёфт.

Њаљми пасандозњо ќариб 100 
баробар зиёд шуда, њоло баќияи 
онњо 10 миллиард сомониро 
ташкил медињад.

Њаљми умумии ќарзњои до-
дашуда дар давоми солњои 
соњибистиќлолї 117 милли-
ард сомониро ташкил карда, 
аз љумла дар соли 2021-ум 13 
миллиард сомонї ќарз дода 
шудааст, ки 37 фоизи он ба 
соњибкории истењсолї равона 
гардидааст.

Рушди соњањои воќеии 
иќтисодиёт, фаъолнокии бах-
ши хусусї ва гардиши савдои 
хориљї аз низоми бонкї вобаста 
мебошад, вале то њанўз дар сам-
ти татбиќи сиёсати пулию ќарзї, 
солимгардонии низоми бонкї 
ва пешнињоди ќарзњои дастрасу 
дарозмуддат мушкилоти зиёди 
њалталаб боќї мемонад.

Аз ин лињоз, зарур аст, ки 
љињати зиёд намудани ќарзњои 
имтиёзноки дарозмуњлат, ху-
сусан, барои соњибкории 
истењсолї, пешнињоди 
хизматрасонињои босифат бо 
истифода аз технологияњои 
раќамї ва гузариши пур-
ра ба њисоббаробаркунии 
ѓайринаќдї, инчунин, њарчи 
бештар љалб кардани сармо-
яи дохиливу хориљї ба низоми 
бонкї тадбирњои ќатъї андеши-
да шаванд.

Њамзамон бо ин, бояд доир ба 
зиёд кардани шумораи бонкњо, 
таќвият бахшидани низоми 
идоракунии хавфњо ва баланд 
бардоштани њаљми сармояи ой-
инномавии ташкилотњои ќарзї 
чораљўї карда шавад.

Ба Бонки миллї, Бонки дав-
латии амонатгузории «Амонат-
бонк» ва дигар ташкилотњои 
ќарзї супориш дода мешавад, 
ки дар давраи миёнамуњлат, 
яъне дар панљ соли оянда љињати 
њамасола афзоиш додани њаљми 
ќарзњо ва дар соли 2026 ба 30 
миллиард сомонї расонидани 
њаљми ќарздињї тадбирњои му-
шаххас андешанд.

Бо вуљуди таъсири бемо-
рии сироятии КОВИД–19, дар 
соли 2021 ба соњањои гуногуни 
иќтисоди миллї дар њаљми уму-
мии беш аз 6,8 миллиард сомонї 
сармояи хориљї, аз љумла, 2,5 
миллиард сомонї сармояи 
мустаќими хориљї љалб кар-
да шуд, ки нисбат ба соли 2020 

њаљми сармоя 42 фоиз ва сармо-
яи мустаќими хориљї 39 фоиз 
зиёд мебошад.

Ба Њукумати мамлакат супо-
риш дода мешавад, ки љињати 
таќвият бахшидани љалби сар-
мояи хориљї, хусусан, сармояи 
мустаќим барои бахшњои сано-
ати коркард мунтазам чораљўї 
намояд.

Зарур аст, ки дар панљ соли 
оянда њаљми сармоягузории 
мустаќим нисбат ба маљмўи 
мањсулоти дохилї то 10 фоиз 
расонида шавад.

Њоло дар мамлакат 82 лоињаи 
сармоягузории давлатї ба 
маблаѓи беш аз 42 миллиард 
сомонї амалї шуда истодааст.

Вале эњтиёљоти соњањои 
мухталифи кишвар, аз љумла 
соњањои иљтимої дар самти 
бунёди инфрасохтори зарурї 
њанўз њам зиёд мебошад.

Аз ин рў, зарур аст, ки корњоро 
доир ба љалби маблаѓњои имти-
ёзнок таќвият бахшида, дар 5 
соли оянда ба иќтисоди миллї 
беш аз 60 миллиард сомонї сар-
мояи хориљї љалб карда шавад.

Дар ин раванд, љињати љорї 
намудани низоми электронии 
пайгирии мурољиати сармо-
ягузорон дар доираи «Рав-
занаи ягона» ва тањияи тар-
тиби роњандозии њамкории 
электронї бо сармоягузорон 
дар њамаи сатњњои маќомоти 
давлатї бояд чорањои амалї ан-
дешида шаванд.

Њамчунин, то охири соли 
2022 раванди баќайдгирии 
субъектњои соњибкорї дар да-
воми 24 соат, аз љумла ба тарзи 
электронї ба роњ монда шавад.

Њозирини гиромї!
Амалигардонии њадафи стра-

тегии саноатикунонии босуръ-
ати кишвар имкон медињад, ки 
рушди устувори соњаи саноат 
њамчун тавлидкунандаи арзиши 
баланди иловашуда таъмин гар-
дида, дар ин раванд дањњо њазор 
љойи нави корї ташкил карда 
шавад.

Дар замони соњибистиќлолї 
шумораи корхонањои саноатї 
ба 2360 расонида шуд.

Танњо соли 2021-ум 256 
коргоњу корхонаи нав бо 2500 
љойи корї ба фаъолият оѓоз на-
муд.

Аммо бо вуљуди им-
тиёзу сабукињои зиёди 
пешнињодгардида имконияту 
иќтидорњои истифоданашуда 
барои боз њам тезонидани суръ-
ати саноатикунонї њанўз зиё-
данд.

Зеро захирањои бузурги ашёи 
хоми ватанї имкон медињанд, 
ки тавассути коркарди пурраи 
маъдан, аз љумла, металлњои 
рангаву ќиматбањо, инчунин, 
коркарди мањсулоти кишоварзї 
ва растанињои шифобахш 
соњањои саноати металлургия, 
сабуку хўрокворї ва дорусозї 
рушд намуда, дар натиља њаљми 
истењсоли мањсулоти содиротї 
ва ивазкунандаи воридот афзо-
иш ёбад ва саноатикунонии бо-
суръати мамлакат таъмин карда 
шавад.

Аз ин лињоз, барои ташкили 
корхонањо бо технологияњои 
муосир, паркњои инноватси-
ониву технологї, марказњои 
коркарди иттилоот ва ба ин 
васила таъсис додани љойњои 
нави корї ва истењсоли 
мањсулоти нињоии дорои ар-
зиши баланди иловашуда бояд 
тамоми тадбирњои зарурї ан-
дешида шаванд.

Дар панљ соли оянда як миллион нафар шањрвандони кишвар 

Дар Душанбе Рўзи љањонии Мавлоно Љалолиддини Балхї таљлил гардид. 

(Давомаш дар сањ.5)

4  КАЛОМИ ПЕШВО

Дар давоми панљ соли оянда, 
яъне дар доираи «Солњои руш-
ди саноат» тавассути таъсиси 
корхонањои нав, барќарорсозии 
иќтидорњои мављуда, афзо-
иш додани њаљми истихрољи 
канданињои фоиданок ва кор-
карди маъдан ба фаъолият оѓоз 
кардани боз якчанд корхонаи 
бузурги соњаи маъдан оид ба 
коркарди нињоии ашёи хом бо 
таъсиси њазорњо љойи нави корї 
имконпазир мебошад.

Бо ин маќсад, Вазорати сано-
ат ва технологияњои нав ва Ку-
митаи давлатии сармоягузорї 
ва идораи амволи давлатиро 
зарур аст, ки якљо бо сохтору 
маќомоти марбута барои љалби 
сармояи мустаќим чораљўї на-
моянд.

Њамчунин, дар 5 соли мин-
баъда барои таъмин кардани 
рушди саноати сабук доир ба 
таъсиси 5 маљмааи коркарди 
нињоии нахи пахта бо љалби беш 
аз 11 миллиард сомонї чорањои 
амалї андешанд.

Илова бар ин, бо дарна-
зардошти фароњамсозии 
омилњои њавасмандгардонї 
дар корхонањои саноатии аз 
фаъолият бозмонда, аз љумла, 
корхонањои нассољии дар их-
тиёри давлат ќарордошта ни-
зоми идоракунии корпоративї 
роњандозї ва бо љалби бахши 
хусусї фаъолияти самараноки 
онњо њарчи зудтар таъмин карда 
шавад.

Љињати рушди соњаи 
пиллапарварї ва шоњиву ат-
ласу адрасбофї, ки барои таъ-
сиси њазорњо љойи нави корї, 
бахусус, барои занону бону-
вон имконият медињад, сохто-
ру маќомоти дахлдорро зарур 
аст, ки истифодаи самараноки 
имкониятњои мављударо таъмин 
намоянд.

Дар робита ба ин, замини 
тутзорњо ба муддати 10 сол аз 
пардохти андози ягонаи замин, 
инчунин, шахсони њуќуќие, ки 
ба коркарди пилла ва истењсоли 
матоъњои шоњї, атласу адрас 
ва дигар маснуоти бофандагии 
дастї машѓуланд, аз пардохти 
андозњо пурра озод карда ша-
ванд.

Дар самти рушди соњањои 
мухталифи саноат зарур аст, 
ки гузариш ба технологияњои 
инноватсионї, хусусан, 
таљњизоти каммасрафи барќї 
таъмин гардида, дар ин за-
мина истењсоли мањсулоти 
раќобатнок бо истифода аз 
«энергияи сабз» васеъ љорї кар-
да шавад.

Ба Њукумати мамлакат супо-
риш дода мешавад, ки љињати 
тањия ва васеъ истифода наму-
дани технологияњои муосир дар 
соњањои мухталифи иќтисоди 
мамлакат Стратегияи мил-
лии «зењни сунъї»-ро ќабул ва 
татбиќ намояд.

Вобаста ба талаботи соњаи 
саноат зарур аст, ки ба масъа-
лаи баланд бардоштани сифати 
тањсилот, такмили наќшањои 
таълимї дар муассисањои 
тањсилоти олии касбии кишвар 
ва тайёр кардани мутахассисо-
ни касбњои нав эътибори љиддї 
дода шавад.

Мављудияти иќтидорњои фа-

ровони энергетикии мамлакат 
аз љумлаи омилњои калидии 
рушди соњаи саноат ба њисоб 
меравад.

Њоло барои рушди минбаъ-
даи соња татбиќи 18 лоињаи сар-
моягузории давлатї ба маблаѓи 
16,6 миллиард сомонї амалї 
гардида истодааст.

Имрўз дар кишвари мо 98 
фоизи неруи барќ аз манбаъњои 
барќароршавандаи энер-
гия, яъне асосан бо истифода 
аз неруи об истењсол гарди-
да, Тољикистон аз рўи фоизи 
истењсоли «энергияи сабз» ша-
шум кишвари пешсафи сайёра 

мебошад.
Инчунин, Тољикистон аз 

рўйи кам будани њаљми парто-
ви газњои гулхонаї низ яке аз 
љойњои баландтаринро ишѓол 
мекунад.

Аз ин лињоз, истењсол ва исти-
фодаи «энергияи сабз» аз љумлаи 
афзалиятњои раќобатнокии 
иќтисоди кишвари мо ба њисоб 
меравад.

Дар ин самт, њоло дар 
Тољикистон лоињањои бузур-
ги бунёди неругоњњои барќи 
обї амалї гардида истодаанд 
ва дар 7 соли оянда аз њисоби 
бунёди неругоњи «Роѓун» ва 
таљдиди неругоњњои барќи 
обии «Норак», «Сарбанд» ва 
«Ќайроќќум» иќтидори энер-
гетикии мамлакат иловатан ба 
4 њазор мегаватт афзоиш дода 
мешавад.

Бо вуљуди ин, истифо-
даи васеи дигар манбаъњои 
барќароршавандаи энергия, аз 
љумла, неруи офтоб ва шамол ба 
манфиат буда, дар ин самт асос-
ноккунии 3 лоиња бо иќтидори 
умумии 260 мегаватт оѓоз гар-
дидааст, ки дар панљ соли оянда 
татбиќ карда мешаванд.

Инчунин, бо маќсади ба 
таѓйирёбии иќлим мутобиќ 
гардонидани иќтисоди миллї, 
њифзи муњити зист ва бењтар на-
мудани вазъи экологии мамла-
кат воридоти наќлиёти барќї ба 
кишвар, яъне электромобилњо, 
электробусњо, троллейбусњо ва 
монанди инњо аз пардохтњои 
андозї ва гумрукї пурра озод 
карда шаванд.

Вобаста ба ин, Њукумати 
мамлакатро зарур аст, ки 
љињати тадриљан муњайё сохта-
ни инфрасохтор ва дигар ша-
роити зарурї барои истифодаи 
чунин воситањои наќлиёт дар 
ќаламрави кишвар чораљўї на-
мояд.

Њукумати мамлакат бо ис-
тифода аз тамоми имкониятњо 
љињати њалли масъалањои бунё-
ду азнавсозии роњњо мунтазам 
чораљўї карда истодааст.

Имрўзњо дар соњаи наќлиёт 
татбиќи 13 лоињаи сармоя-
гузории давлатї ба маблаѓи 
умумии зиёда аз 11 миллиард 
сомонї идома дорад, ки барои 
ба кишвари дорои шароити му-
осири транзитї табдил ёфтани 
Тољикистон мусоидат мекунад.

Соли 2021 лоињањои сохтмо-
ну таљдиди роњњои мошингарди 
Обигарм–Нуробод, Њулбук–Те-
мурмалик–Кангурт, Данѓара–

Левакант–Бохтар, ќитъањои 
Ќалъаихумб–Ванљи шоњроњи 
Душанбе–Кулма, Ќизилќалъа–
Бохтари шоњроњи Душан-
бе–Бохтар, Бекобод–Бобољон 
Ѓафуров–Конибодом, сохтмони 
пул аз болои дарёи Панљ дар 
мавзеи Кокули ноњияи Фархор 
ва дарёи Ѓунд дар шањри Хоруѓ, 
таљдиди роњи мошингард ва бу-
нёди долонњои зидди тарма дар 
мавзеи Барсеми ноњияи Шуѓнон 
шурўъ шуданд.

Дар панљ соли оянда, яъне 
солњои 2022–2026 боз сохтмону 
таљдиди роњњои мошингарди Гу-
листон–Фархор, Љалолиддини 
Балхї–Ќубодиён–Шањритус, 
Данѓара–Гулистон–Кўлоб, 
Рўшон–Хоруѓ–Ќулма, Хуљанд–
Конибодом ва Хуљанд–Ашт 
оѓоз мегардад.

Дар давоми солњои 2022–2026 
зиёда аз 1000 километр роњњои 
мошингард, 53 пул, 7 наќб ва 5 
долони зидди тарма бунёд карда 
мешаванд, ки ќисми зиёди онњо 
дорои сатњи байналмилалї ме-
бошанд.

Сохтмон яке аз соњањои 
муњимми иљтимоиву иќтисодї, 
инъикоскунандаи рушди киш-
вар ва сатњу сифати зиндагии 
мардум мебошад.

Танњо соли 2021 дар кишвар 
дар њаљми 12,2 миллиард сомонї 
корњои сохтмону васлгарї иљро 
гардидааст, ки нисбат ба соли 
2020-ум 20 фоиз зиёд мебошад.

Дар ин муддат ба маблаѓи 
беш аз 3,5 миллиард сомонї 
фондњои асосї ба кор андохта, 
1,2 миллион метри мураббаъ 
манзилњои истиќоматї ва ин-
шооти дигар ба истифода дода 
шудаанд.

Доир ба масъалањои соња 
бори дигар таъкид менамо-
ям, ки Кумитаи меъморї ва 
сохтмон, маќомоти иљроияи 
мањаллии њокимияти давлатї 

ва дигар маќомоти марбу-
та њангоми тањия ва татбиќи 
наќшањои генералии шањрњо 
ва шањраку дењоти мамлакат 
банаќшагириву бунёди иншо-
оти иљтимоиву сайёњї ва ди-
гар иншоотро бо риояи њатмии 
ќоидаву меъёрњои шањрсозї 
ва сохтмон, санъати балан-
ди меъморї, истифодаи васеи 
унсурњои меъмории милливу 
замонавї, технологияњои муо-
сир ва масолењи сифатноки сох-
тмон таъмин намоянд.

Илова бар ин, њангоми 
лоињакашї зарур аст, ки 
пеш аз њама, сохтмони 
мактабњо, боѓчањои кўдакон, 
марказњои саломатї ва ди-
гар инфрасохтори иљтимої ва 
коммуникатсионї ба наќша 
гирифта, дар марказњои шањру 
ноњияњо бунёди њатмии биноњои 
истиќоматии баландошёна 
пешбинї карда шавад.

Њукумати мамлакат дар 
солњои соњибистиќлолї, дар 
баробари амалисозии ислоњоти 
соњаи кишоварзї, љињати даст-
гириву пешрафти бахшњои 
мухталифи соња як ќатор 
барномањоро ќабул ва амалї 
намуд.

Барои рушди соња дар ин 
давра аз њамаи манбаъњои 
маблаѓгузории давлатї беш аз 
18 миллиард сомонї, аз љумла, 
дар доираи татбиќи 29 лоињаи 
сармоягузории давлатї 9,4 мил-
лиард сомонї равона карда 
шуд.

Илова бар ин, барои соња 
имтиёзњои зиёди андози-
ву гумрукї муќаррар карда 
шуданд ва дар натиља њама 
бахшњои соња ба пешравињои 
назаррас ноил гардиданд.

Масалан, дар давоми 20 
сол шумораи корхонањои 
парандапарварї аз 21 ба 200 ра-
сонида шуда, истењсоли гўшти 
паранда 9 баробар зиёд гардид.

Воридоти гўшти паранда аз 
65 њазор тонна ба маблаѓи 50 
миллион доллар дар соли 2014 
то 3 њазор тонна ба маблаѓи 9 
миллион доллар дар соли 2021 
кам гардид, яъне аз рўи њаљм 
беш аз 21 баробар коњиш ёфт.

Инчунин, дастгирињои 
давлатї ва имтиёзњои 
пешнињодшуда бои-
си рушди соњањои боѓу 
токпарварї, чорводориву 
парандапарварї, моњипарварї 
ва занбўриасалпарварї гарди-
данд.

Дар натиљаи амалисозии 
барномањои рушди соња дар 
замони истиќлолият майдони 
боѓу токзор дар мамлакат 3,6 
баробар ва истењсоли меваю ан-
гур 4,3 баробар афзоиш ёфт.

Агар майдони умумии боѓу 
токзорњо соли 1991-ум 56 
њазор гектарро ташкил дода 
бошад, пас дар соли 2021 ин 
нишондињанда ба 202 њазор гек-
тар расонида шуд.

Дар натиљаи амалисо-
зии барномањои соњавї ва 
имтиёзњои пешнињоднамудаи 
Њукумати мамлакат соњањои 
мазкур бомаром тараќќї кар-
да, танњо аз ин њисоб дар соњаи 
кишоварзї зиёда аз 700 њазор 
љойи нави корї таъсис дода 
шуд.

Бар замми ин, бо маќсади 
дастгирї дар шароити 
таѓйирёбии иќлим ва офатњои 
табиї, бахусус, хушксолї ва 
обхезї, пањншавии бемории 
КОВИД–19 дар ду соли охир ва 
пешгирї кардани таъсири ман-
фии онњо кишоварзони мамла-
кат дар соли 2021 аз пардохти 
андоз аз истењсолкунандагони 
мањсулоти кишоварзї, яъне ан-
дози ягона озод карда шуданд.

Иќдоми мазкур боиси 6 
фоиз афзоиш ёфтани истењсоли 
мањсулоти кишоварзї дар соли 
љорї нисбат ба соли ќаблї гар-
дид.

Дар натиља фаровонии бозо-
ри истеъмолии кишвар бо молу 
мањсулоти асосии ниёзи мардум 
таъмин карда шуд.

То замони истиќлолият тала-
боти ањолї ба гўшт ва картошка 
асосан аз њисоби воридот таъ-
мин мегардид.

Агар соли 1991 ба Тољикистон 
150 њазор тонна гўшти чорво ва 
325 њазор тонна картошка бо 
маќсади истеъмолї ворид шуда 
бошад, пас њоло бо ин маќсад ба 
кишвар гўшти чорво ва картош-
ка умуман ворид намешавад;

– њамзамон бо ин, соли 2021 
беш аз 200 њазор тонна меваю 
сабзавот содирот шудааст, ки 
нисбат ба соли 2020-ум 70 њазор 
тонна зиёд мебошад.

Дар робита ба ин як нуктаи 
муњимро хотирнишон месозам.

Њамаи мо хуб мушоњида ме-
кунем, ки солњои охир ва хусу-
сан, ду соли охир дар кишвари 
мо ва бисёр мамлакатњои дунё 
хушксолї ва камборишї идома 
дорад.

Тибќи маълумоти расонањо 
ва Созмони Милали Муттањид 
имрўзњо дар дањњо кишвари сай-
ёра гуруснагї идома дорад.

Дар чунин шароит мо 
бояд ба истифодаи захираву 
имкониятњои мављуда, пеш аз 
њама замин ва об, мунтазам 
зиёд кардани њаљми истењсоли 
мањсулоти ѓизої ва дар баро-
бари ин, ба масъалаи сарфаю 
сариштакорї нињоят љиддї му-
носибат кунем.

Њамзамон бо ин, сохтору 
маќомоти дахлдорро зарур аст, 
ки стратегияву барномањои 
соњавиро пурра татбиќ намуда, 
доир ба рушди тухмипарварї, 
баланд бардоштани њосилнокии 
зироатњо, зиёд кардани 
њаљми истењсоли мањсулоти 
кишоварзї, таъмин намуда-
ни рушди саноати коркард ва 
хўрокворї, инчунин, таќвияти 
иќтидори содиротии кишвар 
тадбирњои сариваќтї андешанд.

Њамватанони азиз!
Дар даврони соњибистиќлолї 

мо бунёди маорифи миллї 
ва ворид гардидан ба фазои 
тањсилоти байналмилалиро 
њадафи муњимтарин ва самти 
афзалиятноки сиёсати иљтимоии 
давлат ва Њукумати мамлакат 
ќарор додем.

Зеро мо чунин мешуморем, ки 
бунёди миллат аз маориф оѓоз 
меёбад ва ѓамхорї нисбат ба 
маориф – сармоягузорї барои 
рушди неруи инсонї ва ояндаи 
ободи давлат ва Ватан мебошад.

Бо вуљуди он ки раван-

Президенти Љумњурии Тољикистон, Пешвои миллат, муњтарам 
Эмомалї Рањмон «Дар бораи самтњои асосии сиёсати дохилї ва 
хориљии љумњурї»ПАЁМИ

 КАЛОМИ ПЕШВО

ди тањсил дар муассисањои 
таълимї ба низоми муайян 
даромадааст, зарур аст, ки ба-
рои боз њам баланд бардош-
тани сатњу сифати тањсилот, 
омода кардани кадрњои ба-
ландихтисос, омўхтани забо-
ни давлатї, таъриху фарњанги 
бостонии халќи тољик, боло 
бурдани завќу раѓбати хонанда-
гон ба омўзиши фанњои риёзї, 
даќиќ, табиї, технологияњои 
иттилоотї ва аз худ карда-
ни забонњои хориљї, махсу-
сан, забонњои русиву англисї 
таваљљуњи аввалиндараља зоњир 
карда шавад.

Бо ин маќсад, роњбарони 
муассисањои таълимиро за-
рур аст, ки ба масъалањои ба-
ланд бардоштани сатњи дониш 
ва касбияти омўзгорон дар 
њамаи зинањои тањсилот, баху-
сус, омўзгорони муассисањои 
тањсилоти ибтидоиву миё-
наи касбї, такмили ихтисосу 
бозомўзї ва тарбияи омўзгорони 
љавони баландихтисос ва ба 
талаботи замона љавобгўй дар 
њамаи зинањои тањсилот эътибо-
ри аввалиндараља дињанд.

Дар робита ба ин, ба Вазора-
ти маориф ва илм супориш дода 
мешавад, ки барои омода кар-
дани омўзгорони фанњои риёзї, 
даќиќ ва табиї бо забонњои 
хориљї дар донишгоњњои ра-
вияи омўзгорї кушодани 
шуъбањои алоњидаро пешбинї 
намояд.

Умуман, зарур аст, ки таъли-
ми забонњои хориљї, махсусан, 
русиву англисї дар тамоми фа-
култаву шуъбањои мактабњои 
олї боз њам бењтар ба роњ монда 
шавад.

Зеро Тољикистон њоло бо 180 
давлат робитаи дипломатї ва 
бо 130 кишвар муносибатњои 
тиљоративу иќтисодї дорад.

Дар даврони истиќлол барои 
муассисањои тањсилоти миёна ва 
олии касбї зиёда аз 315 њазор му-
тахассисони равияи омўзгорї, 
аз љумла, 115 њазор нафар дар 
муассисањои тањсилоти миёнаи 
касбї тайёр карда шудааст.

Њоло дар муассисањои 
тањсилоти миёнаи умумї 129 
њазор нафар омўзгор дарс 
мегўянд.

Таъминнокии муассисањои 
таълимии кишвар бо кадрњои 
омўзгорї, дар маљмўъ, 98,7 фо-
изро ташкил медињад.

Вазорати маориф ва илм, 
њамчунин, вазифадор карда ме-
шавад, ки вобаста ба талаботи 
рўз ва рушди технологияњои 
иттилоотии муосир лоињаи кон-
сепсияи гузариш ба тањсилоти 
раќамиро тањия карда, ба бар-
расии Њукумати мамлакат 
пешнињод намояд.

Њукумати Тољикистон дар сї 
соли гузашта тамоми чорањои 
заруриро андешид, ки пешраф-
ти илми ватанї таъмин гардад.

Вобаста ба талаботи 
иќтисоди миллї ва расидан ба 
њадафи чоруми стратегии киш-
вар – саноатикунонии босуръат 
дар самтњои љустуљў ва икти-
шофи канданињои фоиданок ва 
рушди саноати маъдан олимони 
мо бояд корњои тањќиќотиро 
вусъат дињанд.

Инчунин, тањияи усулњои 
пешгўии хавфњои эњтимолї 
ва таъсири манфии омилњои 
гуногун ба иќтисоди миллї, 
хизматрасонињои раќамї, 
пешрафти «энергияи сабз» ва 

«иќтисоди сабз» ва дар робита 
ба ин, ба роњ мондани омўзиши 
њамаљонибаи манбаъњои 
алтернативї, ихтироъкориву 
навоварї, коркарду татбиќи 
технологияњои нави каммас-
раф ва роњу усулњои аз ашёи 
хоми ватанї истењсол кардани 
доруворї ва нурињои маъданї 
вазифаи аввалиндараљаи оли-
мони кишвар мебошад.

Олимони љомеашиноси 
моро зарур аст, ки якљо бо зи-
ёиёни эљодкор дар шароити 
љањонишавї бо маќсади њифзи 
арзишњои миллї, таъриху 
фарњанг ва забону адабиёти 
миллати куњанбунёдамон дар 
роњи ба љањониён њарчи беш-
тар муаррифї кардани таърих, 
тамаддун ва фарњанги халќи 
тољик рисолати шањрвандиву 
миллии худро ба таври шоиста 
иљро намоянд.

Вобаста ба таѓйирёбии 
иќлим, баландшавии бесобиќаи 
њарорати миёнаи кураи За-
мин ва пайомадњои манфии 
он барои њаёти инсон, олами 
њайвоноту наботот ва пиряхњои 
кишвар олимони мо омўзиш, 
тањќиќ ва мониторинги доими-
ро дар ин самтњо ба роњ монда, 
роњу усулњои мутобиќшавї ба 
таѓйирёбии иќлимро якљо бо 
олимони минтаќа ва љањон кор-
кард ва амалї намоянд.

Фарњанг њамчун омили 
асосии тарбияи маънавию 
ахлоќии љомеа ва муаррифи 
таърих њамеша тањти таваљљуњи 
Њукумати мамлакат ќарор до-
рад.

Бояд тазаккур дод, ки аз 
љониби Њукумати Тољикистон 
вобаста ба таъриху фарњанг ва 
тамаддуни миллати куњанбунёди 
тољик дар дохили кишвар ва дар 
арсаи байналмилалї иќдомоти 
зиёде амалї гардида истодаанд.

Њифзи мероси фарњанги 
моддиву ѓайримоддии миллати 
бостониамон, ки гувоњи зин-
даи таърихи шашњазорсолаи 
халќамон мебошад, вазифаи 
муњимтарини мо – ворисони ин 
мероси бузург ба њисоб меравад.

Эњёи арзишњои миллї ва 
њифзу тарѓиби ёдгорињои таъ-
рихиву фарњангї барои ба-
ланд бардоштани рўњияи 
ватандўстиву ватанпарастї ва 
худогоњиву хештаншиносии 
мардум, хусусан, наврасону 
љавонон бисёр муњим мебошад.

Ба шарофати соњибихтиёрї 
мо арзишњои бостонї ва расму 
оинњои неки миллиамонро эњё 
карда, онњоро ба хотири ба-
ланд бардоштани худогоњиву 
худшиносии њамватанонамон 
ва муаррифии шоистаи халќи 
куњанбунёдамон дар арсаи 
љањон рушд дода истодаем, 
ки «Шашмаќом», «Фалак», 
Наврўз, Тиргон, Мењргон ва 
Сада аз љумлаи онњо мебошад.

Ифтитоњи бинои нави Китоб-
хонаи миллї барои 10 миллион 
нусха китоб дар пойтахти мам-
лакат–шањри Душанбе, баргузо-
рии намоишгоњњои байналми-
лалии китоб, озмунњои гуногун, 
махсусан, озмуни љумњуриявии 
«Фурўѓи субњи доної китоб 
аст», нашри силсилакитоби «Ах-
тарони адаб» иборат аз панљоњ 
љилд, ба њар як оилаи кишвар ба 
таври ройгон дастрас гардидани 
шоњасари «Тољикон»-и Бобољон 
Ѓафуров, таљлили Рўзи китоб, 
бунёди дањњо театр, ќасрњои 
фарњанг, китобхонањо, боѓњои 
фарњангу фароѓат дар шањру 

ноњияњои мамлакат ва сафарњои 
њунарии ањли фарњанги мо 
ба дањњо кишвари дунё аз 
муњимтарин дастовардњои дав-
рони истиќлолияти давлатї дар 
соњаи фарњанги миллї ба шу-
мор мераванд.

Хотирнишон месозам, 
ки њадафи мо аз баргузории 
озмунњои «Илм–фурўѓи маъри-
фат», «Тољикистон–Ватани ази-
зи ман», «Фурўѓи субњи доної 
китоб аст» ва олимпиадаву 
озмунњои гуногун таќвият бах-
шидани њувияти миллї, њисси 
ифтихор аз таъриху тамаддуни 
бостонии халќамон, боз њам 
баланд бардоштани сатњи са-
воднокиву маърифатнокии мар-
дум, ќабл аз њама, наврасону 
љавонон, таќвияти завќи зебои-
парастии онњо ва пайдо карда-
ни истеъдодњои нодир аз байни 
наслњои ояндасоз мебошад.

Тавре ки мушоњида мегардад, 
њоло дар љомеаи мо насли нави 
соњибистеъдод, илму донишдўст 
ва фарњангпарвару забондон 
ба камол расида истодааст ва 
мо бояд онњоро аз њар љињат 
дастгирї намоем.

Зикр бояд кард, ки њадаф 
аз ташаббусњои Тољикистон 
дар бахши фарњанг ва маориф 
дар њамкорї бо нињоди Со-
змони Милали Муттањид оид 
ба фарњанг, илм ва маориф 
(ЮНЕСКО) тањкими раванди 
муколама оид ба њифзи мероси 
фарњангї, муаррифии таърихи 
ќадимаи тољикон ва фарњанги 
бостониву ѓании миллатамон 
мебошад.

Соли 2021 дар баробари 
номбандии муштараки «Роњи 
Абрешим: долони Зарафшон–
Ќароќум» 9 мавзеи мероси таъ-
рихиву фарњангии Тољикистон 
ба Рўйхати муќаддамотии 
ЮНЕСКО ворид гардид.

Њамчунин, пешнињоди 
Тољикистон оид ба ворид на-
мудани 2500– солагии шањраки 
ќадимаи «Тахти Сангин» ба 
Рўйхати љашнворањои ЮНЕ-
СКО барои солњои 2022–2023 
пазируфта шуд.

Панљ рўз пеш аз љониби 
ЮНЕСКО боз як намунаи ме-
роси фарњанги миллии мо – 
«Фалак» ба Фењристи мероси 
фарњанги ѓайримоддии башари-
ят ворид карда шуд.

Яъне, «Фалак» мисли Наврўз 
љањонї гардид.

Моњи октябри соли љорї 
аввалин бор дар минтаќаи 
Аврупо намоиши нигорањои 
Тољикистон тањти унвони 
«Тољикистон – кишвари дарёњои 
тиллої» дар Осорхонаи Гимейи 
Фаронса баргузор гардид.

Дар давоми се моњ таъриху 
тамаддуни ѓании миллати ша-
рафманди тољик, мавзеъњои таъ-
рихии сарзамини мо дар асрњои 
гуногун, осори фарњангиву 
њунармандии ќадима ва санъати 
нотакрори халќи тољик ба мар-
думи Аврупо муаррифї мегар-
дад.

Рушди соњаи тандурустї ва 
њифзи солимии ањолї, ки яке 
аз бахшњои муњим мебошад, 
минбаъд низ њамчун самти аф-
залиятноки сиёсати иљтимоии 
давлат ва Њукумати Тољикистон 
боќї мемонад.

Тайи 30 соли истиќлоли 
давлатї љињати бењтар намуда-
ни солимии сокинони кишвар 
ва ба роњ мондани фаъолияти 
самарабахши њифзи иљтимоии 
ањолї усулњои муосири ташхису 

табобат роњандозї гардида, не-
руи зењнии соња ва инфрасохто-
ри муассисањои тиббї ва њифзи 
иљтимої тањким ва тавсеа пайдо 
кард.

Соли 1990 дар Тољикистон 
2860 муассисаи тиббї бо 52800 
нафар корманд фаъолият дошт.

Њоло дар кишвар 4700 муас-
сисаи тиббї бо 78 800 корманд 
фаъолият дорад.

Дар давоми сї соли 
истиќлолият барои соњаи 
тандурустї 187 000 нафар табиб 
ва корманди миёнаи тиббї тай-
ёр карда шудааст.

Вобаста ба зиёд гарди-
дани њаљми маблаѓгузории 
соњаи тандурустї садњо му-
ассисаи нави тиббї бунёд ва 
бо таљњизоти муосири тиббї, 
наќлиёти санитарї ва дигар ла-
возимоти тиббї таъмин карда 
шуданд.

Танњо дар се соли охир, 
яъне, солњои 2019–2021 дар до-
ираи наќшаи корњои ободониву 
созандагї ба муносибати 30–
солагии истиќлолият аз њамаи 
сарчашмањои маблаѓгузорї 
1858 иншооти соњаи тандурустї 
бунёд шудааст.

Њоло сатњу сифати ташхису 
табобати беморон нисбат ба 
солњои пеш хеле бењтар гарди-
да, барои ташхису табобат ба 
кишварњои хориљї рафтани 
шањрвандон бамаротиб коњиш 
ёфтааст.

Дар робита ба ин, Вазо-
рати тандурустї ва њифзи 
иљтимоии ањолї вазифадор 
аст, ки барои таъмин намуда-
ни дастрасии бештари ањолї 
ба хизматрасонињои баландих-
тисос ва махсусгардонидашуда 
љињати минбаъд низ ворид на-
мудани усулњои муосири таш-
хису табобат ва технологияњои 
инноватсионї дар амалияи 
тиббии муассисањои соњавї 
чорањои заруриро амалї намо-
яд.

Вазорати тандурустї ва 
њифзи иљтимоии ањолиро за-
рур аст, ки бо маќсади ташвиќи 
тарзи њаёти солим, њифзи сало-
матии ањолї ва бењтар гардони-
дани сифати хизматрасонињои 
тиббиву иљтимої якљо бо 
маќомоти иљроияи мањаллии 
њокимияти давлатї заминаи 
моддиву техникии муассисањои 
тиббиву иљтимоиро љоннок 
намуда, доир ба дастгирии 
мутахассисони љавон, баланд 
бардоштани сатњи касбияти 
кормандони соња ва якљо бо 
дигар вазорату идорањои мар-
бута ва соњибкорон дар самти 
таъмин кардани рушди саноати 
дорусозї, аз љумла, истењсоли 
доруворї аз гиёњњои шифобах-
ши ватанї тадбирњои мушаххас 
андешад.

Њоло муассисањои тиббии 
кишвар бо табибон 84 фоиз ва 
бо кормандони миёнаи тиббї 96 
фоиз таъмин мебошанд.

Дар панљ соли минбаъда 
муассисањои тањсилоти олии 
касбиро аз рўи ихтисосњои тиб 
13 770 нафар ва муассисањои 
тањсилоти миёнаи касбии тиб-
биро 47 880 нафар хатм меку-
нанд.

Аз ин рў, сохтору маќомоти 
марбута вазифадоранд, ки кам-
будии мављударо доир ба нора-
соии кадрњо дар ду сол барта-
раф намоянд.

Таъкид месозам, ки ба-
рои њалли ду масъалаи 
муњимтарини соњаи тандурустї 

– тайёр кардани кадрњои ба-
ландихтисос, аз љумла, мута-
хассисони беморињои сироятї, 
вирусшиносњо ва рушди саноати 
дорусозї бояд тадбирњои љиддї 
ва ќатъї андешида шаванд.

Имрўз дар бисёр кишварњои 
дунё мављи нави бемории сиро-
ятии КОВИД–19 ва фавти ода-
мон идома дорад.

Бинобар ин, ба мардуми 
кишвар мурољиат карда, таъ-
кид менамоям, ки гарчанде ин 
беморї дар кишвари мо нест, 
сокинони мамлакат бояд бепар-
во набошанд, ба фориѓболї роњ 
надињанд ва ин масъаларо њазл 
нашуморанд.

Баръакс, бояд њушёру 
эњтиёткор бошанд ва маслињату 
тавсияи мутахассисону таби-
бонро риоя намоянд.

Онњое, ки аз кишварњои 
хориљї меоянд, бояд њатман 
зери назорати табибон ќарор 
дода шаванд.

Чунин шахсон бояд фикри 
аъзои оила, хешовандон ва 
љомеаро кунанд.

То имрўз 60 фоизи ањолї эм 
карда шудааст ва зарур аст, ки 
раванди эмгузаронї боз њам 
вусъат дода шавад, зеро ягона 
роњи муассири эмин мондан аз 
ин беморї эмгузаронї мебошад.

Њозирини муњтарам!
Наќши бонувону занон дар 

эъмори љомеаи демократї ва 
дунявї хеле бузург мебошад.

Тибќи маълумоти оморї за-
нон 49,3 фоизи ањолии кишвар-
ро ташкил медињанд.

Имрўз дар кишвар соњае нест, 
ки занону бонувони тољик дар 
он фаъолияти пурсамар надо-
шта бошанд.

Њоло ќариб 68 фоизи корман-
дони соњаи тандурустї, беш аз 
73 фоизи кормандони соњаи ма-
ориф, 27 фоизи кормандони илм 
ва зиёда аз 23 фоизи онњое, ки 
дар соњаи кишоварзї фаъолият 
доранд, занону бонувон мебо-
шанд.

Занону бонувон дар баробари 
фаъолият дар соњањои иљтимої, 
аз љумла, илму маориф, хизмати 
давлатї, кишоварзї ва саноат, 
инчунин, дар соњањои наќлиёт, 
энергетика, алоќа, сохтмону 
меъморї, бонкдорї, маќомоти 
њифзи њуќуќу тартибот ва дар 
сафи Ќуввањои Мусаллањи киш-
вар низ софдилонаву содиќона 
зањмат кашида истодаанд.

Мањз ба њамин хотир, баланд 
бардоштани маќоми иљтимоии 
занон, аз љумла, дар маќомоти 
роњбарикунанда њамеша дар 
мадди назари Њукумати мамла-
кат ќарор дорад.

Бо дарназардошти ин ва 
бо маќсади амалї намудани 
њадафњои Стратегияи миллии 
рушди Љумњурии Тољикистон 
барои давраи то соли 2030 
љињати то 30 фоиз расонида-
ни хизматчиёни давлатї ва то 
25 фоиз расонидани кадрњои 
роњбарикунанда аз њисоби за-
нону бонувони лаёќатманд 
дар муњлати се моњ «Барно-
маи давлатии тарбия, инти-
хоб ва љобаљогузории кадрњои 
роњбарикунанда аз њисоби за-
нону бонувони болаёќат барои 
солњои 2023–2030» тањия ва ба 
Њукумати мамлакат пешнињод 
карда шавад.

Мо бояд як нуктаи муњимро 
њамеша дар ёд дошта бошем, ки 
зан – модар мављуди муќаддас 
мебошад ва њамаи сиёсатмадо-

(Аввалаш дар сањ.4)

рону донишмандон ва бузурго-
ни олам, аз љумла, Пайѓамбари 
ислом аз домани поки модар 
ба дунё омадаанд ва бо шири 
љонбахши ў бузург шудаанд.

Воќеан, маќоми зан – модар 
дар ислом бисёр баланд ме-
бошад ва бењуда нест, ки дар 
Ќуръони карим сураи чањорум 
бо номи «Нисо» (занон) нозил 
шудааст.

Бинобар ин, ба љо оварда-
ни иззату эњтироми модарону 
занон ва бонувону духтарон, 
саъю талош ба хотири њалли 
мушкилоти онњо ва фароњам 
овардани шароит барои илму 
донишомўзї ва соњиби касбу 
њунар гардидани духтарон вази-
фаи љонии мо мебошад.

Дар замони истиќлолият 11 
500 нафар духтар аз ноњияњои 
дурдасти кўњистон муассисањои 
тањсилоти олии касбии кишвар-
ро бо квотаи Президентї хатм 
кардаанд.

Дар ин давра 222 њазор нафар 
духтар муассисањои тањсилоти 
олии касбиро хатм намуда, њоло 
боз 100 њазор нафар духтар дар 
ин муассисањо тањсил карда ис-
тодаанд.

Аз 42 њазор нафар 
донишљўёни мо, ки дар 
муассисањои тањсилоти олии 
касбии кишварњои хориљї 
тањсил доранд, зиёда аз 8 њазор 
нафарашон духтарон мебо-
шанд.

Њукумати мамлакат бо 
маќсади дастгирї ва њавас-
мандгардонии љавонони 
лаёќатманду соњибмаърифат ва 
ватандўсту хештаншинос, яъне, 
насли ояндасози миллат ва дав-
лат дар сї соли соњибистиќлолї 
тамоми шароиту имкониятњои 
заруриро фароњам овардааст.

Тайи солњои 2011–2020-ум 
дар кишвар ќариб 3000 иншооти 
варзиш сохта шудааст.

Аз шумораи умумии иншо-
оти ба ифтихори 30–солагии 
Истиќлоли давлатї сохташуда 
23 фоизашро иншооти соњаи 
варзиш ташкил медињад, ки ин 
натиљаи таваљљуњ ва ѓамхории 
давлату Њукумат, пеш аз њама, 
ба наврасону љавонон мебошад.

Љавонон ояндаи давлату мил-
лат, ќувваи пешбарандаи љомеа 
ва захираи стратегии давлату 
Њукумати мамлакат мебошанд.

Ман борњо таъкид кардаам 
ва имрўз бори дигар бо ифтихор 
иброз медорам, ки љавонони 
мо дорои њисси баланди миллї 
ва эњсоси гарми ватандўстиву 
ватанпарварї буда, дар мубори-
за бо њама гуна хавфу хатарњое, 
ки зидди давлату миллатанд, 
омода мебошанд ва манфиатњои 
миллиро аз њар манфиати дигар 
боло медонанд.

Мо бо љавонони бонангу 
номуси худ ифтихор мекунем 
ва барои њалли масъалањои 
онњо минбаъд низ тамоми 
тадбирњоро амалї мегардонем.

Итминони комил до-
рам, ки љавонони мо дар 
дигаргунсозињои љомеаи на-
вин боз њам фаъолона ишти-
рок карда, дар муаррифии дав-
лати миллї, њифзи арзишњои 
истиќлол ва рушди Тољикистони 

азиз беш аз пеш сањм мегузо-
ранд.

Таъкид менамоям, ки мо 
дар њазорсолаи сеюм ва асри 
пешрафти бесобиќаи илму 
технологияњо, яъне, дар асре, 
ки тамоми љанбањои њаёт та-
вассути саводу дониш ва илму 
технологияњо идора карда ме-
шаванд, зиндагї дорем.

Барои њамќадами замона бу-
дан ва рушди давлату љомеаро 
таъмин кардан омўзиши илму 
дониш, хусусан, илмњои табиї, 
риёзї даќиќ ва аз худ кардани 
касбу њунар роњи ягона ва ду-
руст мебошад.

Зеро бо бесаводї, љањолат ва 
хурофот љомеа ба љойе намера-
сад.

Такроран хотирнишон ме-
созам, ки хурофот љањолат 
аст ва љањолат ба инсон танњо 
бадбахтї меоварад ва боиси 
аќибмонии љомеа ва давлат ме-
гардад.

Бинобар ин, падару модарон 
бояд шароит муњайё созанд, ки 
наврасону љавонон, чи духтару 
чи писар бояд хонанд, илму до-
ниш ва касбу њунар омўзанд.

Дар замоне, ки илму тех-
ника бо суръати кайњонї пеш 
меравад, бе дониши замонавї, 
бе касбу њунарњои муосир ва 
бе донистани забонњои хориљї 
зиндагї кардан бисёр душвор 
мегардад.

Баръакс касе, ки илму до-
ниш ва касбу њунар дорад, дар 
зиндагї њаргиз хору зор ва ба 
касе муњтољ намешавад ва умри 
бобаракат мебинад.

Мо насли ояндасозро мин-
баъд низ бо истифода аз тамоми 
имкониятњо дастгирї мекунем.

Њамватанони гиромї!
Бо пешрафти љомеа 

муносибатњои љамъиятї пайва-
ста таѓйир ёфта, дар ин замина 
ба муносибатњои нав мутобиќ 
гардонидани ќонунњо шарти 
асосии таъмин намудани рушди 
устувори сиёсиву иќтисодї ва 
иљтимоиву фарњангии кишвар 
мебошад.

Баланд бардоштани сатњу 
сифати ќонунњо, такмили меха-
низми иљрои онњо, ба талаботи 
љомеа ва шањрвандон љавобгў 
будани меъёрњои ќонунњои 
амалкунанда, дар навбати худ, 
њамкории доимї ва њамаљонибаи 
шохањои њокимияти давлатиро 
таќозо менамояд.

Бо ин маќсад Маљлиси 
миллї ва Маљлиси намоянда-
гони Маљлиси Олї ва дигар 
маќомоти њуќуќэљодкунандаро 
зарур аст, ки тањлили мунтаза-
ми ќонунгузорї, аз љумла мони-
торинги амалишавии санадњои 
ќонунгузориро гузаронида, 
сатњи мутобиќати ќонунгузории 
мамлакатро ба њадафњои сиё-
сии пешбинигардида муайян 
намоянд ва оид ба такмили 
ќонунгузорї ва баланд бар-
доштани самаранокии раванди 
татбиќи њуќуќ чорањои судманд 
андешанд.

Дар баробари тањияву ќабули 
ќонунњо риоя ва иљрои ќатъии 
онњо низ муњим мебошад, зеро 
риоя нагардидани талаботи 
ќонун боиси поймолшавии 
њуќуќи инсон, манфиатњои 
давлату љомеа, ташкилоту 

муассисањо, ќонунияту адо-
лат, афзоиши љинояткорї ва 
бенизомї мегардад.

Мо сабаќњои талхи мухоли-
фату нооромињо ва беназмиву 
беќонунии солњои 1991 – 1997-
ро њаргиз набояд фаромўш ку-
нем.

Бинобар ин, Прокуратураи 
генералї вазифадор аст, ки на-
зорати риоя ва иљро гардидани 
ќонунњоро аз љониби вазора-
ту идорањо ва дигар ташкило-
ту муассисањо, сарфи назар аз 
мансубият ва шакли моликият, 
инчунин, баланд бардошта-
ни сатњи маърифати њуќуќии 

шањрвандонро пурзўр намояд.
Дар ин раванд, маќомоти 

судї бояд вазифањои хизмати-
ашонро бо масъулияти балан-
ди касбї иљро карда, баррасии 
сариваќтї, њамаљониба, пурра 
ва холисонаи парвандањои су-
диро ба роњ монда, ќарорњои 
ќонуниву асоснок ќабул намо-
янд ва ба ин васила њифзи њуќуќу 
озодињои инсону шањрванд, 
манфиатњои давлат ва ташкило-
ту муассисањоро таъмин созанд.

Муомилоти ѓайриќонунии 
маводи мухаддир яке 
аз сарчашмањои асосии 
маблаѓгузории терроризми 
байналмилалї ба њисоб раф-
та, бо дигар љиноятњои мута-
шаккили фаромиллї, аз љумла, 
ифротгарої, савдои одамон ва 
хариду фурўши силоњ робитаи 
ногусастанї дорад.

Аз ин лињоз, маќомоти њифзи 
њуќуќ ва дигар сохторњои мар-
бутаи кишварро зарур аст, ки 
фаъолияти худро дар самти 
пешгирї ва мубориза бар зид-
ди гардиши ѓайриќонунии ма-
води мухаддир ба таври љиддї 
таќвият бахшида, тамоми 
имкониятњоро барои ошкор на-
мудани гурўњњои муташаккили 
љиноятпеша ва ќочоќи маводи 
мухаддир сафарбар намоянд.

Бо дарназардошти торафт 
мураккаб гардидани вазъияти 
минтаќа ва љањон, инчунин, бо 
маќсади ба таври боэътимод 
таъмин кардани амнияти давлат 
ва љомеа ба Њукумати мамла-
кат, вазорату идорањои дахлдор 
ва маќомоти иљроияи мањаллии 
њокимияти давлатї супориш 
дода мешавад, ки ба масъалањои 
мунтазам бењтар кардани шаро-
ити хизмат ва зиндагии афсаро-
ну сарбозон, аз лињози техни-
киву таљњизот навсозї кардани 
Ќуввањои Мусаллањ ва махсу-

сан, Ќўшунњои сарњадї, таш-
кили дурусти њайати захирањои 
даъвати сафарбарї, бо лавози-
моту таљњизот таъмин кардан, 
баланд бардоштани сатњи касбї 
ва омодабошии онњо эътибори 
аввалиндараља дињанд.

Њозирини арљманд!
Мизони асосии усули 

«дарњои кушода», ки мо дар 
сиёсати хориљии худ пеш ги-
рифтаем, роњандозї кардан 
ва пешбурди муносибатњои 
дўстона, њамсоягии нек, 
шарикї, њамкории судманд бо 
кишварњои хориљї, созмонњои 
байналмилаливу минтаќавї 

ва нињодњои байналмилалии 
молиявї мебошад.

Дар ин росто, метавон тазак-
кур дод, ки имрўз Тољикистон бо 
180 давлати дунё муносибатњои 
дипломатї барќарор карда, узви 
комилњуќуќ ва фаъоли Созмони 
Милали Муттањид, Созмони 
њамкории Шанхай, Созмони 
Ањдномаи амнияти дастљамъї, 
Созмони амният ва њамкорї 
дар Аврупо, Созмони њамкории 
исломї ва дигар сохторњои бо-
нуфузи глобалї ва минтаќавї 
мебошад.

Дар сиёсати хориљї мо ба 
рушди минбаъдаи муносибатњо 
бо кишварњои Иттињоди 
Давлатњои Мустаќил, шарико-
ни стратегї – Федератсияи Рос-
сия, Чин ва дигар шарикони худ, 
аз ќабили Иттињоди Аврупо, 
Иёлоти Муттањидаи Амрико, 
кишварњои Осиё, Ховари Миёна 
ва давлатњои дигар минтаќањои 
олам њамеша ањаммияти хосса 
медињем.

Кишвари мо њоло дар њалли 
мушкилоти љањон ва минтаќа, 
аз љумла, дар масъалањои во-
баста ба об ва таѓйирёбии 
иќлим, мубориза бо терроризму 
ифротгарої, ќочоќи маводди 
мухаддир ва љинояткории мута-
шаккили фаромиллї сањми ар-
зишманд дорад.

Махсусан, силсилаи 
ташаббусњои Тољикистон 
дар бобати њалли мушкило-
ти об дар љањон, ки дар сатњи 
байналмилалї њамчун «Раванди 
оби Душанбе» пазируфта шу-
дааст, кишвари моро дар арсаи 
љањонї ба таври хос муаррифї 
кардааст.

Њоло иќдоми чоруми 
Тољикистон – Дањсолаи бай-
налмилалии амал «Об барои 
рушди устувор» барои солњои 
2018-2028 дар сатњи милливу 

минтаќавї ва љањонї амалї 
шуда истодааст.

Њамзамон бо ин, масъалаи 
таѓйирёбии глобалии иќлим 
ва зарурати талошњои мушта-
рак барои рафъи оќибатњои он 
њамчун мушкилоти љиддии за-
мони муосир мавриди таваљљуњи 
хоси кишвари мо ќарор гириф-
тааст.

Тайи чанд дањсолаи охир 
таќрибан сеяки њаљми умумии 
пиряхњои кишвари мо, ки зиё-
да аз 60 фоизи захирањои оби 
минтаќаи Осиёи Марказї аз 
онњо ташаккул меёбад, аз байн 
рафтааст.

Дар ин замина, кишвари мо 
ба маќсади эълон намудани соли 
2025 њамчун Соли байналмила-
лии њифзи пиряхњо, мушаххас 
намудани Рўзи љањонии њифзи 
пиряхњо ва таъсиси Бунёди 
байналмилалии њифзи пиряхњо 
якљо бо шарикони байналмила-
лии худ саъй карда истодааст.

Њозирини гиромї!
Мо њамеша љонибдори руш-

ди њамкорињои созанда бо 
кишварњои Осиёи Марказї дар 
асоси усули дўстиву њамкорї, 
њусни њамљаворї ва эњтирому 
эътимоди тарафайн дар минтаќа 
мебошем.

Дар баробари ин, таъкид ме-
созам, ки дар шароити нињоят 
њассосу мураккаби минтаќа ва 
љањон дар назди мо вазифањои 
баѓоят мубрами амниятї, аз 
љумла, мубориза бар зидди тер-
роризму ифротгарої, ќочоќи 
маводди мухаддир, силоњ ва 
дигар љиноятњои муташак-
кили фаромиллї, инчунин, 
муњољирати ѓайрирасмї ќарор 
доранд, ки вобаста ба њодисањои 
Афѓонистони њамсоя торафт 
шиддат гирифта истодаанд.

Чунонки мушоњида меку-
нем, вазъият дар ин кишвари 
њамсояи наздики мо њамоно пе-
чида ва мураккаб боќї мемонад.

Зиёда аз бист сол меша-
вад, ки Тољикистон аз мин-
бари созмонњои бонуфузи 
байналмилалї ва минтаќавї 
диќќати љомеаи љањониро ба 
ќазияи Афѓонистон љалб мена-
мояд.

Бори дигар такрор меку-
нам, ки њолати фољиабори 
дар ин кишвар баамаломада 
гуноњи мардуми дорои тамад-
дун ва таъриху фарњанги бисёр 
ќадимии Афѓонистон нест, бал-
ки натиљаи дахолати хориљї ба 
корњои дохилии он мебошад, ки 
беш аз 43 сол инљониб идома до-
рад.

Мардуми Тољикистон 
натиљаи дахолати доирањои 
манфиатдори хориљиро, ки бо-
иси сар задани љанги тањмилии 
шањрвандии солњои 90-уми асри 
гузашта, ба њалокат расидани 
беш аз 150 њазор нафар ва ятим 
мондани зиёда аз 50 њазор нафар 
кўдак гардид, њаргиз фаромўш 
намекунанд.

Бинобар ин, мо, ки чунин 
таљрибаи талхи таърихї дорем, 
њељ гоњ ба масъалањои дохилии 
њамсояњои худ дахолат намеку-
нем ва дар муносибат бо онњо 
ягон њадафи ѓаразнок надорем.

Мо њамеша љонибдори он 
њастем, ки дар кишварњои 
њамсояи мо сулњу оромї ва су-

(Аввалаш дар сањ.5)

боти сиёсї њукмфармо бошад ва 
мо тавонем, ки бо онњо дар фа-
зои њамсоягии нек ва њамкории 
созанда зиндагї кунем.

Мањз бо њамин сабаб 
Тољикистон њамчун њамсояи 
наздиктарини Афѓонистон ба 
таќдири мардуми азияткашидаи 
ин кишвар бетафовут буда на-
метавонад.

Мо чунин мешуморем, ки 
сарљамъ сохтани тамоми мар-
дум ва таъсис додани њукумати 
фарогири манфиатњо ва намо-
яндагони њамаи ќавму миллатњо 
ва неруњои сиёсї ягона роњи 
расидан ба суботу оромї дар 
Афѓонистон мебошад.

Такроран хотирнишон месо-
зам, ки мардуми Афѓонистон 
бо имконияту иќтидори бузур-
ги сиёсї, тамаддунї, таърихї, 
фарњангї ва иљтимоие, ки до-
ранд, бояд таќдири имрўзу оян-
даи худро ба даст гиранд.

Яъне, сохти давлатдорї ва 
тарзи идораи давлат бо майлу 
ирода ва раъйи худи мардуми 
ин кишвар муайян ва муќаррар 
карда шавад.

Имрўз Афѓонистон, мута-
ассифона, гирифтори буњрони 
амиќи сиёсї ва гуманитарї ме-
бошад, ки метавонад оќибатњои 
љиддии дарозмуддатро ба бор 
оварад.

Дар робита ба ин, аз љониби 
љомеаи љањонї ба мардуми 
азияткашидаи Афѓонистон ра-
сонидани кумакњои башарии 
маќсаднокро амри зарурї медо-
нем.

Дар ин раванд, ба Њукумати 
мамлакат супориш дода ме-
шавад, ки дар доираи имкон 
барои расонидани кумаки 
башардўстона ба мардуми ба-
родари Афѓонистон чораљўї 
намояд.

Тољикистон дар њамоњангї 

бо созмонњои марбутаи 
байналмилалї имкониятњои 
васеи логистикии худро дар ин 
љода пешнињод кардааст.

Њоло шаш пули дар замони 
соњибистиќлолї дар сарњадоти 
ду кишвар бунёдгардида ба-
рои расонидани кумакњои 
башардўстона ба мардуми ба-
родари Афѓонистон фаъолият 
карда истодааст.

Ман борњо таъкид кар-
да будам ва њоло бори дигар 
иброз медорам, ки вазъияти 
Афѓонистон ба амният ва су-
боту оромии минтаќаи Осиёи 
Марказї, аз љумла, Тољикистон 
таъсири бевосита дорад.

Зеро Тољикистон бо 
Афѓонистон 1400 километр 
хатти сарњад дорад, ки 60 фо-
изи сарњади умумии минтаќаи 
Осиёи Марказиро бо ин кишвар 
ташкил медињад.

Яъне, тамоми мушкилоте, ки 
дар минтаќаи зикршудаи марзї 
ба вуљуд меояд, аз љумла, ќочоќи 
рўз ба рўз афзояндаи маводи 
мухаддир мустаќиман ва ќабл 
аз њама, ба дўши Тољикистон 
ќарор мегирад.

Бинобар ин, мо њамеша 
љонибдори њарчи зудтар 
барќарор гардидани сулњу 
оромї ва суботи сиёсї дар 
ќаламрави ин кишвари њамсоя 
мебошем.

Ман ин суханњоро дар асоси 
таљрибаи талхи љанги тањмилии 
шањрвандии солњои навадуми 
Тољикистон мегўям.

Агар Афѓонистон дар 
он айём орому босубот ме-
буд, гурўњњои экстремисти-
ву террористии аз љумлаи 
шањрвандони мо бо кумаку 
дастгирии кишварњои манфи-
атдор ташкилгардида наме-
тавонистанд ќаламрави онро 
њамчун пойгоњи аъмоли хуни-

ни худ бар зидди Тољикистон 
истифода намоянд.

Муњтарам аъзои Маљлиси 
миллї ва вакилони Маљлиси 
намояндагони Маљлиси Олии 
Љумњурии Тољикистон!

Њамватанони азиз!
Роњи тайкардаи кишва-

ри соњибистиќлоли мо дар 
давоми сї соли гузашта, ин-
чунин, дастовардњое, ки мо 
дар ин муддат ба онњо ноил 
гардидем, як нуктаи бисёр 
муњимро возењу равшан со-
бит сохтанд: мардуми шараф-
манди тољик метавонанд дар 
шароити мураккабу буњронии 
љањони муосир бо нангу ному-
си ватандорї, њисси баланди 
миллї ва иродаи ќавї Ватани 
муќаддаси худро њифз кунанд, 
онро боз њам обод намоянд ва 
нуфузу обрўи Тољикистони 
озоду соњибихтиёрро дар арсаи 
байналмилалї баланд бардо-
ранд.

Дар ин давра мањз ба шаро-
фати зањмати содиќонаи халќи 
азизи Тољикистон ва дастги-
риву пуштибонии хурду бу-
зурги кишвар аз сиёсати пеш-
гирифтаи роњбарияти давлату 
Њукумат мо мушкилоти зиёди 
иќтисодиву иљтимоиро барта-
раф сохта, як кишвари орому 
босубот ва рў ба тараќќиро бу-
нёд намудем.

Мо барои ояндаи неки мар-
думамон, ба хотири таќвияти 
иќтидори иќтисодии давла-
тамон, ободии Ватанамон ва 
муњимтар аз њама, мунтазам 
бењтар намудани сатњу сифати 
зиндагии халќамон пойдевори 
мустањкам гузоштем.

Наќшањои созандаи мо дар 
доираи чор њадафи стратегии 
миллї ва барномањои муњим 
тарњрезї гардидаанд.

Мо то имрўз дар љодаи амалї 

намудани онњо хеле корњоро 
анљом додем.

Бовар дорам, ки вакилони 
парламент, аъзои Њукумат, 
хизматчиёни давлатї ва уму-
ман, мардуми шарифи киш-
вар тамоми саъю талоши 
ватандўстонаи худро ба хоти-
ри амалї намудани наќшаву 
барномањои ќабулшуда, аз 
љумла, татбиќи наќшањои 
саноатикунонї, ободи-
ву созандагии Ватан ва бо 
дастовардњои боз њам бештар 
истиќбол гирифтани љашни 
35–солагии Истиќлоли давла-
тии Тољикистон сафарбар ме-
созанд.

Ба Њукумати мамлакат, ва-
зорату идорањо ва Маќомоти 
иљроияи мањаллии њокимияти 
давлатї супориш дода мешавад, 
ки дар муддати шаш моњ наќшаи 
чорабинињоро барои истиќболи 
сазовори 35-солагии Истиќлоли 
давлатї ва Солњои рушди сано-
ат тањия карда, љињати баррасї 
ва тасдиќ ба Роњбари давлат 
пешнињод намоянд.

Мо бояд дар панљ соли оян-
да тамоми захираву имкониятњо 
ва саъю талоши худро ба хоти-
ри рушду тараќќиёти давлати 
соњибистиќлоламон, ободии Ва-
тани мањбубамон ва истиќболи 
арзандаи ин љашни мубораку 
муќаддаси миллї сафарбар на-
моем.

Њамватанони азизи мо хуб 
мушоњида мекунанд, ки бо гу-
зашти солњо вазъи љањон му-
раккабу печида ва тањдиду 
хатарњои муосир боз њам ошко-
ру шадид гардида истодаанд.

Аз ин рў, мо бояд аз 
соњибдавлату соњибватан бу-
данамон доим шукрона ку-
нем, њамеша њушёру зирак ва 
сарљамъу муттањид бошем.

Мо бояд њамеша босабру 

тањаммул бошем, њамдигарро 
њамеша дастгирї кунем, ба 
ятимону маъюбон ва оилањои 
камбизоат ѓамхорї намоем, 
Ватанамонро сидќан дўст до-
рем, фарзандонамонро дар 
њамин рўњия тарбия кунем, ба 
Ватан, миллат ва давлати худ 
њаргиз хиёнат накунем, зеро 
хиёнатро на Худо мебахшад ва 
на бандањои Худо.

Мо хуб медонем, ки дар зин-
дагии мардумамон њанўз муш-
килоти зиёд вуљуд доранд.

Вале эътимоди комил до-
рем, ки тамоми мушкилоту 
камбудињоро худамон ва бо 
зањмати ањлонаву содиќонаи 
мардуми сарбаландамон дар 
солњои наздиктарин бартараф 
месозем.

Таъкид месозам, ки танњо 
азму иродаи ќавї, эътимод ба 
фардои нек, зањмати софдилона 
ба нафъи Ватан ва давлат мета-
вонад моро ба њадафњои олиа-
мон расонад.

Ба њамватанони азизам 
мурољиат карда, як нуктаи 
муњимро хотирнишон месо-
зам: модоме ки мо њама якљо 
як кишвари дар дами њалокат 
ќарордоштаро ба ќаламрави 
сулњу оромї, суботи сиёсї, 
вањдати миллї ва шукуфои-
ву ободї табдил додем, ќодир 
њастем, ки њамаи мушкилоти 
дигарро низ бартараф карда, 
дар ояндаи наздик Тољикистони 
мањбубамонро бо зањмати 
сарљамъонаву ватандўстона 
боз њам ободу пешрафта гар-
донем ва обрўи онро дар арсаи 
байналмилалї баланд бардо-
рем.

Ба њамаи шумо – њозирини 
гиромї ва тамоми мардуми ша-
рифи Тољикистони азиз салома-
тиву сарбаландї ва комёбињои 
рўзафзун орзумандам!

 «Миллате, ки  роњнамои  соњибхирад 
надорад, дар арсаи  њастї ба нокомї 
дучор хоњад омад», «Шахсиятњои  
бузург ќисмати  мамлакатро 
меофаранд», «Халќ бе фарзанди 
оламгир оламгир нест», «Миллате 
машњуру шарафманд аст, ки пешвои  
љасуру адолатпеша дорад», - ин њама 
андарзњои  дерину маъмуланд, ки  ба 
воќеияту њаќќонияташон шубњае нест  
ва ба ин, пеш аз њама, таърихи  башар 
гувоњ аст. Рўзгорони  пурњаводиси  
тољикон дар даврони  истиќлол 
бори  дигар собит сохт, ки  роњбари  
хирадманду ватандўсту халќпарвар 
дар сарнавишти   миллат чї  наќши  
баргузидаву мондагоре дорад. 

Таърихи  халќи  тољикро дар се 
дањсолаи  охир бидуни   фаъолияти  
фидокоронаю пурбору садоќатбори   
фарзанди  бузурги  миллат  Эмомалї 
Рањмон тасаввур кардан имконнопазир 
аст. Ањли  кишвар ба сари   ќудрат 
омадани  ин абармарди  равшанзамиру 
вологуњарро, барњаќ, лутфи  ќисмат 
ва шарафи  бузург медонанд. Имрўз 
корномаи  беназири  Пешвои миллат 
сари  забонњост ва ќиссаи  тўлониву 
бардавомест, ќиссае, ки  дар он вожањои  
љасорат, садоќат, муњаббат, Ватан, 
фидокорї, хирад, матонат, шараф, 
адолат, бунёдкорї, ифтихор, сулњ, 
пирўзї…хеле ва хеле зиёд истифода 
мешаванд. Њар як соли  даврони  

соњибистиќлолии  тољикон тањти  
роњбарии хирадмандонаи  муњтарам 
Эмомалї Рањмон пур аз пешрафту 
комёбї, ободкорию созандагињост. 
Ватани мо тањти  роњнамоии Асосгузори 
сулњу вањдати миллї – Пешвои миллат, 
Президенти Љумњурии Тољикистон, 
муњтарам Эмомалї Рањмон ба таври  
њайратовар симо таѓйир дод, басо обод 
гашт, шуњратёр шуд ва њамчун яке 
аз кишварњои  дорои  њаёти  боамну 
осоишта дар арсаи  љањон эътироф шуд. 
Имрўз ањли  љањон аз ин љумњурии дар 
гузаштаи  наздиктарин печида ба оташи  
љангу ихтилофоту даргирињо дарси  сулњ 
меомўзанд, таљрибаи  вањдатофаринї 
меандўзанд. 

Ба чанд далеле, ки маъруфияту 
пешрафти  Тољикистонро вобаста ба 
сиёсати  хирадмандонаи  Сарвари  
кишвар дар пањнои  љањон бозгўї  
мекунанд, рўй меоварем.

Бонки  умумиљањонї  чун яке аз 
нињодњои  бонуфузтарини   олам  соли  
2021 рейтинги  давлатњоеро, ки  барои  
рушди  тиљорат  заминаи  устувор 
мегузоранд, нашр кард. Дар ин рўйхат  
Тољикистон  дар ќатори  дањгонаи  
аввал љой гирифтааст.

Хабарнигорони  бидуни сарњад, 
ки  дар саросари  дунё маърифат  ва 
пайваста изњороту муќаррароти  
бунёдиву воќеъбинона пахш мекунанд, 
соли  2010 дар миќёси  олам вазъи  
озодии  баёнро  омўхта, Тољикистонро 
њам чун озодтарин давлати  Осиёи  
Марказї номбар карданд.

Пажуњишгоњи  сулњ ва иќтисод дар 
Амрико (дар аќсои  љањон маъруф 
аст) соли  2011 рўйхати   кишварњои  
амну осоиштаи  оламро нашр кард. 
Тољикистон дар ин рўйхат амнтарин 
кишвари  минтаќа муаррифї  мешавад 
(босуботу осоиштатарин мамлакат дар 
сафи  кишварњои  собиќ ИЉШС).

Тибќи  муќаррароти  сомонаи  
маъруфи  интернетии  сайёњии  «Global 
Sport» Тољикистон  дар сафи  дањгонаи  
бењтарин давлатњои  сайёра барои  сайру 
сайёњї дар соли  2014 шомил гардид. Ва 
дар њамин сол Бонки  байналмилалии  
асъор кишвари мањбуби моро дар 
ќатори  дањ кишвари  аввалини  
ислоњотгар дохил намуд. Ба андешаи  
коршиносони ин нињод Њукумати  
Тољикистон барои  рушди  иќтисодиёт  
ва баланд бардоштани  сатњи  зиндагии  
мардум  тадбирњои  судбахшу босамар 

андешида, инфрасохтори  замонавї 
фароњам  меоварад.

Барои тољикони  сарфарозу  
бостонгуњар бузургтарин дастовард 
дар замони  истиќлол ба даст овардани  
вањдати  миллї ва таъмини  суботи  
амният дар љомеа мебошад. Тамоми  
комёбињову созандагињои  минбаъдаи  
љумњурї самараи  њамин дастоварди  
бузург мебошанд. Њоло Тољикистони  
соњибистиќлол ба як узви  фаъолу 
эътирофшудаи  љомеаи   љањонї табдил 
ёфтааст ва маќому  мартабааш дар 
пањнои  олам пайваста боло меравад. 
Вобаста ба ин, эњтирому эътиќоду 
муњаббати  мардум ба Пешвои  муаззами  
хеш боз њам  меафзояд.

Сокинони Тољикистони  азиз бо 
шоњроњи  бахту саодат,  бо ќадамњои  
устувор ва бо неруи  шикастнопазир 
ба сўи  ояндаи  дурахшон ва шукуфо 
равонанд ва итминони  комил доранд, ки  
ба  ќуллањои  навини  маќсуд мерасанд, 
зеро онњоро Пешвои  халќпарвару 
хирадманду бошарофат рањнамунї  
мекунад. 

Санавбар РАЉАБОВА,
рўзноманигор 

Филми тољикии «Хирсњо» дар кинофестивали байналмилалї дар Канада намоиш дода шуд. 

Тавонгар шавад, њар ки  хурсанд гашт,
Гули  навбањораш барўманд гашт.              ФирдавсїНАБЗИ МАОРИФ

 ВОХЎРЇ  ЊАМКОРЇ

 СОЗАНДАГЇ

 МАСЪАЛАИ МУЊИМ

17-уми декабри соли љорї дар маљлисгоњи 
Вазорати маориф ва илми Љумњурии Тољикистон 
вохўрии вазири маориф ва илм Муњаммадюсуф 
Имомзода бо муовини Шўрои директорони бонки 
АвруОсиёи таљдид ва рушд Мандрон Ярослав 
ва ноиби президенти ширкати “Просвешение” 
Зенкович Павел Станиславович баргузор гардид.

Зимни суњбат зикр шуд, ки маќсад аз вохўрии 
мазкур муњокимаи масъалаи таъмини мактабњои 
таълимашон бо забони русї бо китобњои русї 
ва њамчунин, мутобиќсозии китобњои дарсии бо 
забони русї мутобиќ ба барнома ва стандартњои 
таълимии Љумњурии Тољикистон мебошад.

Зимни вохўрї муовини Шўрои директорони 
бонки АвруОсиёи таљдид ва рушд Мандром 
Ярослав ќайд намуд, ки дар назар аст, шуруъ аз 
соли нав ба муассисањои таълимии бо забони русї 
фаъолияткунанда, хусусан, мактабњои Президентї 
наздики 40000 нусха китоби дарсї дастрас карда 
мешавад.

Таъкид гардид, ки бо маќсади мутобиќсозии 
китобњои дарсї ба барнома ва стандартњои 
таълимии Љумњурии Тољикистон гурўњњои кории 
муштарак таъсис дода мешавад.

Зайнаб ЊУСЕЙНОВА

Таваљљуњ ба омўзиши  
забони русї

Баррасии масоили пешгирии њуќуќвайронкунї

Ба наздикї бо 
иштироки ва-

зири маориф ва илми 
Љумњурии Тољикистон 
Муњаммадюсуф Имом-
зода, раиси шањри Тур-

сунзода Парвиз Акрам-
зода, муовини вазири 
маориф ва илм Нуралї 
Собирзода, роњбари 
гурўњи татбиќи лоињаи 
“Таљдид ва идомаи сох-
тмони мактабњои миёна” 
Бањром Сатторї, сар-
дори раёсати сохтмони 
асосии вазорат Дил-
шод Сафарзода, соки-
нони дењаи Файзбахши 
шањри Турсунзода ба 
сохтмони нотамоми му-
ассисаи тањсилоти миё-
наи умумии №93 барои 
640 љойи нишаст аз нав 
оѓоз бахшида шуд.

Корњои сохтмонї 
дар иншооти мазкур аз 
њисоби марњилаи на-
вбатии Бонки Исломии 
Рушд анљом дода шуда, 
пудратчии лоиња ЉДММ 
“Содот-сохтмон” ме-
бошад ва ба корњои 

сохтмонї пурра устоњои 
мањаллї љалб гардида-
анд.

Раиси шањри Турсун-
зода П. Акрамзода зикр 
кард, ки сохтмони муас-

сисаи мазкур соли 2007 
оѓоз гардида, корњои 
сохтмонї соли 2012 ќатъ 
шуда буданд. Дењаи 
Файзбахш њамчун дењаи 
наздисарњадии њаммарз 
бо Љумњурии Ўзбекистон 
буда, дар он зиёда аз 
1000 хољагї зиндагї до-
рад ва хонандагони дења 
њамарўза барои тањсил 
тавассути автобуси таш-
кил намудани маќомоти 
мањаллї ба дигар дења 
бурда мешуданд.

Вазири маориф 
ва илми кишвар 
М.Имомзода ба масъу-
лин дастур дод, ки љињати 
таъмини њарчи зудтари 
хонандагон бо муасси-
саи таълимию љойи ни-
шаст корњои сохтмонї 
бо сифати баланд ва дар 
муњлати кутоњ ба анљом 
расонида шавад.

Оѓози нави
сохтмони мактаб

16-уми декабри соли равон дар толори Донишгоњи 
славянии Тољикистон – Россия вохўрии сардори 
Раёсати огоњонї ва пешгирии њуќуќвайронкунї 
дар байни ноболиѓон ва љавонони Вазорати корњои 
дохилии Љумњурии Тољикистон, полковники милитсия 
Мансур Бухоризода бо кормандони соњаи маориф 
баргузор гардид, ки дар он муовинони вазири маориф 
ва илм Диловар Ќодирзода ва Гулљењра Ѓанизода, 
сардорони раёсату шуъбањои дастгоњи марказии 
вазорат, директорон ва ректорони муассисањои 
тањсилоти ибтидої, миёна ва олии касбї, мудирони 
шуъбањои маориф ва директорони муассисањои 
тањсилоти миёнаи умумии шањри Душанбе иштирок 
доштанд. 

Мансур Бухоризода –  сардори Раёсати огоњонї ва 
пешгирии њуќуќвайронкунї дар байни ноболиѓон ва 
љавонони Вазорати корњои дохилї оид ба пешгирии 
њодисањои номатлуб, шомилшавї ба њизбу њаракатњои 
иртиљої, њуќуќвайронкунї ва љинояткорї дар байни 
наврасону љавонон ва тарбияи онњо дар рўњияи 
ватандўстї, тартибу одоби њамидаи инсонї ибрози 

назар карда, аз иштирокдорони вохўрї даъват ба амал 
овард, ки барои пешгирии њуќуќвайронкунї байни 
толибилмону донишљўён њамкории судмандро бо 
нињодњои дахлдор ба роњ монанд. 

Дар вохўрї, инчунин, Ќутбиддин Муњиддинзода – 
сардори раёсати тањсилоти миёнаи умумї, Њокимхон 
Вализода – сардори раёсати муассисањои тањсилоти 
ибтидої ва миёнаи касбї ва Фаррух Њайдаров – сардори 
раёсати муассисањои тањсилоти олии касбии Вазорати 
маориф ва илм доир ба фаъолияти муассисањои 
таълимї, дастовард ва мушкилоти онњо суханронї 
карданд. Аз љониби муовини вазири маориф ва илм Д. 
Ќодирзода ба сардорони раёсатњои таълимии вазорат 
ва роњбарони муассисањои таълимї супориш дода шуд, 
ки љињати бартараф намудани мушкилоти љойдошта, 
хусусан, пешгирии њуќуќвайронкунии хонандагону 
донишљўён чорањои зарурї андешида шавад. 

Бахтовар САФАРОВ,
корманди  Маркази  матбуоти 

Вазорати маориф ва илми  кишвар

Аз 12 то 14-уми де-
кабри соли равон 

дар шањри Дубайи Амо-
рати Муттањидаи Араб 
Саммити RiwerEd бар-
гузор гардид, ки дар он 
вазири маориф ва илми 
Љумњурии Тољикистон 
Муњаммадюсуф Имом-
зода ва сардори раёсати 
сохтмони асосии вазорат 
Дилшод Сафарзода иш-
тирок доштанд.  

Дар доираи сафа-
ри корї вазири маориф 
ва илм М.Имомзода 

дар љаласаи панелии 
сатњи баланд оид ба 
маблаѓгузории соњаи 
маориф иштирок ва 
суханронї намуда, оид 
ба дастовардњои соњаи 
маорифи Љумњурии 
Тољикистон дар сам-
ти маблаѓгузории са-
рикасии муассисањои 
таълимї ва мушкилоти 
љойдошта, аз љумла, но-
расоии љойи нишаст во-
баста ба зиёдшавии шу-
мораи ањолї, дар њолати 
садамавї ќарор доштани 
биноњои муассисањои 
таълимї ва омилњои асо-
сии таъсири манфии пан-
демияи COVID-19 дар 
муассисањои таълимї  
ибрози андеша намуд. 

Инчунин, дар идо-
маи сафари корї, вазири 
маориф ва илм дар чо-
рабинии дигари пане-
лии сатњи баланд оид ба 
роњњои маблаѓгузории 
муфид ба соњаи мао-
риф, ки аз љониби гурўњи 
њамоњангсозии арабї 
тањти роњбарии Бонки 
Исломии Рушд ва Шари-
кии глобалї дар соњаи ма-
ориф ташкил гардида буд, 
иштирок ва суханронї 
кард. Дар љаласаи мазкур 
вазир М.Имомзода оид 
ба наќши гранти Фонди 
глобалии тањсилот воба-
ста ба маблаѓгузорї ва 
дастгирии соњаи маори-
фи кишвар ибрози назар 
карда, љињати дастгирии 
оянда дар самти татбиќи 
Стратегияи рушди соњаи 

маорифи Љумњурии 
Тољикистон барои то 
соли 2030 андешаронї на-
муд.  

Њамзамон, дар доираи 
сафари мазкур як ќатор 
вохўрињо низ доир гар-
дид. Аз љумла, дар шањри 
Дубай вохўрии вазири ма-
ориф ва илм бо муовини 
директори генералии ша-
рикии глобалї дар соњаи 
маориф  (ГПО) Чарлз 
Норс баргузор шуд. Дар 
вохўрии мазкур оид ба 
дастгирии соњаи мао-

рифи кишвар дар самти 
фароњам овардани ша-
роити мусоиди таълимї 
барои хонандагон дар 
муассисањои таълимии 
љумњурї мубодилаи аф-
кор сурат гирифт. Зимни 
суњбат вазири маориф ва 
илм Шарикии глобалї 
дар соњаи маорифро 
(ГПО) њамчун шарики бо-
эътимод дар самти амалї 
намудани њадафњои 
рушди маорифи кишвар 
њисобида, пешнињод на-
муд, ки  яке аз љаласањои 
Шарикии глобалї дар 
соњаи маориф (ГПО) дар 
Љумњурии Тољикистон гу-
заронида шавад. Љаноби 
Чарлз Норс пешнињоди 
мазкурро ќобили ќабул 
шуморида, њамзамон, 
пешнињод кард, ки ва-
зири маориф ва илми 
Љумњурии Тољикистон ба 
њайси аъзои Шўрои Ша-
рикии глобалї дар соњаи 
маориф (ГПО)  пазируфта 
шавад.  Вазири  маориф 
ва илм аз Чарлз Норс даъ-
ват намуд, ки дар фурса-
ти барояшон мувофиќ ба 

Љумњурии Тољикистон 
ташриф биёранд. 

Дар шањри Абу Дабии 
Амороти Муттањидаи 
Араб вохўрии вазири ма-
ориф ва илми Љумњурии 
Тољикистон бо муови-
ни директори генера-
лии Фонди хайриявї ва 
башардўстонаи Зойид бин 
Султон Оли Нањён доктор 
Иброњим баргузор гар-
дид. Дар вохўрии мазкур 
лоињаи Созишнома байни 
Вазорати маориф ва илми 
Љумњурии Тољикистон 

ва  Фонди хайриявї ва 
башардўстонаи Зойид 
бин Султон Оли Нањён 
оид ба сохтмони 5 му-
ассисаи таълимї (њар 
кадоме барои 144 љойи 
нишаст) дар ноњияњои 
Кўшониён, Данѓара, ва 
ноњияи Темурмалик мав-
риди баррасї ќарор дода 
шуд. Дар рафти вохўрї 
љонибњо ба мувофиќа ра-
сиданд, ки созишномаи 
мазкур дар Љумњурии 
Тољикистон моњи марти 
соли 2022 ба имзо расони-
да шуда, барои оѓози сох-
тмони муассисањо санги 
асос гузошта мешавад.

Дар доираи сафари  
мазкур, инчунин, дар 
шањри Дубай вохўрии 
вазири маориф ва илм бо 
роњбари гурўњи татбиќи 
лоињањои “Dubay Care” 
хонум Нада баргузор гар-
дид. Дар вохўрии мазкур 
вазири маориф ва илм 
оид ба дастгирии соњаи 
маорифи кишвар дар сам-
ти сохтмону азнавсозии 
иншооти соњаи маориф 
ва компютеркунонии 

соњаи маорифи љумњурї 
суханронї намуд. Хо-
нум Нада пешнињодоти 
ироанамудаи вазири ма-
ориф ва илми Љумњурии 
Тољикистонро ќобили 
ќабул шуморида, омо-
дагии “Dubay Care”-ро 
барои њамкорињо иброз 
намуд. Вазири  маориф 
ва илм аз хонум Нада 
даъват ба амал овард, ки 
роњбарияти “Dubay Care” 
дар фурсати барояшон 
мувофиќ ба Љумњурии 
Тољикистон ташриф биё-

ранд. 
Дар шањри Дубай 

вохўрии вазири мао-
риф ва илми Љумњурии 
Тољикистон бо док-
тор Рафаел Нагел-раи-
си ширкати тиљоратии 
“Abramahic” баргузор 
гардид. Љаноби Ра-
фаел Нагел вобаста 
ба дастовардњояшон 
дар самти фаъолия-
ти донишгоњи маљозї 
(онлайнї) ва таъмини 
љойи кор баъди хатми 
донишгоњ  маълумот до-
данд. Мавсуф ќайд кард, 
ки айни замон барои 
донишљўёни Љумњурии 
Тољикистон 10 бурсияи 
тањсилї људо шудааст. 

 Доктор Рафаел Нагел 
омодагии худро љињати 
људо намудани бурсияњои 
бештар ба Љумњурии 
Тољикистон барои 
тањсили донишљўён дар 
донишгоњи мазкур ва дар 
оянда кушодани филиали 
ин донишгоњ дар зами-
наи яке аз донишгоњњои 
Љумњурии Тољикистон 
иброз намуд. Вазири ма-
ориф ва илми Љумњурии 
Тољикистон пешнињоди 
мазкурро ќобили ќабул 
шуморида, таъкид намуд, 
ки љињати татбиќи онњо 
чорањои дахлдор анде-
шида мешавад. Дар охир 
вазири  маориф ва илм 
аз доктор Рафаел Нагел 
даъват намуд, ки дар фур-
сати барояшон мувофиќ 
ба Љумњурии Тољикистон 
ташриф биёранд.

Иштироки вазири маориф ва  илм дар Саммити RiwerEd

Аз гуфтаи  нохуб нигањ дор забонро.    Носири Хисрав

Сайёњони рус кўлњои моро «Чашмони нилгун»-и Тољикистон гуфтанд.

МАЪРИФАТ
 ДАСТОВАРД  МУЖДАИ ФАРЊАНГЇ

Дар ќатори бењтаринњо

Маќоми волои фалак

«Душанбе — пойтахти фарњангии иттињод-2021». 

Дар сафи  олимони маъруф

Ќабули «Фалак» ба Фењристи 
ѓайримоддии ЮНЕСКО 

Ширкати британия-
гии «Quacquarelli 

Symonds (QS)» рейтинги 
донишгоњњои бењтарини 
Аврупои Шарќї ва Осиёи 
Марказї- — 2022 ( QS World 
University Rankings: EECA 
(Emerging Europe and Central 
Asia)-ро нашр кард. Тибќи 
радабандї,  Донишгоњи мил-
лии Тољикистон (ДМТ) дар 
байни 450 донишгоњи бењтарин 
љойи 241-умро ишѓол намуд.

Дар шарњи ширкати брита-
ниягии «Quacquarelli Symonds 
(QS)» омадааст:

«Донишгоњи миллии 
Тољикистон (ДМТ) бо таъри-
хи 70-сола яке аз муассисањои 
олии пешќадам ва калонтарин 
дар Љумњурии Тољикистон 
мањсуб мешавад. Айни замон 
дар донишгоњ 19 факултет 
мављуд буда, дар онњо таълим 
аз рўи се давраи таълим: бака-
лавр, магистр ва PhD аз рўи 98 
риштаи тањсил сурат мегирад.

ДМТ бо беш аз 190 
донишгоњу донишка-
даи хориљї созишномањои 
њамкории дуљониба имзо 
кардааст. Донишгоњ узви 
беш аз 10 ассотсиатсияи 
байналмилалї, аз ќабили Ас-
сотсиатсияи донишгоњњои Ав-

руосиё, Донишгоњи Созмони 
њамкории Шанхай, Донишгоњи 
кишварњои ИДМ ва ѓайра ме-
бошад.

Айни замон дар донишгоњ, 
инчунин, 107 кафедраи 
тахассусї ва 7 кафедраи 
умумидонишгоњї, инсти-
тути илмї-тадќиќотї, лит-
сейи риштаи табиатшиносї 
ва математика, китобхонаи 
электронї, 112 лабораторияи 
илмї-тадќиќотї ва академї, 
марказњои интернетї, 52 
синфхонаи компютерї, 39 
синфхонаи омўзиши забон, 
маркази биотехнологї, парки 
технологї, маркази фарњангии 
Конфутсий ва шуъбаи бунёд 
фаъолият доранд.

Илова бар ин, ДМТ мар-
кази илмии љумњурї мањсуб 
мешавад. Он дорои 11 шўрои 
диссертатсионї мебошад, ки 
ба донишљўёни мањаллї ва 
хориљї имкон медињанд ри-
солаи доктории худро дифоъ 
намуда, љузъи љањони илм 
гарданд ва минбаъд дар тай-
ёр кардани мутахассисони 
баландихтисос ва баланд бар-
доштани сифати тањсилот дар 
Тољикистон ва хориљи кишвар 
сањмгузор бошанд».

АМИТ «Ховар»

Ба Фењристи мероси ѓайримоддии муассисаи 
Созмони Милали Муттањид оид ба маориф, 

илм ва фарњанг (ЮНЕСКО) шомил шудани 
Фалак, ки хеле зиёд интизор будем, моро масрур 
гардонд ва сарамонро ба осмон расонд. Њаббазо! 
Чї хуш!». Чунин изњор намуд њаяљону шодии 
худро фалаксарои шинохта, роњбари ансамбли 
«Помир»-и Муассисаи давлатии сафарию њунарии 
«Базморо»-и Вазорати фарњанги Љумњурии 
Тољикистон Соњиба Давлатшоева .

Соњиба Давлатшоева афзуд, ки фалак-маљмуи 
суруд ва навои бебањои мардуми тољик аст, ки 
бештар дар навоњии кўњистон маъмул мебошад. 
Онро  њунармандони тољик дар асри сипаригашта 
ва замони мо ривољу равнаќ дода,  ба оламиён 
муаррифї намуданду тавассути  њунари онњо 
мутахассисони олам ба суннатњои мусиќии мо 
таваљљуњи бештар зоњир карданд.

«Фалаксароён бо сурудани он розу ниёз, ѓаму 
шодї ва дарди дилу нобасомонињои рўзгорро 
бароварда мекунанд ва гўё  маънии  фалакро аз 
фалак мељўянд»,-гуфт Соњиба Давлатшоева.

Фалак жанри мусиќии ќадимаи шифоњї буда, 
дар тўли садсолањо аз гўш ба гўш, аз забон ба 
забон, аз дил ба дил ба тарзи мактаби «устод–
шогирд» то ба имрўз расидааст ва дар замони 
мо низ Њукумати љумњурї ва бахусус Асосгузори 
сулњу вањдати миллї – Пешвои миллат, 
Президенти Љумњурии Тољикистон, муњтарам 
Эмомалї Рањмон ба рушду нумўи ин жанр 
таваљљуњи зиёд зоњир менамоянд.

Бояд гуфт, ки бо Ќарори Њукумати Љумњурии 
Тољикистон аз 8 августи соли 2007 њар сол 
дар љумњурї 10 октябр чун Рўзи Фалак  љашн 
гирифта мешавад. Ин жанр ба љуз аз Тољикистон, 
инчунин, дар ќисми шимолии Афѓонистон 
ва якчанд вилоёти тољикнишини Покистону 
Њиндустон низ  маъмул аст. Аз рўи анъана 
матни асосии фалакро рубої ташкил медињад, 
вале дар замони мо фалаксароён њангоми 
иљрои сурудњои фалакї ба ѓайр аз дубайтиву 
рубої, инчунин, ѓазалњои баландмазмунро аз 
адабиёти классикї ва шоирони имрўзаи тољик 
низ истифода менамоянд. 

Дар Вазорати фарњанги 
Љумњурии Тољикистон 

барои ба Фењристи   мероси 
фарњангии ѓайримоддии баша-
рият — ЮНЕСКО ворид  гар-
дидани номинаи «Фалак»  бо 
иштироки намояндагони Вазо-
рати фарњанги мамлакат, оли-
мон ва устодону донишљўён 
нишасти матбуотї доир гар-
дида, зимни он китоби тоза-
нашри фарњангшиноси тољик 
Љонибеки Асрориён тањти ун-
вони «Фалак» (сайри таърихї 
ва тафсири фарњангшиносї) 
муаррифї шуд.

Зимни ифтитоњи нишаст ди-
ректори Пажўњишгоњи илмї-
тадќиќотии фарњанг ва ит-
тилооти Вазорати фарњанги 
Љумњурии Тољикистон, фол-
клоршинос ва мардумшиноси 
тољик Дилшод  Рањимї доир 
ба ворид гардидани номинаи 
фалак ба Фењристи мероси 
фарњангии ѓайримоддии ЮНЕ-
СКО  маърўза намуд.

Фарњангшиноси тољик 
Љонибек Асрориён иброз дошт, 
ки  таърихи пайдоиши жанри 
фалак асосан давраи пеш аз 
асри X мањсуб мешавад. Ко-
тиби масъули Комиссияи мил-
лии Љумњурии Тољикистон оид 
ба корњои ЮНЕСКО Зулфия 

Бурњон зикр намуд, ки ќабул 
гардидани номинаи фалак дар 
соли 30-солагии Истиќлолияти 
давлатї муждаи фарњангї буда, 
фарњангпарвару санъатдўст бу-

дани мардуми тољикро дар ар-
саи байналмилалї муаррифї  
менамояд.

Мавсуф зикр намуд, ки 15 де-
кабр дар љаласаи 16-уми Куми-
таи байнињукуматї оид ба њифзи 
мероси фарњангии ѓайримоддии 

ЮНЕСКО, ки дар шањри Париж 
тариќи онлайн баргузор гардид, 
Раиси Кумитаи байнињукуматї 
оид ба њифзи мероси фарњангии 
ѓайримоддии ЮНЕСКО, ко-

тиби масъули Шри Ланка оид 
ба корњои ЮНЕСКО Пунчи 
Ниламе Мегасват ворид гарди-
дани номинаи «Фалак»-ро ба 
Фењристи мероси фарњангии 
ѓайримоддии башарият расман 
эълон намуд.

Дар Театри давлатии ака-
демии опера ва балети 

Тољикистон ба номи Садрид-
дин Айнї маросими расмии 
натиљагирї аз тадбирњои ан-
дешидашуда дар доираи Пой-
тахти фарњангии ИДМ эълон 
гардидани шањри Душанбе дар 
соли 2021 баргузор гардид. Дар 
маросими мазкур  аз љониби му-
овини якуми Раиси шањри Ду-
шанбе  њамчун рамзи эњтиром 
ва дўстиву рафоќати сокинони 
Душанбе ба љониби Ќаракули 

Ќирѓизистон, ки дар соли 2022 
унвони пойтахти фарњангии 
Иттињодро соњиб гардидааст, 
туњфањои рамзї ва хотиравї 
таќдим карда шуд. 

Дар маросими расмии 
пўшидашавии  лоињаи  «Ду-
шанбе-пойтахти фарњангии 
Иттињод-2021» намояндаго-
ни  Дастгоњи иљроияи Прези-
денти Љумњурии Тољикистон,  
роњбарияти Маќомоти иљроияи 
њокимияти давлатии шањри 
Душанбе, вазорату идорањо, 

муассисањои тањсилоти миёна 
ва олии касбї,  намояндагони 
кишварњои аъзои Иттињоди 
Давлатњои Мустаќил, Кумитаи 
иљроияи Иттињоди Давлатњои 
Мустаќил, Фонди байнидавлатї 
оид ба њамкорињои гуманитарии 
Иттињоди Давлатњои Мустаќил, 
корпусњои дипломатии  муќими 
Тољикистон,  олимону адибон  
ва намояндагони воситањои ах-
бори омма иштирок намуданд.

Зарангези ЛАТИФ,
АМИТ «Ховар»

Муњаќќиќони маъруфи љањон ба њайати 
Академияи миллии илмњои Беларус 

(АМИБ) интихоб шуданд. Дар байни онњо 
номи президенти Академияи миллии илмњои 
Тољикистон (АМИТ), академик Фарњод Рањимї 
низ ба назар мерасад.

Бино ба иттилои «БелТА», ќарор дар ин бора 
дар натиљаи овоздињии кушода дар љаласаи 
маљлиси умумии маркази миллии илмї, ки дар 
он таќрибан 300 нафар намояндагони илмњои 

академї ва соњавї, мансабдорони баландпоя, 
намояндагони сохторњои давлатї ширкат 
мекунанд, ќабул карда шуд.

Дар миёни аъзои хориљї президенти АМИТ 
Фарњод Рањимї, академики Академияи илмњои 
Русия (АИР) Сергей Глазйев, ноиби президенти 
АИР Ирина Донник ва узви вобастаи АИР 
Михаил Ковалчук ба њайати АМИБ интихоб 
шуданд. 

АМИТ «Ховар

АНДЕША

Умри инсон ќиммат аст
Аз гузашти умри худ як 

лањзае андеша кун,
Умри одам њамчу ашки рўйи

мижгон як дам аст.
Умри инсон шабењи оби 

равон аст. Равон асту равон, 
барнамегардад. Умри инсон 
мегузарад ба сахтиву нармињо, 
бо ѓаму хушињо, бо некиву 
бадињо. Албатта, хислатњои 
њамида хубтаранд нисбат ба 
кирдорњои номатлуб. На-
метавон зиндагиро танњо бо 
хислатњои неку сохт. Паси њар 
коре гоње бадие низ љой дорад 
ва ана, њамин бадињо боис ме-
гарданд, ки инсонњо гуноњњои 
хешро ислоњ созанду аз паси 
некињо гарданд.

Њар яки моро лозим аст, ки 
ба ќадри ваќт бирасем, зеро 
ваќти инсон ќимматтару ар-
зишноктар аст, аммо дар  бо-
зор фурўхта намешавад, то ха-
ридорияш намоем. Дар табиат 
њар он чизе, ки Худованд халќ 
намудааст, хусусияти сабзишї 
дораду такроршавандагї, 
ѓайр аз умри инсон. Аммо 
арзиши ваќтро аљал наме-
пазирад. Ба пирию љавонии 
инсонњо коре надорад. Чунон-
чи:

Умри инсон ќимат асту лек 
дар бозор нест,

Бесамар бурдан варо дар 
зиндагї душвор нест.

Дар табиат фаслњо такрор 
ёбанд аз дигар,

Лек умри рафтаро дар 
зиндагї  такрор нест.

Њазрати Хизр аз нўшидани 
оби њаёт умри абадї пайдо на-
мудааст, аммо њар лањзаи умри 
хешро самаранок гузаронидаву 
ба дигарон намунаи ибрат гар-
дидааст. Ваќт оњиста – оњиста 
мегузарад. Тавре худро вона-

муд месозад, ки инсон рафтани 
онро њис наменамояд. Чун ба 
худ меояд, мебинад, ки умри 
азизаш дар ѓафлат гузаштааст 
ва барои ислоњи он дер шу-
дааст. Инсони комил њамеша 
пайи ислоњи хатоњояш мегар-
дад.

Пайваста мекўшад, ки по-
доши хубе бигирад. Ба дунёи 
гузарон дил намебандад, бал-
ки баръакс, пайи обод карда-
ни охирати хеш мегардад. Ба 
ниёзмандону бечорагон дасти 
кумак дароз мекунад. Њамеша 
аз худ чизе мегузорад, ки ба-
рои ояндагон самаре бахшад. 
Агар барои иморате сохтан 
тавоноияш нарасад, дасти 
ятимеро мегирад. Агар чунин 
кори некро низ амалї карда 
наметавонад, гуруснаеро сер 
мекунад ё дарахте мешинонад, 
ки пасояндагон дар тагаш 
нишинанду аз сояаш бањра 
баранд. Пас, бояд саъй намо-
ем, то пўшиши њар тангдасту 
фарши њар вайрона нагардем. 
Барои дигарон дар рўзњои 
сард офтоб шавему дар рўзњои 
гармо соя гардем. Зеро  дар ин 
дунё касе ё чизе абадї нахоњад 
монд. Чунончи, Њилолї фар-
мудааст:

Кас нест дар ин љањони фонї
Монад ба њаёти љовидонї.
Гулзори замонаро баќо нест,
Дар арсаи ў гули вафо нест,
Оре,  ањли башарро ло-

зим аст, ки аз худ номи неке 
боќї гузоранд, то аз пасашон 
њамеша таърифу тавсифашон 
кунанд, зеро номи неки эшон 
ба ин боис мегардад.

Мукаррама ТЎРАЕВА,
омўзгори МТМУ №36,

ноњияи Рўдакї

Иштирокдорони пресс-тур бо корњои сохтмонї дар НБО-и «Роѓун» шинос шуданд.

Њаё асл аст андар зоти инсон,
Ки  дорад одамиро одамисон.        Носири Хисрав

Насли хушбахти замонем!

 ИДЕОЛОГИЯ

 АФКОР

Ифротгароии динї - хатар ба амнияти миллї

Кафолати ояндаи дурахшон

Барњам хўрдани Иттињоди 
Шўравї ва фалаљ гарди-

дани сохторњои давлатї барои 
фаъолияти созмону гурўњњои 
мутаассиби динї шароити со-
згор ба миён овард. Фаъолияти 
эмиссарњои исломї дар киш-
вар ба таври назаррас афзоиш 
ёфт. Неруњои хориљии муайя-
ни исломї маќсад доштанд, ки 
равияњои гуногуни исломро дар 
байни ањолї таблиѓ намоянд. 
Эмиссарњои хориљї, ки даст-
гирии хуби молиявї доштанд, 
таври муташаккилона ба таблиѓ 
ва ба фаъолияти оид ба љалби 
ањолии мањаллї ба мазњабњо ва 
љараёнњои динї машѓул шуданд. 
Дар он замон бо сабаби гириф-
тори буњрони амиќи њамаљониба 
Њукумати Тољикистон имконият 
ва иќтидори назорати амалњои 
фаъолонаи исломињоро надошт, 
ки оќибати он њолат сар задани 
љанги дохилї буд. 

ТТЭ ЊНИ, ки дар охири за-
мони Шўравї пинњонї фаъолият 

дошт, ба амалњо ва таблиѓоти 
ошкоро дар байни ањолї шу-
руъ кард. Доирањои манфи-
атдори мазњабї ва созмонњои 
динии радикалии хориљї низ 
аз чунин фурсат истифода кар-
данд ва бо рањбарияти ТТЭ 
ЊНИ ва рўњонияти мутаассиб 
робита барќарор карда, фаъо-
лияти таблиѓотии худро дар 
Тољикистон ба роњ монданд. 
Ављ гирифтани таассуб ва тунд-
гароии динї дар солњои нава-
думи асри гузашта боиси сар 
задани љанги дохилї гардид, ки 
оќибатњои фољеабори он ба њама 
маълуманд. Яъне мо шоњиди он 
гардидем, ки чї тавр дар як муд-
дати кўтоњ болоравии диндорї ва 
таассуби мазњабї ба тундгарої 
табдил ёфт, ки натиљааш терро-
ризм ва љанги дохилї буд. 

Марњилаи дигари боло-
равии тундгароии динї баъд 
аз барќарор гардидани сулњу 
оромї дар Тољикистон шуруъ 
гардидааст. Тољикистон баъди 

хатми љанги шањрвандї давраи 
пас аз муноќишавиро аз сар гу-
заронд, ки ба нобуд гардидани 
саноату иќтисод, пастшавии 
сатњи зиндагии ањолї ва дар 
њолати ќашшоќї ќарор гириф-
тани бештари сокинони киш-
вар марбут аст. Дар баробари 
ин сатњи донишу љањонбинии 
мардум ва хусусан љавонон 
коста гардида, кишвари мо 
ба буњрони амиќи иќтисодї, 
иљтимої ва фарњангї мувољењ 
шуд. Сатњи љинояткорї боло 
рафта, дар кишвар бекорї ва 
мушкилоти иљтимої афзоиш 
меёфт. Табиист, ки дар ин гуна 
вазъият сатњи диндории ањолї 
боло меравад. Зеро аксария-
ти ањолї, аз љумла, љавонон 
дар пешорўи нобаробарињои 
зиндагї, масъалањои иљтимої 
ноилољ мемонанд ва рўй ба 
дину мазњаб меоранд. Чу-
нин вазъият барои фаъолияти 
неруњои ифротї мусоид аст. 
Масъулони ташкилотњои иф-
ротии динї бо истифода аз ин 
њолат, таблиѓоти худро вусъат 
бахшида, як ќисми осебпазири 
ањолї, хусусан, љавононро ба 
тарафи худ љалб менамоянд ва 
зери таъсир ќарор медињанд, ки 
дар натиља дар љомеа тундгарої 
афзоиш меёбад. Раванди маз-
кур гарчанде ки коњиш ёфтааст, 
аммо то њанўз дар кишварамон 
идома дорад. 

Яке аз омилњои асоси пайдо-
иши тундгарої, тањсили навра-
сону љавонон дар таълимгоњњои 

ѓайрирасмї ва пинњонии динї 
мебошад. Тавассути муллоњои 
иртиљоии мутаассиб гирифта-
ни таълими динии нодуруст, 
љавонон ба осонї ба шахси тунд-
гаро мубаддал мегарданд. 

Тањсили љавонони тољик дар 
таълимгоњњои динии хориљї 
омили дигари асосии пайдоиш 
ва ривољи тундгарої мебошад. 
Дар замони истиќлол шумораи 
зиёди љавонони Тољикистон 
дар муассисањои таълимии ди-
нии кишварњои арабї, Эрон, 
Афѓонистону Покистон тањсил 
карда, зери таъсири мазњабњои 
дигар, равия ва љараёнњои ха-
тарноки мазњабї ќарор гириф-
таанд. Баъди бозгашт ба Ватан 
хатмкардањои таълимгоњњои 
динии хориљї дар Тољикистон 
аќидањои радикалии барои 
љомеаи мо бегонаро таблиѓ мена-
моянд. Дар натиљаи чунин фаъо-
лият дар кишвар тундгарої аф-
зоиш меёбад. Аз ин рў, рафтани 
љавонон барои тањсил ба хориља 
бо роњњои ѓайрирасмї хатари 
зиёд дорад. 

Рўњонињои мутаассиб њамеша 
кўшиш ба харљ медињанд, ки 
дар зењни љавонон њиссиёти 
эътирозро бар зидди сохто-
ри мављудаи љомеа ва давлат 
тањрик дињанд. Њамин тавр, 
рўњияи эътирозии љавонон ифо-
даи худро, аз љумла, дар шакли 
исломгароии тундгароёна («ис-
ломи сиёсї») меёбад. Як ќисми 
чунин нафарон имконияти ба 
амал омадани дигаргунињоро 

дар кишвар дар воридсозии 
шариат ба сифати асосњои 
ќонунгузорї ё барќарорсозии 
халифат њамчун шакли сохти 
давлатї мебинанд. Чунин та-
саввурот њам бо таъсири «оми-
ли беруна» ва њам дар натиљаи 
шароит ва сабабњои дохилї рух 
медињанд.

Барои пањн кардани аќидањои 
тундгароёна ташкилотњои 
хориљии исломии ифротї 
воситањои муосири муоширати 
оммавї, аз љумла, Интернетро 
њамчун воситаи асосї ва љолиб 
васеъ истифода мебаранд. Аз 
хориља ба Тољикистон дар њаљми 
калон адабиёт, маводи аудиої ва 
видеоии дорои мазмуни ифрот-
гароёна ворид мегардад. 

Солњои охир мутобиќ 
гардондани ќонунгузорї, 
њамоњангии сохторњои давлатї 
ва љамъиятї, бурдани корњои 
фањмондадињї дар байни ањолї 
дар маљмуъ, раванди афзоиши 
тундгароиро дар кишвар то ан-
дозае коњиш додааст. Аммо ин 
падидаи хатарнок њанўз пурра 
аз байн бурда нашудааст. Аз 
ин рў, андешидани тадбирњои 
муассир ва љалби имконияти 
тамоми сохторњои давлатию 
љамъиятї, тамоми ќишрњои 
љомеа барои мубориза бар зид-
ди тундгароии динї ва дигар 
зуњуроти номатлуб талаби за-
мон мебошад.

Бибисоњиба ЗАРОБЕКОВА,
омўзгор

Тундгароии динї дар кишвари мо њанўз дар охири солњои 
њаштодуми асри гузашта, баъди амалї гардидани сиёсати 
“бозсозї”-и собиќ рањбарияти Иттињоди Шўравї замина гузошт. 
Маълум аст, ки дар замони Иттињоди Шўравї фаъолияти гурўњњои 
рўњонї сахт назорат мешуд. Бо заиф гардидани ин гуна сиёсат 
ва додани озодињо дар масъалањои миллию динї дар љумњурињои 
собиќ Шўравї дар соли 1985, љомеаи Тољикистон якбора дигаргун 
шуд. Мутаассифона, аксарияти мардум худшиносии миллиро мањз 
дар афзоиш додани диндорї фањмиданд ва тадриљан сатњи таассубу 
хурофоти динї боло рафтан гирифт. 

Дар давоми 30 соли 
соњибистиќлолї дар 

самти баланд бардоштани 
маќоми љавонон дар њаёти си-
ёсию иќтисодї ва иљтимоию 
фарњангии љомеа дар 
Тољикистон шароити зарурї 
фароњам оварда шуда, барои 
амалї намудани ташаббусњои 
љавонон заминањои мусо-
ид муњайё гардид. Татбиќи 
босамари сиёсати давла-
тии љавонон аз рўзњои на-
хустини соњибистиќлолї дар 
мењвари фаъолияти Њукумати 
Тољикистон ќарор дошт. Дар 
ин давра мулоќоти роњбари 
давлат, Раиси Шўрои Олии 
Љумњурии Тољикистон, 
муњтарам Эмомалї Рањмон 
бо љавонони фаъоли кишвар 
17-уми марти соли 1994 баргу-
зор гардид. Дарвоќеъ, ѓамхор, 
парастор ва пуштибон буда-
ни Сарвари давлат нисбат ба 
љавонон пас аз ин вохўрї ко-
милан эњсос гардид. Махсу-
сан, ќабул гардидани Ќонуни 
Љумњурии Тољикистон «Дар 
бораи љавонон ва сиёсати дав-
латии љавонон» нишон дод, ки 
кишвари мо дар сиёсати худ ба 
љавонон такя карда, тарбия на-
мудан ва ба камол расонидани 
насли љавону созандаро яке аз 
вазифањои асосии худ медонад. 
Президенти кишвар, муњтарам 
Эмомалї Рањмон принсипњои 
бунёди сиёсати давлатии 
љавононро бо набзи замон ва 

рўњи љавонон мувофиќ сох-
та, дар доираи сиёсати созан-
да вањдати миллиро миёни 
љавонон густариш бахшиданд. 
Ба душворињои ибтидои за-
мони соњибистиќлолї нигоњ 
накарда, Пешвои миллат нис-
бат ба масъалањои љавонон, 
аз љумла, бењдошти вазъи 
таълиму тарбия дар кишвар, 
ихтисосманд, соњибкасбу 
њунарманд гаштани насли 
љавон ва мавќеи хоса пайдо 
намудани наврасону љавонон 
дар љомеа таваљљуњи махсус 
зоњир намуданд.  Бо ташаб-
буси Президенти кишвар аз 
соли 1997 квотаи Президентї 
људо гардид, ки ин як иќдоми 
сариваќтї љињати тарбияи 
кадрњои мањаллї ва дастги-
рии љавонони донишманду 
кордон, аз љумла, духтарони 
дењот буд. Инчунин, љињати 
њавасмандгардонии олимо-
ни љавон дар соњаи илм ва 
техника, бо фармони Прези-
денти Љумњурии Тољикистон, 
муњтарам Эмомалї Рањмон аз 
20-уми марти соли 1998 тањти 
№967 Љоизаи ба номи Исмо-
или Сомонї таъсис ёфт. Дар 
баробари ин, 23-юми май Рўзи 
љавонони Тољикистон эълон 
гардид, ки аз соли 1998 дар 
кишвар њамасола ин рўз љашн 
гирифта мешавад. Бо маќсади 
дастгирии шахсони болаёќат 
ва тањсили мутахассисон дар 
хориљи кишвар аз њисоби 

фонди махсуси Сарвари дав-
лат стипендияи байналмила-
лии Президенти Љумњурии 
Тољикистон «Дурахшанда-
гон» таъсис дода шуд, ки дар 
ин самт фармони Президенти 
Љумњурии Тољикистон аз 2 - 
юми августи соли 2008, №502 
ба тавсиб расидааст. Тавассу-
ти чунин иќдом љавонони зи-
ёде дар дохил ва хориљи мам-
лакат дар бахшњои мухталиф 
тањсил карда, соњиби касбу 
ихтисосњое шуда истодаанд, 
ки барои кишварамон зарур 
мебошанд.

Тавре маълум аст, чанд 
сол ќабл Маркази миллии 
тестї ба истифода дода шуд, 
ки барои тарбияи кадрњои 
ояндасозу донишманд сањми 
муносиб гузошта истодааст. 
Њадафи Роњбари давлат аз ин 
ташаббусњо баланд бардош-
тани сатњи саводу маърифат-
нокии мардум ва дар навбати 
аввал, наврасону љавонон, 
таќвияти њисси миллї, 
ватандўстиву ватанпарварї, 
њувияти миллї, арљгузорї 
ва омўхтани забон, таърих, 
фарњанги бостонии тољикон, 
тавсеаи доираи донишу 
љањонбинии илмиву техникї 
ва рушди илмњои даќиќу табиї 
дар кишвар мебошад. 

Дилноза САИДОВА, 
хонандаи синфи 11-и МТМУ 

№30-и ноњияи Муъминобод

Аз кўчањои сарсабзу гулпўши 
пойтахти азиз мегузараму 

модареро њамроњи фарзандаш меби-
нам, ки бо чењрањои хандону шуку-
фон ќадам мезананд ва ба њар љода 
бо њайрат менигаранду бо даст ишо-
ра доранд...

 Аз ин мушоњида њар одами 
рамузфањм яќин хоњад кард; фар-
занд аз модар мепурсад, ки ин бинои 
зебои баландошёна чї биноест, ё ин 
боѓи гулпўшу сабздоман чи номе до-
рад...

 Дар воќеъ, Душанбеи мо 
имрўз бо ибтикороти њамарўзаи 
шањрдорї хеле зебову рангин 
шуда, ба як шањри пешрафтаи му-
осир бадал ёфтааст. Хурду калон 
аз ин њама хушњолу хурсанданд ва 
ба масъулону бунёдкорони ин њама 
бунёдкорињо ањсану офарин мехо-
нанд... 

 Чанд соли пешро ба назар мео-
варам, ки Душанбе агарчанде сар-
сабзу хуррам њам буд, вале барои 
кўдакон љойњои бозї ва истироњат, 
машќу тамрин камтар дошт. Имрўз 
дар гирду атрофи њама хонањо 
дар баробари нишастгоњњову 
майдончањои сайругашт толорњои 
ба ќавле, «болокушода» дар ихтиёри 
кўдакону наврасон аст, ки метаво-
нанд њамроњи њамсолонашон ва па-
дару модарашон ба машќу бозињои 
гуногун машѓул шаванд. Боѓњои зи-
ёди гулафшону сарсабз дар ихтиёри 
њамагонанд. 

 Боѓчањои бачагон ва кўдакистон 
њам дар даврони Шўравї ва солњои 
аввали истиќлол дар Душанбеи азиз 
ба теъдоди нокорї буданд, вале 
имрўз шумораи кофии муассисањои 
томактабї бо тамоми шароитњои 
њозиразамон барои кўдакон бунёд 
шудаанд.

 Њукумати пойтахт дар бароба-
ри ободкорињову созандагињои зиёд 

дар пойтахт, ба насли ояндасози 
миллат пайваста ѓамхорї мекунад. 
Мо падару модарон аз иќдомњои 
шоистаи роњбарияти имрўзаи пой-
тахт хушнуду болидарўњем.

Асосгузори сулњу вањдати миллї 
- Пешвои миллат, Президенти мам-
лакат, муњтарам Эмомалї Рањмон 
дар баробари диќќати њамарўза 
додан ба тамоми ќишрњои љомеа, 
инчунин, ба кўдакистону боѓчањои 
бачагона таваљљуњи њамешагї зоњир 
мекунанд. 

 Ќабул гардидани Ќонуни 
Љумњурии Тољикистон “Дар бо-
раи масъулияти падару модар дар 
таълиму тарбияи фарзанд” имкон 
дод, ки дар баробари муассисањои 
таълимї падару модарон низ ба-
рои таълиму тарбияи фарзан-
дон масъулияти љиддї њис кар-
да, барои аз кўдакї дар рўњияи 
маърифатпарварї ба камол раси-
дани фарзандон њиссагузорї намо-
янд. Мо - мураббияњои кўдакистон 
њам, дар баробари дигар сокинони 
мамлакат аз ќабули ин ќонун хеле 
рўњбаланд гардида, фаъолияти ху-
дро такмил бахшидем. Кўдакони 
хушбахти имрўз ояндасозони 
зиндагии моянду муњофизону 
нигањдорандаи истиќлолу ободии 
Ватан.

 Истиќлоли Ватан на танњо ба-
рои миллати мо хушбахтиву озодї 
овард, инчунин, зиндагиву рўзгори 
хурду бузургро билкул ба таври 
мусбї таѓйир дод, яъне рўзгори мар-
думи мо осудатар ва бењтар гардид. 
Ин аст, ки мо низ шукргузорї аз дав-
рон карда, њамроњ дар њамовозї бо 
кўдакон мегўем: мо насли хушбахти 
замонем.

Шарифамо МАЉИДОВА,
мураббияи кўдакистони

№130-и ноњияи Фирдавсї

Фаъолияти намоишгоњи Тољикистон дар Фаронса идома дорад.

Саре, к-ў аз њаё дар пеш бошад,
Ба исмат посбони  хеш бошад.           Њилолї

Варзиш обутоби љисмонию маънавист

Маркази миллии тестї ва…

 СИНФИ ИБТИДОЇ

 ТОЗАНАШР 

 МУЛОЊИЗА

 ТАРБИЯИ ЉИСМОНЇ

Ду њадафи тавъам 

«Биё, ки фолат бинам»

Маълум, ки хонандагони 
мактаб бояд њам аз лињози 

маънавї ва њам аз љињати љисмони 
тавоно бошанд. Барои он ки насли 
нав њарљониба ташаккул ёбад, њамаи 
соњањои тарбияро якмаром пеш бур-
дан лозим аст. Агар ба яке аз рукнњои 
тарбия таваљљуњ коњиш ёбад, он гоњ 
тарбия комил намешавад. Масалан, 
агар шахс аз љињати маънавї хуб ка-
мол ёбаду аз љињати љисмонї солим 
набошад, тарбияи ў яктарафа сурат 
мегирад. Ё худ, агар тарбияи мењнатии 
хонандагон хуб ба роњ монда шава-
ду тарбияи экологии онњо сарфи на-
зар гардад, чунин тарбия иатиљаи 
дилхоњ намедињад. Дар мавриди тар-

бияи љисмонї њам, агар танњо 
ба варзиш, инкишофи саломатї 
диќќат дињему шогирдонро аз 
арзишњои маънавї дур дорем, 
љавонон љисман боќувват, вале 
рўњан нокомил ба воя мерасанд. 
Бинобар он, ба тарбияи љисмонї 
бояд эътибор дод, лек дар айни 
замон тарбияи ахлоќиро низ 
фаромўш набояд кард. Тамоми 
љидду љањдро ба он равона бояд 
сохт, ки насли наврас њам аз 
лињози саломатї солим бошад, 
њам бо ахлоќи њамидаи инсонї 
ороста. Яъне њангоми тарбияи 
љисмони шогирдон ба љанбаи маъна-
вии  тарбияи онњо низ эътибори мах-
сус бояд дод. Одатан дар мактабњои 
мо тарбияи љисмонї аз доираи 4—5 
машќи муќаррарї берун намеравад. 
Ба ѓайр аз машќњои маъмулї, ки њар 
як омўзгор медонад, барои тарбияи 
љисмонии шогирдон ба се навъи дига-
ри варзиш: шиноварї, кўњнавардї ва 
гўштини миллї диќќати махсус додан 

лозим аст. Ин намудњои варзиш ба-
рои чобуку њушёру далер ба камол ра-
сидани бачањо мадади калон мерасо-
нанд. Шиноварию кўњнавардї шогир-
донро солиму зебо нигоњ медорад ва 
њам онњоро бо табиат мепайванданд. 
Хонандагон дар ваќти шиноварї њам 
бадани хешро обу тоб медињанд, њам 
дар бораи дарёњо, сарчашмаи онњо, 
мавќеи оби тоза дар рўзгори инсон та-
саввурот њосил мекунанд, ба ќадри об 
мерасанд. Дар мавриди кўњнавардї 
низ њамин њадафро пеш гузоштан ло-
зим аст. Гоњи баромадан ба кўњ, ки 
љисми хонандагон пурра ба њаракат 
меояд, муаллим метавонад дар бораи 
кўњу дараю теѓаю шахњо, насими то-

заи кўњсор, њар гуна гиёњу рустанињои 
шифобахш маълумот дињад. Яъне дар 
ин маврид њам тарбияи љисмонї сурат 
мегирад ва њам тарбияи экологї.

Ба ин ќисми њамкорї аз рўи 
саломатї, оила, њимояи табиат, 
саёњатњо, машѓулиятњои љисмонї, 
варзиш, тарбияи љинсї, экологї, 
бењдошт, зарари майпарастию  
нашъамандї ва ѓайра дохил меша-
ванд.

Барои њалли ин масъалањо аз 
љониби олимони педагог чунин 
чорабинињо тавсия карда шудаанд.

-ташкил ва риоя намудани тартиби 
рўз;

—  чорабинињо барои обутоб до-
дани бадан;

—  ташаккулу такмили малакаву 
мањорат: инкишоф додани тавонон, 
суръатнокї, пуртоќатї, чобукї, чусту  
чолокї;

—  ба вуљуд овардани одат ва 
шавќу њавас барон мунтазам машѓул 
шудан ба варзиш;	

— ташкили сайёњї;
—  истифодаи шуои офтоб, об њаво;
— гузаронидани шаклњои гуногуни 

варзиш (дарсњо, машќи пагоњирўзї 
ва пешаздарсї, даќиќањои варзиш, 
бозињо, машѓулиятњо, мусобиќа 
ва идњои варзишї, корњои бе-
рун аз синф ва берун аз мактаб, 
мањфилњо, рўзњои саломатї, 
масъалањои роњбарї ба варзиш, 
корњои тобистонаи тандурустї, 
ќабули меъёрњои варзиш ва тар-
тиб додани наќшањо, кори шўрои 
варзиш ва аъзои он, ба тартиб да-
ровардани майдонњо вапойгоњњои 
варзишї, ташкили машѓулиятњо 
бо гурўњњои махсуси тиббї;

— фањмондани ањамияти варзиш 
барои саломатї;

— ташкили бозињои њарбї;
— аз худ кардани сурудњои њарбї;
баргузории дарси мардонагї бо 

иштироки аскарон ва собиќадорони 
љангу мењнат...

Кимхо ТАЃОЙМУРОДОВА,
омўзгори синфњои ибтидоии 

мактаби №36-и ноњияи Рўдакї

Тавре маълум  аст, дарс ду љанба – љанбаи  
таълимї ва тарбиявї дорад. Љанбаи  таълимї  

марбут  аст ба баёни   мавзуи  нави  дарсї, роњу ше-
ваи  тавзењу тафсири  он ва иљрои  ќисматњои  дига-
ри машѓулият. Љанбаи  тарбиявї бошад, љињатњои  
ахлоќии  дарсро, ки  аз муњтавои   мавзуъ бармеояд, дар 
бар мегирад. Дар синфњои ибтидої масъалаи тарбияи  
хонандагон дар рўњияи  эњсоси  волои  ватандўстї, 
худшиносї, ифтихор аз таърихи пуршарафамон ва 
амсоли  инњо љойгоњи  бузурге дошта, њангоми  гу-
заштани  машѓулиятњои  забони  модарї ба хусус, ин 
омил ањамияти  калон дорад. Њангоме ки  дар бораи  
ќањрамонони   гузаштаи  халќи  тољик сухан меравад, 
ба шогирдон таъкид мекунем, ки  бояд ба мисли  онњо 
њамеша далеру љасур ва дар њифзи  марзу буми  ватан 
омада буд. Ё ин ки,  вобаста ба мавзуи  мењри  ватан 
ба шогирдон талќин кардан аз  фоида холї нест, ки  
ватани  азизи худ – Тољикистонро дўст доранд, зеро 
баъд аз  њазор сол офтоби  бахти  миллати  тољик хан-
диду онњо соњиби  давлати  соњибистиќлол гардиданд. 
Аз љумла, дар хусуси  хислатњои  писандида, чун ро-
стию росткорї ва ростќавлї , дурї љўстан аз дурўѓу 
фиреб метавон батафсил њарф заду мисолњои  ибрат-
бахш овард. Зеро инсон  танњо ба василаи  ростќавлию 
росткорї  метавонад дар байни  ањли  љомеа соњиби  
обрўю манзалати  баланд гардад. 

Маълум  аст, ки  дар синфњои  ибтидої  бештар жан-
ри  хурди  бадеї, аз ќабили  њикоя, очерк, шеъру та-
рона, афсона, чистону зарбулмасал, масалу тезгўякњо 
омўзонда мешаванд.

Њангоми  хондани асарњои бадеї бештар ба 
масъалањои  зерин ањамият додан зарур аст: 

1.	 Порчањои  бадеї. Њар як асари  хурди  бадеї 
ё порчаи  адабї, ки  дорои  мазмуни  муайян аст, аз се 
ќисм таркиб меёбад:

а) ќисми  аввал (муќаддима), б) ќисми асосї (мазму-
ни воќеа), в) ќисми  охир (хотима).

Дар ќисми  аввал иштирокдорони  воќеа муаррифї 
мешаванд ва он барои  фањмидани  маъно муњим  
аст. Ќисми  асосии воќеаро мазмуни  он ташкил 
медињад. Дар мазмун саргузашти  касе ё чизе тасвир 
меёбад. Фикри асосї бе фањмидани  мазмуни  асар аз 
худ карда намешавад. Ба таъкиди  мактабшиносон 
М.Лутфуллозода, И.Абдуллозода, дар ваќти  баёни  
мавзуи  нав ба ањамияти  тарбиявии матн таваљљуњи  
асосиро равона бояд кард. Аз рўйи  мазмуни  воќеа 
омўзгор  ба хонандагон мурољиат мекунад: 

- Чаро шумо ин тавр фикр мекунед? 
- Дар ин кор кї  гунањкор аст?
- Рафтори  кадоме аз иштироккунанда ба шумо 

маъќул аст? Чаро? 
- Кирдори кадоми  онњо ба шумо маъќул нест? Ба-

рои  чї?
- Агар шумо ба љойи   ў мешудед, чї  кор мекардед? 
Умуман, наќши  омўзгор дар тарбияи насли  наврас 

бузург аст. Аз ин рў, дар таълиму тарбияи хонандагон 
дар муассисањои  таълимї  набояд сањлангор бошем, 
зеро ояндаи  Тољикистони  азизамон ба насли  солиму 
бунёдкор вобастагии  амиќ дорад.

Мунира НЕЪМАТХОНОВА, 
омўзгори  синфњои  ибтидої

Таъсиси  Маркази миллии тестї, 
ки соли 2014 дар партави 

ислоњоти соњаи маориф ба амал ба-
роварда шуд, дурахшонтарин тадбир, 
аз љумла, дар самти  интихоби касб 
ба шумор меравад. Аз њисоби омо-
ри 8 – солаи ин марказ бармеояд, ки 
довталабї ба кластери 5-ум (фанњои 
табиї) ба хотири табиб (духтур) шудан 
дар ќиёс ба чор кластери дигар бисёр-
тар аст. Дар зарфи 8 сол шиддати аф-
зоиши довталабон ба касби табибї дар 
ягон сол паст нафаромад, баръакс зиёд 
шуд ва  ба гумони ѓолиб дар солњои 
оянда низ ин раванд идома хоњад ёфт. 
Инак, саволњои зерин, ба назари мо, 
бояд масъулин ва алоќамандони соњаи 
маориф ва низ вазорати мењнатро ба 
андеша водорад.

1.	 Оё масъалаи интихоби касб 
дар мактаб ва оила бунёди илмї до-
рад?

2.	 Ба як касб рў овардани  акса-
ри насли наврас ба мувозинаи тарозуи 
мењнат дар њудуди љумњурї дар оянда 
таъсиргузор намегардад?

3.	 Чаро дар бозори мењнати 
љањон, бахусус, дар Россия ба духтуро-
ни тољик тавваљуњ бештар аст?

Саволњои мазкур моро ба навиш-
тани ин маќола њидоят карданд. Њар 
кор, амал ва тадбире, ки бунёди илмї 
дорад, манфиатовару ояндасоз хоњад 
буд, бахусус, дар интихоби касб. Ин-
тихоби касб дар мактаб бояд дар зери 
назорати роњбари синф ќарор дошта 
бошад; пур кардани анкета доир ба 
интихоби касб, бо мутахассисони 
варзидаи соњањои гуногуни мењнат 
ташкил кардани вохўрињо, ташки-
ли саёњат (экскурсия) ба корхонаю 
муассисањои мухталиф ва омўзиши 
тарљимаи њоли бузургон барои ин-
тихоби касб ба насли наврас таъ-
сиргузор мегардад. Тамоми касбњо 
тарафњои шавќовар ва низ тарафњои 

мушкил доранд, аммо шахсияти кас 
бо тарафњои мусбату манфии касб 
ташаккул меёбад, шарафу ифтихор 
ва иродаи оњанин дар касб зоњир ме-
гардад. Яъне дар олам тамоми касбу 
њунарњо бењтаринанд ва касби табиб 
(духтурї) яке аз онњост.

Ба наздикї бонуи тољик Сурайё 
Абдуллоева (хатмкардаи Донишгоњи 

давлатии тиббии Тољикистон ба номи 
Абуалї ибни Сино) бо фармони Пре-
зиденти Федератсияи Россия В.В. Пу-
тин бо ордени «Пирогов» сарфароз 
гардонида шуд. Ин ќадрдонї боиси 
ифтихори њар  як нафар тољик низ 
хоњад буд, зеро мо меросбарони Ибни 
Сино мебошем.

Аз ин рў, омўзиши зиндагиномаи 
Ибни Сино ва муносибати ў ба тањсил 
барои он нафароне, ки касби табибиро 
интихоб менамоянд, аз ањамият холї 
нест.

Абуалї ибни Сино дар 16 – солагї 
ба омўзиши амиќи илми тиб машѓул 
шуд, љамъи китобњои дар ин илм на-
вишташударо мутолиа карда, табиби 
шуњратёр гардид ва  ба муолиљаи бе-
морон пардохт. Алломаи бузург дар 
ёддоштњои худ навиштааст: «Илми тиб 
аз донишњои душвор нест. Аз ин љињат 
дар камтарин фурсат сирри онро дони-
стам ва табибони донишманд дар наз-
ди ман ба омўхтани илми тиб машѓул 
шуданд».

Љолиб он аст, ки Ибни Сино илми 
тибро илми душвор намењисобад ва 
онро дар камтарин фурсат аз бар кар-
дааст. Осонии азбаркунии илми тиб 
барои Ибни Сино, аз як тараф, аќли 
расо ва зењни буррои ў бошад, аз тара-
фи дигар, ќабл аз оѓози омўзиши илми 

тиб таљриба ва тањкурсии 10-солаи 
омўзиши илмњои адаб (ќироат, луѓат, 
сарф, нањв, арўз, ќофия, маонї, баё-
ну бадеъ, фасоњат, балоѓат, иншо) ва 
њикмат (мантиќ ва ё фаросатшиносї) 
сабаб гардид.

Акнун таљрибаи нодири Абуалї 
ибни Сино бояд мавриди таваљљуњи 
хонандагону омўзгорон ва мактабши-

носон (ањли маориф) ќарор бигирад, 
зеро имрўзњо дар баъзе маврид дар 
љараёни тањсил тамоюли номатлубе 
расм шудааст, ки хонандагон танњо 
ба хотири интихоби касб ва ё ба хоти-
ри медали олимпиадањо ба омўзиши 
ду – се фан камар баста, дигар фанњо 
дар канор мемонанд. Падару модарон, 
омўзгорону роњбарони таълимгоњњо 
низ ба ин амали онњо мусоидат мена-
моянд. Њол он ки тамоми фанњое, ки 
дар мактаб таълим дода мешаванд, ба 
мисли њалќањои як занљир ба њамдигар 
пайвастанд. Масалан, тафсири кали-
ма ва ё ислоњеро надониста, моњияти 
масъалањои химияро дарк кардан осон 
нест ва ё математикаро надониста, 
масъалаи химиявиро њал кардан имкон 
надорад.

Истиќлоли давлатї барои ањли 
таълиму тарбия ва хонандагон 
имкониятњоро фаровон фароњам 
овард. Ваќти он расидааст, ки барои 
мактаббачагони тољик оид ба илмњои 
баёну бадеъ, балоѓат, фасоњат, арўз, 
ќофия ва мантиќ китобу дастурњои 
сањењу фањмрас њамчун адабиёти 
иловагї нависем.

Зуфнуни АМИРАЛЇ,
омўзгори мактаби №137-и

ноњияи Рўдакї

Њаљв аз навъњои маъмули 
адабї буда, тавассути 

он мо аз камбудиву норасоињои 
хеш ва љомеа огањ гардида, ба  
ислоњи онњо мепардозем. Дар 
адабиёти классикии тољику форс 
машњуртарин адибони њаљвнигор 
Абдурањмони Мушфиќї, Убайди 
Зоконї, Маљди Хофї ва чанде 
дигар эътироф гардидаанд. Дар 
адабиёти муосири тољик низ ин 
навъи адабї дар шакли назму наср  инкишоф ёфта, 
нисбатан мазмуни нав пайдо кард. Имрўз њаљви 
иљтимої бештар рушд дорад ва дар ислоњи камбудии 
њамарўзаи мо роњбалад аст.  Адибони даврони 
истиќлол Адаш Истад, Ањмадшоњи Мањмадшоњ, 
Имомназари Холназар, Наљмиддини Шоњинбод, 
Бахтиёри Љумъа, Абдурауф Муродї ва боз чанд 
нафари дигарро метавон ном бурд, ки тавассути 
иншои њаљву мутоибаи хеш дастболоянд. 

Ба ќарибї матбааи «Паёми ошно» маљмуаи њаљвии 
рўзноманигори шинохта Холиќназар Љумъазодаро 
бо номи «Биё, ки фолат бинам» аз чоп баровард. 
Он як идда латифањо ва хотироти њаљвиеро дар бар 
гирифтааст, ки аз зиндагии воќеї, саргузаштњои 
муаллиф ва суњбатњо бо мардум  гирд оварда шудааст.

Њотами ЊОМИД,
 «Омўзгор»



«Омўзгор»
№ 51, 23 декабри

соли 202112 МЕТОДИКА Чї  суд аз шакл, агар хўе надорї,
Чї  њосил ранг, агар бўе надорї?!     Њилолї

Директори Институти астрофизикаи АМИТ Гулчењра Ќоњирова соњиби мукофоти «Ситораи Иттињод» гардид.

 УЛУМИ ДАЌИЌ

 ХИМИЯ  БИОЛОГИЯ

Таълими физика ва робитаи фанњо

Ду бахши як илм

Таълими бонизоми физика аз 
синфи 7 оѓоз мешавад, вале 
аввалин тасаввуроти физикї 
дар  кўдакон њанўз дар син-
ни томактабии онњо ташак-
кул меёбад. Хонандагон дар 
кўдакї дар бораи  њарорат, 
барќ, суръат, ќувваи энер-
гия, радио ва ѓайра бисёр 
чизњоро мешунаванд. 

Сухан аз пайдоиши инсон

Ман дар дарсњои физика 
њамаи ин тасаввурот ва 

дониши кўдаконро аз фанњои 
химия, љуѓрофия, биология, тар-
бияи љисмонї, таълими мењнат 
ба њисоб гирифта, ба малакаю 
мањорате, ки онњо доир ба ин 
фанњо њосил кардаанд, такя мена-
моям.

Мањз њамин дониши хонанда-
гонро дар љараёни омўзиши пай 
дар пайи курси физика ба эъти-
бор гирифта, мекўшам, ки хонан-
дагон дониши аз дигар дарсњо 
гирифтаашонро ба ёд оранд, то 
ки омўхтани мавзуъњои физика 
дар заминаи он донишњо осон ва 
фањмо гардад.

«Суръати њаракати моле-
кулањо», «Хосияти металњо», 
«Фишори металњо», «Фишори 
атмосфера», «Гармигузаронии 
моддањо», «Мувозинати љисмњо», 
«Чен кардани њарорат», «Буѓњои 
сер», «Намнокии њаво», «Суръ-
ат», «Њаракати мунтазам», «Нис-
бияти њаракат», «Рўшної …» 
дар ваќти гузаштани ин ва дигар 

мавзуъњо ман бо фанњои дахлдор 
дарсро алоќаманд менамоям, то 
ки хонанда дарси имрўзаро ду-
руст дарк карда тавонад.

Масалан, аз донишњое, ки  хо-
нандагон аз адабиёт гирифтанд, 
истифода мекунам, зеро адабиёти 
бадеї ва илм байни худ алоќаи 
зич доранд, њар ду воситаи дарёф-
ти асоси олам, маърифати њастї, 
шинохти њастї, шинохти инсон 
ва дарёфти ќонунњои табиату 
љамъият мебошанд.

Истифодаи зарбулмасал ва 
маќолњои халќї дар дарси физи-
ка маърифат, нутќи тарбиявї ва 
дониши эстетикии  хонандагонро 
ѓанї мегардонад.

Ин љо аз таљрибаи худ оид 
ба истифодаи маќолњои тољикї 
дар дарсњои физика ба тариќи 
мухтасар тавзењ меорам. 
Таљрибањои чандинсола исбот 
кард, ки истифодаи зарбулма-
сал ва маќоли халќї равиши 
дарсро аљибтар ва самараи онро 
зиёд мегардонад. Масалан, дар 
синфи 7 њангоми омўзиши мав-
зуи «Љозибаи байнињамдигарии 
молекулањо», истифодаи маќоли 
«Шишаи бишкастаро пай-
ванд кардан мушкил аст»-ро 
мувофиќи маќсад мењисобем. 
Ман ин маќолро аз нуќтаи наза-
ри физикї фањмонида, ба хонан-
дагон таъкид менамоям, ки ба 
њамаи ашё дар мактаб ва хонаи 
худ бо эњтиёт муносибат кунед. 
Њангоми омўзонидани мавзуи 
«Фишор» дар синфи 7 ёдрас шу-
дани маќоли «Сўзанро ба худат 
халону дарафшро ба дигарон» 
аз ањамият холї нест. Ин  маќол 

љињатњои тарбиявї ва илмї до-
рад. Љанбаи тарбиявии маќол 
њамин аст, ки  агар ба худат зар-
рае бадї нахоњї, онро  ба дига-
рон низ раво надор. Вале маз-
муни физикии он  дигар аст. дар 
асл таъсири ќувва ба масоњати 
сатњи љисм вобаста аст. Азбаски 
сатњи такягоњи сўзан назар ба 
дарафш зудтар дохил мешавад, 
дарди зиёдро ба вуљуд намео-
рад. «Бори каљ ба манзил наме-
расад», «Хишти аввал чун нињад  
меъмори каљ» хеле ба маврид 
буда, диќќати хонандагонро 
ба мавзуъњои таълимї њангоми 
тавзењи мавзуи «Љўшиш» исти-
фодаи њикмати зерин  ба маврид 
мебошад:

Каси доно бувад пайваста 
хомўш,

Ки деги пухта камтар
мезанад љўш.

Байт асоси илмї ва ахлоќї 
дошта, дар он мушоњидаи њаёти 
мардум акс ёфтааст. Дар њаќиќат, 
оби дег пеш аз љўшидан садои 
баланд дорад, чунки њубобчањои 
дохили об ба рўи об нарасида, 
мекафанд ва њангоми пош дода-
ни молекулањои ќабати об садои 
таркиш ба амал меоранд, бино-
бар он, аз сабаби баланд шудани 
њарорат фишори буѓњои моеъ зиёд 
мегардад ва њубобчањо калон – ка-
лон мешаванд. Дар зери ќувваи 
теладињанда њубобчањо ба боло 
шино карда мебароянд. Азбаски 
њарорати болои ќабати моеъ пас 
аст, конденсатсия бухоршавии  
њубобчањо ба амал меояд. Фишор 
якбора паст шуда, њубобчањо  ме-
кафанд. Ин њолат чунон тез ме-

гузарад, ки девори њубобчањо ба  
њамдигар бархўрда таркиш ба 
амал меояд.

Маљмуи чунин таркишњо са-
бабгори ѓулѓулаи махсус мегар-
дад. Њамин ки моеъ ба ќадри кофї 
гарм шуд, њубобчањо накафида, 
ба сатњи моеъ бармеоянд. Моеъ 
ба љўшидан сар мекунад, вале пеш 
аз он ѓулѓулааш хомўш мегардад.

Дар дарсњои математика хо-
нандагон ба ченакњои ваќт, 
масъалањои оид ба њисобкунии 
суръати њаракати љисм, истифо-
дабарии вобастагии байни ма-
софа, суръат ва ваќт, њаракат, 
ёфтани миёнаи арифметикї 
шинос мешаванд. Дар синфњои 
болої бисёр ќонунњои физикї 
бо формулањои математикї, чун 
ќонуни озодафтии љисм, ќонуни 
љозибаи умумиљањонї ифода ме-
ёбанд.

Яке аз воситањои фаъол гар-
донидани тафаккури хонанда-
гон дар дарсњо истифодабарии 
таљрибаи њаётии (мењнатии)  
онњо ба њисоб меравад. Хонан-
дагон њангоми машѓулиятњои 
амалї дар устохонаи таълимї 
маълумоти зиёдро доир 
ба љисмњо, хосияти онњо, 
ќонуниятњои физикї… фањмида 
мегиранд. Маълумоти дар соњаи 
мењнат ва истењсол бадасто-
вардаро барои тартиб додани 
масъалањо истифода бурдан 
мумкин аст. Ин гуна масъалањо 
нисбатан фањмо мешаванд. 
Онњо мавќеи хонандагонро 
зиёд мекунанд, барои татбиќи 
васеи донишњои дар устохона 
– дар дарсњои физика гирифтаи 

онњо имкон фароњам меоранд. 
Дар љараёни таълими физика 
омўзгор бояд  нафаќат донишњои 
математикї, биология, химия 
ва ѓайра доштаи хонандагонро 
ба назар гирад, балки натиљаи 
фаъолияти онњоро дар дарсњои 
варзиш, истифодабарии оло-
ту асбобњои гуногуни варзишї 
низ моњирона корбаст намояд. 
Хонанда њангоми давидан пас 
аз гузаштан аз хатти марра ху-
дро якбора дошта наметавонад. 
Њангоми омўзиши намудњои му-
возинаи љисмњо њолати варзиш-
гари дар  болои чўби кўндаланг 
гузошташуда ба дастњо рост 
истоданро дида, ба масоњати 
такягоњ вобаста будани устуво-
рии мувозинатро њамчун мисоли 
татбиќи механизмњои сода шарњ 
медињам. Хулоса, робитаи байни 
фанњои адабиёт, физика, матема-
тика, тарбияи љисмонї, таълими 
мењнат имкон медињад, ки мо дар 
тасаввуроти хонандагон то  чї 
андоза пурзўр, њаќиќї ва илмию 
эљодї будани  фанњои таълими-
ро нишон дињем. Робитаи байни 
фанњо сатњи донишњои сиёсї, 
ахлоќию эстетикї ва маънавии 
хонандагонро аз бисёр љињат 
инкишоф медихад. Агар корњои 
беруназсинфї дар алоќамандии 
якчанд фан ва робитаи муалли-
мон гузаранд, боз њам ба маќсад 
мувофиќтар ва пурмањсултар ме-
гардад.

Абдулњамид ИСМОИЛОВ,
омўзгори физикаи 

Бо гузашти айём дар 
заминаи пешрафти 

илму техника, ба миён ома-
дани навгонињо ва вусъати 
пажуњишњо тамоми фанњо 
такмил меёбанд, мазмуну 
муњтавояшонро густариш 
мебахшанд. Вобаста ба ин, 
шохањои нави фанњо пайдо 
мешаванд, калимаю ислоњоти 
тоза мавриди истифода ќарор 
мегиранд. Ин њолат ба илми хи-
мия низ тааллуќ дорад. Ин илм 
солњои охир њамбаста ба фаъо-
лияти олимону муњаќќиќон ва 
таљрибагарон хеле пеш рафт, 
ба комёбињои беназир мушар-
раф гашт. Бисёр дастовардњои 
илми муосир бо равнаќи хи-
мия алоќамандии ќавї доранд. 
Дар давоми чанд дањсолаи 
охир тозатарин бахшњои илми 
химия ба дараљае комёб гаш-
танд, ки баъзан ќисмате аз 
ин бахшњоро њамчун илми 
мустаќили њамбаста ба химия 
муаррифї мекунанд. Ин мав-
рид ба сифати далел таваљљуњ 
менамоем ба ислоњоти химия-
вии геокимиё ва биогеокимиё. 
Ин ду бахши химия таърихи 
чандон тўлонї надошта бо-
шанд њам, имрўз дар таркиби 
илми химия мавќеи устувору 
чашмгир пайдо кардаанд ва 
ањли илм бар он назаранд, ки 
ду бахши мазкур дар оянда ба-
рои кашфиёти тоза ва дарёф-

ти мањсулоти навин хидмати 
муњим хоњанд кард. Биокимиё 
(биохимия) илм дар бораи тар-
киби кимиёвии Замин ва ди-
гар сайёрањо, ќонунмандињои 
густаришу гардиши унсурњо 
дар муњити гуногуни геологї, 
њамчунин, раванди ташаккули 
љинсњои кўњї ва обњо мебо-
шад. Геокимиё бо геология, 
география, физика, биология 
ва албатта, бо химия робитаи 
устувор дошта, дар навбати 
худ ба соњањои гуногун људо 
мешавад: биогеокимиё, ги-
дрогеокимиё, газогеокимиё, 
радиокимиё…Дар љустуљўи 
сарватњои табиї аз усулњои 
геокимиёї фаровон истифо-
да мешавад. Барои тањияи 
наќшаи дурнамои конњо ва 
истифодаи онњо корбасти 
усулњои геокимиёвї муњим ме-
бошад. Кишвари мо аз љињати 
мављудияти минералњои гуно-
гун ва сангњои арзишманд дар 
олам машњур аст. Барои да-
рёфту  истифодаи ин сарватњои 
табиї шохаи муњими илми хи-
мия – геокимиё василаи хеле 
муњим арзёбї мешавад. Аз 
ин љост, ки олимони тољик 
солњои охир ба пажуњиш дар 
соњаи геокимиё њар чи беш-
тар машѓул мегарданд. Яъне 
ояндаи ин бахши химия дар 
љумњурии соњибистиќлоли мо 
хеле барљаста хоњад буд.

Бахши дигари химия био-
геокимиё ном гирифтааст, 
ки пеш аз њама, бо геокимиё 
иртиботманд мебошад. Ин 
бахш амалиёти геокимиё-
вии дар биосфера бо шир-
кати организмњо рухдодаро 
меомўзад. Биогеокимиё кул-
ли организмњоро чун моддаи 
зинда мавриди тањќиќ ќарор 
медињад. Моддањои зинда 
дар рўи Замин ба тариќи но-
баробар таќсим шудаанд. 
Ба таркиби моддаи зинда 
њамаи унсурњои кимиёвї ва 
изотопњои онњо дохил меша-
ванд…

Дар равандњои биогео-
кимиявї одам низ маќоми мах-
сус дорад. Њар сол аз ќаъри за-
мин ба сари њар як инсон дањњо 
тан љинси кўњї истењсол карда 
мешавад. Одам ба таркиби 
кимиёвї ва изотопии атмосфе-
ра, биосфера ва ќишри замин 
таъсир мерасонад. Ин њама 
рухдодњо  мавриди омўзишу 
баррасии шохаи биогеокимиёи 
илми химия ќарор мегиранд. 

Умуман, дар тўли 
дањсолањои охир химия (ва 
шохањои он) бо такомулу пеш-
рафти бесобиќааш оламиёнро 
ба њайрат овардааст.

Гулракат  ЃУЛОМОВА,
омўзгори химия,

ноњияи Рўдакї

Дар синфи 11 њангоми гу-
заштани мавзуъњои дарсї 

аз фанни биологияи умумї ба 
методу шевањои гуногуни таъли-
мию дидактикї эътибори љиддї 
бояд дод. Дарсњоро аз фанни маз-
кур бо истифодаи васоити аёнї 
(расмњо, таблитсањо, харитањо…),  
дастгоњњои техникї (хусусан, тах-
таи электронї) ва пешнињоди 
вараќчањо бо саволњои тестї (бо 
маќсади мустањкамкунии мавзуи 

нав) метавон љолибу пурмуњтаво 
ва шавќовар гузаронд. Њамин 
омилњоро ваќти ба роњ мондани 
дарси навбатї дар мавзуи «Мавќеи 
одам дар системаи њайвонот»  исти-
фода мебарам. Њангоми  баёни мав-
зуи нав аёният  - намуди дохилии 
одам (васоити маснуї) ва скелети 
онро пешорўи шогирдон мегузо-
рам. Зеро моњияти мавзуъ ба инки-
шофи зина ба зинаи организми ин-
сон алоќаманд аст. Аз љумла, бо ис-
тифода аз аёният (намуди дохилии 
бунияи одам) ба шогирдон тавзењ 
медињам, ки дар раванди инкишо-
фи љанини одам, пайдо шудани 
хорда, роѓњои ѓалсама дар ковокии 
гулў, найчаи асаб дар пушти љанин, 
таносуби дутарафаи сохти бадан 
далели он аст, ки одам ба типи 
хордадорњо дохил мешавад. Инки-
шофи сутунмуњра, дил ва мављуд 
будани  як љуфт пой мансуб будани 
ўро ба зертипи сутунмуњрадорон 
нишон медињад. Њамчунин, ба 
шогирдон хотиррасон меку-
нам,  ки бинобар доштани дили 
чорхонагї ва ѓадудњои шир одам 
ба синфи ширхўрон дохил меш-

ваад Њамаи одамони њозира ба як 
намуд тааллуќ доранд. Ќобилияти 
инкишофи љисмонї ва зењнї дар 
њамаи нажодњо якхела мебошад. 
Тавре маълум аст, одамон ба се 
нажод: негроидњо (сиёњпўстон), 
европоидњо (сафедпўстњо) ва 
муѓулоидњо (зардпўстњо) људо кар-
да мешаванд. Љамъияти инсонї ба-
рои худ муњити зист ба вуљуд овар-
да, бо њамин роњ аз таъсири инти-
хоби табии пешбаранда озод меша-

вад. Дар одам њоло њам таѓйироти 
ирсии фардї – мутатсия љой дорад, 
аммо дар асоси донишњои худ, ки 
дар такомул мебошанд, роњњои идо-
ра намудани ќонунњои биологиро 
ёд мегирад, пайдоиши аломатњои 
зарарнокро пешгирї менамояд ва 
ба ташаккули  аломатњои фоида-
нок мусоидат мекунад. Бояд зикр 
намуд, ки њангоми ба поён расон-
дани мавзуъњои як боб аз саволу 
супоришњои тестї истифода меку-
нем. Аз љумла, баъди анљоми боби 
«Пайдоиши одам» дар китоб 23 
тест дорои се савол љой дода шуда-
аст, ки хонандагон мустаќилона ба  
суолњо посух мегўянд.  Дар хатми 
мавзуъ ба хонандагон мефањмонам, 
ки наќши мењнат дар пайдоиши 
одам калон буда, муносибатњои 
љамъиятиву мењнатї њамчун асоси 
пайдоиши љамъияти муташаккил 
мавќеи асосї ва њалкунанда пайдо 
намуданд. Мењнат  ба инсон имкон 
дод, ки аз табиат људо шуда, барои 
худ муњити зист ба вуљуд оварад.

Зуњро БАЧАГАРИЕВА,
омўзгори биологияи

МТМУ №72, ноњияи Фирдавсї

Дар Роѓун бо унвони «Сайёњии дохилї -омили рушди устувори иќтисоди кишвар» конфронс баргузор гашт.

 ФАЪОЛИЯТ  БА МУНОСИБАТИ 110-СОЛАГИИ Х.МИРЗОЗОДА

Дастовардњои 
назарраси донишгоњ

Пешвои миллат, муњтарам Эмомалї Рањмон барои обо-
ду пешрафта гардонидани Ватани азизамон мунтазам 
тадбирњои судмандро амалї менамоянд, яъне, татбиќи 
њадафњои стратегии љумњурї ва ќабули њадафи чо-
рум саноатикунонии миллї дар асоси тавсеа ва рушди 
иќтисодиёти кишвар тавассути љалби сармояи мустаќим, 
бунёди минтаќањои озоди иќтисодї, рушди соњибкорї, 
инчунин, бунёди неругоњњои хурду бузурги гидроэнергетикї 
дар кишвар мебошад, ки барои ин, албатта, мо бештар ба 
мутахассисони соњаи муњандисию техникї эњтиёљ дорем. 

Дар тањќиќи  масъалањои  гу-
ногуни  рўзгору осори  устод 
Рўдакї донишманди тољик Холиќ 
Мирзозода (1911 – 1992) низ  
сањми арзанда гузоштааст. 

Муњаќќиќи фарохназар
Иќдоми дигаре, ки дар ин самт аз љониби Њукумати 

кишвар амалї мегардад, эълон намудани 
солњои 2020-2040 њамчун 20-солаи рушди илмњои даќиќ, 
табиатшиносї ва риёзї дар соњаи маориф ва илм мебошад, 
ки дар доираи ин  як зумра чорабинињои маќсаднок дар 
миёни толибилмону донишљўён, љињати рушди ин соња 
роњандозї мегардад. Бо амалї намудани чорабинињо ва 
озмунњо дар соњаи илмњои даќиќ, ба монанди озмунњои 
фаннї дар миёни толибилмону донишљўён, олимпиадаи 
љумњуриявї барои дарёфти “Љоми Академияи миллии 
илмњои Тољикистон”, олимпиада дар сатњи љумњуриявї, 
озмуни љумњуриявии “Илм фурўѓи маърифат” ва дигар 
озмунњои маќсаднок ба рушди соњаи илмњои риёзию 
даќиќ ва ихтирооту навоварї дар љумњурї таъсири муфид 
мерасонад. 

  Натиљаи ин аст, ки солњои охир дастовардњои илмии 
љавонони мо дар озмунњои сатњи байналмилалї зиёд 
гашта, корњои тањќиќотии муњаќќиќони тољик дар 
истењсолот амалї мегарданд.

Дар робита ба ин, сањми ректори Донишгоњи техникии 
Тољикистон профессор  Ќ.Давлатзода назаррас буда, 
нисбат ба олимону муњандисони љавон таваљљуњи 
махсус зоњир менамоянд. Натиљаи таваљљуњ ва кумаку 
њавасмандгардонињо буд, ки дар ин давра як зумра 
олимони љавон рисолањои номзадию доктории худро 
бомуваффаќият њимоя намуданд. Олимони донишгоњ дар 
конференсияњои илмию назариявї ва илмию амалї бо 
тариќи њузурї ва маљозї иштироку суханронї менамоянд.

Мавриди зикр аст, ки сатњу сифати таълим дар 
донишгоњ мунтазам боло рафта, олимону муњаќќиќони 
донишгоњ бо шањодатномаю патентнњои илмии дохилї 
ва байналмиллалї сазовор мегарданд, ки ин албатта, 
маќоми донишгоњро дар рейтинги сифати таълим миёни 
муассисањои олии таълимии љумњурї баланд бардошта, аз 
љониби Агентии назорат дар соњаи маориф ва илми назди 
Президенти Љумњурии Тољикистон бо шањодатнома 
ќадрдонї гардидааст.

Њамчунин тањти роњбарии устодони кафедраи 
системањои автоматикунонидашудаи идоракунї Љ. 
Љовидї ва А. Ќосимов  дар озмуни љумњуриявии “Илм - 
фурўѓи маърифат” донишљўи бахши чоруми факултети 
ТИваК Рамзиёр Назаров сазовори љои сеюм  дар 
даври шањрї ва магистри соли дуюми њамин факултет 
Шамсиддин Саидов дар даври љумњуриявї љойи сеюм, 
тањти роњбарии устоди кафедраи физика Шералї 
Ашўрматзода донишљўи курси аввали факултети СваМ 
Шоњрўз Толибов дар озмуни љумњуриявї барои дарёфти 
Љоми Академияи миллии илмњои Тољикистон сазовори љои 
сеюм, донишљўи факултети ДМТБ Абдулњафиз Ѓофилов 
дар  озмуни љумњуриявии “Илм - фурўѓи маърифат” аз 
рўи номинатсияи физика ва астрономия соњиби љои сеюм 
ва Умед Тураев љои дуюм дар олимпиадаи љумњуриявї, 
тањти роњбарии устодони кафедраи математикаи олї  Ш. 
Саидов ва Х.  Абдусаломзода донишљўи курси дуюми 
факултети ДМТБ Исмоил Турдиев барои дарёфти Љоми 
Академияи миллии илмњои Тољикистон сазовори љои 
дуюм, инчунин, сазовори љои дуюм барои дарёфти 
Љоми раёсати Донишкадаи сайёњї, соњибкорї ва хизмат,  
донишљўи бахши якуми факултаи МКваН Айматов 
Эњсон соњиби сертификат дар даври сеюми интернет-
олимпиадаи байналмилалї байни донишљўёни давлатњои 
муштарак дар филиали МГУ ба номи А.М.Ломоносов ва 
Муњаммад Давлатов    дар  озмуни љумњуриявии “Илм 
- фурўѓи маърифат” аз рўи номинатсияи риёзї соњиби 
ифтихорнома дар даври шањрї гардиданд.

М.М. САДРИДДИНОВ,
н.и.ф.  дотсент, мудири кафедраи математикаи олии 

ДТТ ба номи академик М.С.Осимї,
Б. А. ШАРАФЗОДА,

магистри шуъбаи тайёрии
 касбии хизматчиёни давлатии АИДН ПЉТ 

Чашмандози эљодии Х. Мир-
зозода хеле васеъ буда, 

масъалањои гуногуни таъриху 
назарияи адабиётро  фаро меги-
рад. Ба муносибати 1100-сола-

гии асосгузори  адабиёти  тољику 
форс устод Абуабдуллоњи Рўдакї 
як гурўњ донишмандони тољик 
барои  омодагї ба љашн сафар-
бар карда шуданд, ки дар байни 
онњо  А. Мирзоев, Х.Мирзозода, 
Ш. Њусейнзода, Р. Њодизода ва 
дигарон буданд. Х.Мирзозода дар 
ин маърака хеле фаъолона амал 
карда, дар  рўзномаву  маљаллањо 
маќолањои зиёди  илмиву  оммавї 
нашр намуд. Дар  маќолањои 
«Рўдакї – асосгузори  адабиё-
ти классики тољик» (рўзномаи 
«Ўзбекистони сурх»,12 майи 1956), 
«Абулњасани Рўдакї – ифодаку-
нандаи  идеяњои пешќадами  асри 
Х» («Тољикистони сурх», 13 майи 
1956), «Чанд сухан  дар бораи  
мероси адабии Абуабдуллоњи 
Рўдакї» (маљаллаи «Мактаби 
советї», 1958, №1), «Ањамияти  
эљодиёти  Рўдакї ва гуфторњо 
дар бораи вай» («Газетаи муал-
лимон», 25 феврали 1958),  «Ба 
пешвози  љашни шоири бузург» 
(«Тољикистони  советї», 9 авгу-
сти 1958), «Великий поэт Х века» 
(«Коммунист Таджикистана», 17 
октябри 1958) ва ѓайра  хонанда-
гонро  бо муњимтарин лањзањои 
зиндагиву осори устод Рўдакї ва  
андешањои баланди башардўстии 
ў  шинос намуд. Дар баробари  
навиштани маќолањои  илмиву 
оммавї Х. Мирзозода ба тањќиќи 
илмии масъалањои муњимми  осори  
шоир машѓул гардид. Таваљљуњи 
ўро беш аз њама рубоиёти устод 
Рўдакї  љалб намуд. Ў дар маќолаи 
«Рўдакї ва такомули шакли назми 
рубої», ки дар маљмуаи  «Рўдакї 
ва замони  ў» (1958) ба табъ ра-
сид, рубоиёти боќимондаи устод 
Рўдакиро  баррасї намуда, наќши  
ўро дар ташаккулу такомули 
ин навъи шеър нишон додааст. 
Ў, пеш аз њама, кўшишњои  до-
нишманди маъруфи Эрон Саид 
Нафисиро дар љамъоварии 
рубоињои шоир  ёдрас шуда, 
сипас, 40 рубоии боќимондаи 
Рўдакиро  мавриди тањлил ќарор 
медињад. Рубоињои боќимондаи 
устод Рўдакиро  муњаќќиќ аз рўи 
мавзуъ ва муњтаво ба чањор гурўњ  
људо карда, ба тартиб андешањои 
сиёсї, ахлоќї, њасбињолї ва  
ишќу ошиќиро  баррасї мена-
мояд. Дар маќолањои  «Чанд 
сухан дар бораи  мундариљаи 
ѓоявии рубоињои устод Рўдакї» 
(маљаллаи «Шарќи сурх», 1958, 
№ 10), «Рубоињои Абуабдуллоњ 
Рўдакї» (Маљмуаи илмии Ин-
ститути педагогии шањри Ду-
шанбе, љ. 25, 1958), «Дар бо-
раи  мундариљаи  ѓоявии ру-
боиёти Рўдакї» (дар китоби 
«Материалњо аз таърихи адабиё-
ти тољик», 1962) љанбањои гуно-
гуни  рубоињои бозмондаи шоир  
тањќиќ шудаанд.

Тањќиќи рўзгору осори 
Рўдакиро Х. Мирзозода то поё-
ни   умр пайваста идома додааст. 
Дар маќолаи «Њимояи давлати   
марказї дар ашъори  Рўдакї» 
(рўзномаи «Маориф ва мадани-

ят», 18 майи 1971) робитаи шоир 
бо амирону вазирони сомонї ва 
наќши  ў дар тањкими давлатдории 
онњо  бо тањлили чанд намуна ба 
субут расонда шудааст. 

Дар маќолаи  «Унсурњои аќоиди 
риндї дар ашъори боќимондаи 
Рўдакї» Х.Мирзозода, пеш аз 
њама мафњуми риндиро шарњ 
дода, онро «илњод  бар дин ва 
амрњои  шариати исломї, пас бар 
хилофи мафкураи феодалї» ме-
донад. Андешањои њаётдўстонаи 
Рўдакї, талќини хушгузаронии 

умр, шодиву тараб, истифода аз 
неъматњои моддї ва амсоли инњо, 
ки дар ашъори  шоир хеле фаро-
вон ба назар мерасанд, њамчун 
зуњури  аќидаи риндї ќаламдод 
мешавад. Муњаќќиќ андешањои  
њаётдўстонаву риндии Рўдакиро 
хилофи таълимоти дину тасаввуф 
дониста, маншаи онро дар  ашъ-
ори шоир аз  таълимоти  гедо-
низми Юнони бостон мељўяд ва 
менависад: «Як  силсила шеърњои 
боќимондаи Рўдакї исбот мена-
мояд, ки дар аќоиди ў њиссиёти  
айшпарварии замонаш (аз њаёт 
ком гирифтан) ва гедонизм, ки 
аз фалсафаи  юнонии стоикњо ва 
Эпикур ѓизои маънавї мегирад».
(Х. Мирзозода. Унсурњои  аќоиди 
риндї дар ашъори боќимондаи 
Рўдакї. Ёдбуди устод Рўдакї. Ду-
шанбе, 1978, сањ. 47). Њарчанд ин 
фарзия њанўз далели ќотеъ надо-
рад, вале барои тањќиќи амиќи ин 
масъалаи  муњим такон мебахшад 
ва таваљљуњи муњаќќиќонро ба он   
љалб менамояд.

Х. Мирзозода њамчун 
рўдакишиноси варзида дар  
њамоишњо ва бањсњои илмї перо-
муни ањволу осори  Рўдакї фаъо-
лона ширкат менамуд. Аз љумла, 
асари устоди Донишгоњи  Петер-
бург А. Тоњирљонов «Рўдакї. Њаёт 
ва осор. Таърихи тањќиќ», ки соли 
1968  ба табъ расид, боиси бањс 
миёни муњаќќиќон гардид. Худи 
асар љанбаи мубоњисавї  дошта, 
бо нуктаи «Њаќиќат зодаи бањс 
аст» оѓоз меёбад.  Рољеъ ба ин асар  
таќризњои В. Асрорї, В. Демид-
чик, С.Саъдиев, А. Абдуллоев ва 
Х. Мирзозода  нашр мешаванд. 
Ба хусус,  таќризњои муфассали  С. 
Саъдиев ва Х.  Мирзозода љанбаи 
мубоњисавї доштанд. Х. Мирзозо-
да дар маќолаи «Илми бебањс пой-
дор намонад», ки дар  маљаллаи 
«Мактаби советї» (1971, №4) 
ба табъ расид, њусну ќубњи аса-
ри  А. Тоњирљоновро бо далелњо 
нишон додааст. Ў андешањои А. 
Тоњирљоновро  ба ду гурўњ људо 
намуда, мулоњизањои вайро дар 
бораи  ному куния, соли таваллуду 
вафот, баромади иљтимої, тањсил 
ва тарбияаш дар Самарќанд ва ам-
соли инњо дуруст ва бебањс мешу-
морад. Вале дар атрофи гурўњи ду-
вуми андешањои А. Тоњирљонов ба 
таври муфассал бањс намуда, бе-
поя будани онњоро ба субут мера-
сонад. Аз љумла  дар бораи  кўрии 
Рўдакї аз замони шоир то имрўз 
бањс давом дорад. А. Тоњирљонов 
Рўдакиро кўри модарзод ба ќалам 
дода, онро исбот карданї ме-
шавад ва С. Саъдиев њам онро  
таќвият медињад. Х .Мирзозода бо 
далелњои муътамад кўри модарзод 
набудани  Рўдакиро собит месо-
зад ва тахмин мекунад, ки «шояд 
дар пиронсолї чашмони ў тира 
шудаанд, ки ин њам як навъи кўр 
будан аст». Вале Х.Мирзозода ин 
андешаи комилан дурусти худро  
таќвият надода, эњтимоли кўр кар-
да шудани ўро њам ба миён мегузо-

рад ва ба чунин хулоса меояд: «Ба 
њамин тариќ, дар бораи нобиноии 
Рўдакї, ба фикри мо, ду аќида ба 
њаќиќат ва мантиќ наздик аст: Яке 
аввал сињат будани  чашмони ў 
ва  тадриљан  ба сабаби  касалї ва 
ё пирї дар  охири умр хирачашм 
шуда, дигаре бо дасти душманон, 
раќибон ва њасудон кўр кардани 
ў».( Х.Мирзозода. «Илми бебањс 
пойдор намонад». Адабиёт аз 

нуќтаи назари њаёт. Душанбе, 
1973, сањ.9.) Ба ин тартиб масъ-
алаи нобиноии Рўдакї ба таври 
даќиќ равшан намегардад. 

Масъалаи бањсноки дигар 
дар асари  А.Тоњирљонов ба 
љараёни ќарматия робита до-
штани Рўдакї аст, ки онро афсо-
на мешуморад. Х.Мирзозода бо 
далелњо  љанбаи халќї доштани 
љараёни  ќарматияро нишон дода, 
ба он гаравиш доштани  шоирро 
таъкид кардааст. Ба ин минвол, 
андешањои дигари А.Тоњирљонов  
мавриди бањс ќарор дода шудаанд.

Муњимтарин асари Х. Мирзо-
зода дар  рўдакишиносї рисолаи  
«Абуабдуллоњи Рўдакї асосгу-
зори адабиёти классики тољик» 
мебошад, ки соли 1958 дар ара-
фаи  љашни 1100-солагии шоир  ба 
нашр расидааст. Ин рисола пас аз 
асарњои Саид Нафисї ва А. Мир-
зоев аз зумраи бењтарин тањќиќот 
дар ин замина ба шумор меравад. 
Дар боби аввали рисола «Наза-
ре  ба замони  зиндагии Рўдакї» 
масъалањои ташкили давлати Со-
мониён, сиёсати хориљиву дохи-
лии он ва муносибати  њокимон 
ба  адибону донишмандон матрањ 
шудаанд. 

Дар боби «Мероси адабии 
устод Рўдакї» Х.Мирзозода масъ-
алаи бањсноки  миќдори  ашъори 
шоирро ба миён гузошта, андешаи 
худро  баён намудааст. 

Фасли  «Абуабдуллоњ Рў-
дакї»-и китоби  «Таърихи ада-
биёти  тољик», ки њамчун дасту-
ри таълимї барои  мактабњои 
олї таълиф шудааст, низ арзи-
ши як рисолаи комилро дорад. 
Дар  он Х.Мирзозода ба таври 
муфассал тарљумаи њол, мероси 
адабї, љањонбинии Рўдакї, пан-
ду њикматњо,  тараннуми ишќ, 
тасвири табиат дар   ашъори ў 
ва мањорати суханварии шоирро 
баррасї намуда, мавќеи баланди  
Рўдакиро дар  таърихи адабиёти 
тољику форс таъкид кардааст.

Асарњои Х.Мирзозода дар ши-
нохти љанбањои гуногуни рўзгору 
осори устод Рўдакї хеле судманд 
буда, имрўз њам арзиши баланд 
доранд.

Мирзо МУЛЛОАЊМАД

 ПАЖЎЊИШ

Ин иќтибос ба адабиётшинос ва 
мунаќќиди шинохта, узви во-

бастаи АМИ Тољикистон Соњиб Та-
баров мутааллиќ буда, рўзи фавти 
устоди зиндаёд Худойназар Асозода 
(18.02.2014) рўи авроќи дафтари хоти-
рот – «Таассуроти аќлу дил» нигошта 
шудааст. Ва њамчун охирин чакидаи 
хома тањти унвони «Болу парам рафт» 
баъди чањор рўзи фавти худи устод 
С.Табаров (12.04.2015.) дар таърихи 
17.04.2015 дар рўзномаи «Омўзгор» ба 
табъ расид. Тарки њамешагии Асозо-
да барои устоди 91-солааш шикасти 
сахту ѓайричашмдошт буд.  Устод С. 
Табаров ќайд мекунад: «18.02.2014. Се-
шанбе. Имрўз яке аз рўзњои тира, шум 
ва аламнок дар моњу солњои охир аст. 
Дар њамин рўз аз дувумин боли ќавиам 
мањрум шудам… Агар то ба имрўз аз 
боли якумам Рањим Мусулмонќулов 
(Мусулмониён) мањрум гашта бошам, 
њоло аз боли пурќуввати дигар Худой-
назар Асозодаи азиз љовидонї људо 
шудам. Имрўз марги нобањангом ин 
марди ќавї, љавонмард, баномус ва 
олими асилро аз канори мо (махсу-
сан, аз пањлуи мани пири фартут ва 
дўстдораш) абадї бурд…» (Табаров С. 
Дафтари «Таассуроти аќлу дил», №118 
аз 18.02.2014).

Воќеан, устод Х. Асозода миёни 
ањли илму адаб ва фарњангиёни киш-
вар њамчун як олим ва зиёии тољик бо 
масъулиятшиносї, даќиќназарї, диду 
афкори адабї – эстетикї, тарзу услуби 
нигориш, тањќиќот ва ѓайра љойгоњи 
махсус доштанд ва доранд. Фаъолияти 
гуногунпањлу ва самараи мањсули бахши 
адабиётшиносии мавсуф собитгари он 
аст, ки устод аз гурўњи зањматпешагон 
аст ва барои ба ќуллаи маќсуд расидан 
шебу фарозњои зиёдеро бо тањаммулу 
виќори ба хеш хос пиёда сохтаанд. 

Барои муваффаќу муаррифї гарди-
дани устод Х. Асозода низ якчанд оми-
лу сарчашма таъсир расонидаанд, ки 
баъдњо дар асарњои ёддоштиаш онњо 
инъикос ёфтаанд.

Аввал ин ки Х. Асозода дар муњити 
фарњангї ба дунё омада, зери сарпара-
стии падару модари омўзгораш макта-
би мутавасситаро ба итмом расонида, 
соли 1956 ба омўзишгоњи педагогии 
шањри Кўлоб ба номи А. Лоњутї до-
хил мешавад. Баъди хатми омўзишгоњ 
(1960) фаъолияти омўзгориро дар 
якчанд муассисаи тањсилоти уму-
мии манотиќи гуногуни кишвар 
идома медињад.   Соли 1963 ба сафи 
донишљўёни бахши таърих ва филоло-
гияи Донишгоњи давлатии Тољикистон 
дохил шуда, олами наве барояш кушо-
да мешавад. Мутаассифона, дар ин 
айём аз мењру муњаббати волидайн, 
яъне дар шонздањсолагї аз модар ва 
дар бисту чорсолагї аз падар мањрум 
мешавад ва масъулияти саробонии се 
бародару як хоњар ба зимааш меаф-
тад. Мушкилоти ин айёми зиндагию 

фаъолияташро устод дар асарњои ёд-
доштии «Афѓонистони шоњї» (2001), 
«Афѓонистони инќилобї» (2003), «Зи-
ёрати Каъбатуллоњ» (1999), «Кашшо-
фи рози адабиёт» (2004) ва «Достони 
зиндагї» (дар шаш љилд: 2006; 2007; 
2012; 2013) бо назардошти хурдтарин 
љузъиёт муфассал ба ќалам додааст.

Маќсади мо дар ин навишта марбут 
аст ба пайванди маънавии ду тан аз 
чењрањои фарњангї: устод Соњиб Та-
баров ва Худойназар Асозода (устоду 
шогирд). Ин пайванд, ки чилу шаш сол 
идома кардааст, барои адабиётшинос 
Х. Асозода мояи ифтихор арзёбї шуда, 
сарчашмаи равнаќёбї ва пажўњишгарии 
ў њисобида мешавад.

Устод С. Табаров њанўз аз паси мизи 
донишљўї Худойназари бо назардош-
ти истеъдоду малака, завќмандї, шир-
кат ва маърўза кардан дар мањфилу 
конфронсњои илмї – адабї, инчунин, 
мушкилоти хонаводагї тањти назар 
ќарор дода, рањнамої мекард. Ба итмом 
расидани тањсилашро дар донишгоњ 
устод Х. Асозода чунин наќл мекунад: 
«Соли 1968 университетро тамом кар-
даму бо њукми таќдир ва хоњиши усто-
дам Д. Тољиев ва С. Табаров ду сол 
вазифаи лаборантии кафедраи забони 
тољикиро адо намудам. Њамин ду соли 
лаборантї маро ба С. Табаров наздик 
сохт ва аз њамин солњо сар карда, дар 
пайи шинохти устод афтодам ва тањти 
назорату дарсњои иловагии эшон ба 
љодаи адабиётшиносї дохил гардидам» 
(Асозода Х. Зиёрати Каъбатуллоњ. Са-
фарнома. – Душанбе, 1999. – 128 с.). Ас-
лан дар кафедраи забони тољикї оѓоз 
намудани фаъолият бидуни иродаву 
хоњиши устод сурат баста, муваќќатан 
таќозои муњити корї буд. Чунин ранг 
гирифтани кор низ ба Х. Асозода ба-
рои таќвияти омўзиши масъалањои 
забоншиносї мусоидат намуд.

Нињоят, устод Х. Асозода соли 1970 
мувофиќ ба майлу раѓбати хеш рољеъ 
ба омўзиши назария ва таърихи адаби-
ёти шўравии тољик ва таваљљуњмандии 
устод Соњиб Табаров, ки мудирии ка-
федраи адабиёти советии тољикро бар 

уњда дошт, ба аспирантура дохил ме-
шавад. Рисолаи номзадиаш низ бо ун-
вони «Ташаккули синфи коргар дар 
насри муосири тољик» зери роњбарии 
Соњиб Табаров тасдиќ мешавад, вале 
бидуни ихтиёр самти кор баъди чанд 
моње таѓйир хўрда, наќшаи ноогоњонае 
пешорўи Х. Асозода ќарор мегирад. 
Тибќи хотироти мавсуф: «Аввалњои 
моњи январи соли 1971 буд, ки ба шуъ-
баи кадрњои донишгоњ даъватам наму-
да, ба дастам мактуби Вазорати геоло-
гияи шўравиро доданд. Дар он њуљљат 
гуфта мешуд, ки аз тарафи вазорати 
мазкур барои ду сол ба Афѓонистон 
њамчун тарљумони форсї фиристода 
мешавам. Ба асоси ин мактуб бояд 28-
ум феврал дар Маскав шуда, ба идораи 
«Зарубежгеология» мурољиат мекар-
дам» (Асозода Х. Афѓонистони шоњї 
(Аз дафтари хотирот). Китоби 1. – Ду-
шанбе: Деваштич, 2001. – 304 с.). Сабаби 
даъвати устод хуб балад будани эшон 
ба алифбои арабиасоси форсї дониста 
мешавад. Аз ин нигоњ, ў ва зумрае, ки 
теъдодашон зиёд набудааст, њанўз дар 
соли чоруми тањсил аз љониби сарвари 
шуъбаи форсї, профессор Њилол Кари-

мов номнавис ва ба Вазорати корњои 
хориљї манзур шудааст.

Чунин сурат гирифтани кор устод Х. 
Асозодаро дар вазъияти ногувор мемо-
над. Аввал ин ки ў ба ин сафар омода 
набуда, мушкилоти хонаводагї ва норо-
зигии устодаш С.Табаров монеагї эљод 
мекарданд. Аз љониби дигар ин даъва-
тро њукми таќдир, боварии њукумати 
давр ва нишонаи ифтихормандї дони-
ста, љињати васеъ намудани љањонбинї 
барои сафар райъи ќатъї менамо-
яд, зеро дар он давра ба кишварњои 
хориљї, махсусан, кишварњои шарќи 
мусулмонї, аз љумла, Афѓонистон са-
фар кардан падидаи душвор буда, на ба 
њар кас насиб мешудааст.

Норозигии устод С.Табаров дар 
айни тадќиќи мавзуи рисолаи номзадї 
танњо як масъала – аз илм дур шудани 
шогирдаш буд. Вале чун мебинад, ки 
шогирд азми ќатъї дорад, роњњои са-
маранок истифода бурдани ин сафарро 
ба манфиати худи ў рољеъ ба фаъолияти 
минбаъдаи илмї бо мењру муњаббати 
падарона роњандозї менамояд. Яке аз 
роњњои таъмини пайванди маънавии 
устоду шогирд, ин номанигорї буд.

Рўзноманависї ва номанигорї дар 
њаёти маънавии устод  С.Табаров њамчун 
љузъи муњимми соњаи адабиётшиносї, 
амали њатмї мањсуб меёфт ва аз нимаи 
дуюми солњои 40-уми асри  ХХ то охири 
умр ба роњ монда шудааст ва аз ќавли 
устод: «Навиштани рўзнома, мактуб 
… ба таърихи моддиву маънавии њар 
як миллат маводи бузургу пурќимат 
медињанд… аксарашон сарчашмаи бо-
эътимод ва њаќиќии таърихи миллат 

шуда метавонад. Сабаби ин дар он аст, 
ки бадоњатан, дар ваќти гармиашон, 
дар лањзаи аниќи ваќту замон ва макону 
љой навишта ва ќайд карда шудаанд». 
(Табаров С. Дафтари «Таассуроти аќлу 
дил», №117 аз 22.01.2013). Агар устод 
С.Табаров дар ин љода аз мактаби бу-
зурги устод С. Айнї ва дигар бузургони 
миллат сабаќ гирифта бошад, ба шогир-
дон њамеша муњиммият ва иљрои онро 
бо ќатъият таъкид мекарданд.

Х. Асозода дастуру талаботи устод 
С. Табаровро дар мадди назар  гириф-
та, дар фаъолияти илмиву омўзгорї ва 
муносибатњои фардї ба ў пайравї ме-
кард. 

Дар муњити адабию фарњангии киш-
вар устод Х. Асозодаро натанњо њамчун 
муњаќќиќи таърихи фарњангу  адаби 
тољикї, балки ба сифати пажўњишгари 
таърихи адабиёти мардуми форсиза-
бонон мешиносанд. Савол ба миён 
меояд, ки муваффаќияти Х. Асозода 
дар шинохту тадќиќи адабиёти Эрону 
Афѓонистон аз куљо ѓизо мегирад? Мањз 
аз сафари нахустини эшон ба кишвари 
Афѓонистон. Њоло он ки ў тибќи роњхат 
њамчун тарљумон ба соњаи ѓайри тахас-
сус (яъне, геология) ба ин сарзамин са-
фар кард. Х. Асозодаро дар ин сафарњо 
(боз чандин маротибаи дигар сафар 
дошт) дастуру супоришњо ва таъкидњои 
устод С.Табаров, ки ба воситаи номањо 
сурат мегирифт, ягон лањза ќарор на-
мегузошт. Вобаста ба ин масъала роиљ 
намунае аз номањои устод Соњиб Таба-
ров ба шогирдаш Худойназар Асозода 
пешнињоди хонанда мешавад:

«20 сентябри соли 1971. Ассалом, 
Худойназарљон. Мактуби навбатии 
камина дар хусуси кору мењнати илмї 
ва эљодї аст. Ин фикр пас аз хонда-
ни маќолаи калони Мухторов дар бо-
раи љойњои таърихии Афѓонистон ва 
суратњои зиёди он љо дар журнали “Са-
дои Шарќ” ба вуљуд омад.

Шумо хуб медонед, ки таќдири таъ-
рихии Афѓонистони бо мо њамсоя бо 
Моваруннањр сахт алоќаманд аст. 
Дар Афѓонистон зиёда аз 6 милли-
он тољикон (ки худашонро даризабон 
мегўянд) зиндагї мекунанд. Забони  
онњо аз ањолии Кўлобу Ќаротегину Дар-
воз тамоман фарќ намекунад: урфу одат 
ва тарзи зисту зиндагониашон аз мо – 
тољикон њељ фарќ надоранд: анъанаи 
илмї ва фарњангиашон чун мо мебо-
шад. Фарќи азим дар он аст, ки мо озод, 
хушбахт, созандагони коммунизмем, 
тољикони Афѓонистон аз ин неъматњои 
моддї ва маънавї њоло мањруманд. 
Аммо рўзе меояд, ки онњо њам озодо-
на нафас мекашанд. Аз њамин сабаб 
сафари кўтоњи Мухторов ва маќолаву 
суратњои ў, мо, тољикони советиро бо 
гузаштаи ин кишвар ошно намуд.

Шумо дар сафарњо чунин материалњо 
љамъ мекардед, хеле хуб мешуд. Аммо 
таъсири танбалии анъанавии мо (аз 
љумла, камина) ба шумо расидааст 
ва чунин материалњои илмї-адабї, 
этнографї, таърихї ва амсоли инњо 
љамъ накардагистед. Ин корро Асадул-
лоев, Норматов, Маъсумї, Мухторов 
ва дигарон ба љо оварданд ва чандин 
маќолањои хуб аз адабиёт, фолклор ва 
таърихи Афѓонистон чоп намуданд. 
Њоло њам дер нест: аз ин муњлат исти-
фода бурда, материал, фото… љамъ ку-
нед…

Умуман, хоњишмандам, ки тамоми 
умратонро бањри илми советї сарф 
намоед… Ба њама ањли хонаводаатон 

Пайванди маънавии устоду шогирд
«…Асозода олими асил ва муаллими босалиќа буд. Ў дар адабиёти тољик љои 
мондагор дорад, муњим аз њама, маќсад дошт, ки адабиёти бойи тољикро 
бо адабиёти афѓон алоќаманд созад, робитаи ногусастании ин ду адабиёти 
аслан як адабиётро бо далелњои шоеъ ба њамдигар исбот намояд. Асарњои 
илмї, илмиву оммавї, тарѓиботиву ташвиќотї, таќризу маќолањои сершумори 
Х. Асозода ганљинаи адабиётшиносї, наќди адабї, публитсистї ва таълимии 
миллати тољикро ѓанї гардонидааст. Ўро ман ба сафи насли калонсоли илми 
тољик ворид месозам… Ман ўро васлгари илми филологияи солњои 1980-2014 
њисоб мекунам… Усули тањќиќоти Асозода, хусусан асарњояш дар бораи Айнї, 
Лоњутї, Улуѓзода идомабахши методи илмии Айнї ва Мирзоев аст…» 

салом. Бо эњтиром Соњиб Табаров. ш. 
Душанбе.” (Мактуби Соњиб Табаров аз 
20 сентябри соли 1971 ба Худойназар 
Асозода).

Дар номаи дигар устод С. Табаров 
шогирдашро аз баргузор шудани кон-
ференсияи забоншиносии Тољикистон 
дар шањри Душанбе бо иштироки як 
ќатор донишмандони ин соња, аз љумла 
Растаргуева, Успенская, Неменова ва 
… ёдрас мекунад.  Дар ин чорабинї 
дар ќиёс омўхтани баъзе хусусиятњои 
грамматикї-фонетикї, морфологї, 
синтаксисї, лексикї, этимологї, 
семантикї, семасиологї ва дигар 
масъалањои забонишиносиро, ки миё-
ни олимон бањсу мунозирањо шудааст, 
таъкид месозад. Ва бо назардошти мо-
нандии забони гуфтугўии форсизабо-
нони Афѓонистон бо лањљаву шевањои 
навоњии кўњистони Тољикистон шогир-
дашро вазифадор мекунад: «Дар ин кор 
баъзе материалњоро аз забони гуфтугўи 
ањолии Афѓонистон љамъ карда мета-
вонед? Агар тавонед, фаќат љумлањои 
оддии њаррўзаро, ки аз масъалањои 
сиёсї, иќтисодї, иљтимої дур бошанд, 
бе маљбуркунї дар дафтар ќайд кунед. 
Ба транскрипсия, албатта, ва њатман 
диќќат дињед. Мисол: «гул» не, гъл; 
булбулро блъблъ нависед… нонро нун 
гўянд, нун нависед; њаќро њак талаффуз 
кунанд, њак ба ќалам дињед… ин кор ба-
рои илми диалектология ањамияти хеле 
калон дорад» (Мактуби Соњиб Табаров 
аз 27 ноябри соли 1972 ба Худойназар 
Асозода).

Таќрибан њама номањои устод С. 
Табаров ба Х. Асозода бо њамин гуна 
талабот, яъне омўзиш тањия шудаанд. 
Њузури Х. Асозода дар Афѓонистон 
аз нигоњи устодаш барои масъалањои 
илмї фурсати хеле муфиду мусоид 
арзёбї мегардид. Њар як номае, ки ба 
Х. Асозода мерасид, новобаста ба он 
ки он аз устод Табаров ё каси дигар 
буд,  мавриди тањлил ќарор гириф-
та, бањогузорї ва дар дафтари хоти-
рот ќайд мешуд: «Номањои хотирмон 
аз устодам Соњиб Табаров буданд. 
Эшон њамеша насињат медод ва ба-
рои  баланд бардоштани сатњи дони-
шу савод ташвиќам менамуд. Дар ягон 
номаи устод ѓайбату бадгўии касе ба 
мушоњида намерасид. Насињат боз њам 
насињат мазмуни асосии мактубњои С. 
Табаровро ташкил медод … Њамеша 
устод дар номањоям аспирант бу-
данамро таъкид менамуд. Баъд аз 
сарзанишњои устод бештар асарњои 
адибони рус ва љањонро мехондагї 
шудам» (Асозода Х. Афѓонистони 
шоњї (Аз дафтари хотирот). Китоби 1. 
– Душанбе: Деваштич, 2001. – 304 с.).

Соли 1973 устод Х. Асозода бо хо-
тима ёфтани ќарордод аз кишвари 
Афѓонистон ба Ватан бармегардад. 
Тањсилро дар аспирантура идома 
бахшида, соли 1976 рисолаи номза-
диашро бо муваффаќият њимоя меку-
над. Бо маќсади омўзиши адабиёти 
Тољикистону Афѓонистон бо супори-
ши мудири кафедраи адабиёти советии 
тољик устод С. Табаров тадриси фанни 
таърихи адабиёти шўроии тољик ба уњда 
мегирад. 

Соли 1978 Х. Асозода бори дигар 
тибќи ќарордоди раёсати Њизби ком-
мунисти Тољикистон ба муддати се сол 
дар њайати мушовирони  шўравї дар 
назди Њукумати Афѓонистон ба сифа-
ти тарљумон ба ин кишвар фиристода 
мешавад. Сафари навбатии устод бо 
таљрибаи бою ѓанї андўхташуда, диди 
тоза, ќадамњои љиддию њадафмандона 
сурат баста, аќидањои ўро рољеъ ба муш-
таракоти адабу фарњанги Тољикистону 
Афѓонистон ва Эрон рушду такомул до-
дааст: «Мардуми фарсизабони Ирону 
Афѓонистон ва Тољикистон фарњанги 
муштарак доранд. Забону адабиётамон 
низ форсист, фаќат ба он фарќ мекунад, 

ки садаи ХХ онро ба форсиву дарї ва 
тољикї «маъруф» сохтааст…» (Асозода 
Х. Адабиёти форсї ва се шохаи он. – Ду-
шанбе: Маориф, 1999. – 128 с.).

Бо гузашти ваќт рўи чоп омадани ки-
тоби «Афѓонистони шоњї» (2002) кул-
лан собит менамояд, ки Х. Асозода ба 
таъкиду сабаќњои устод С. Табаров арљ 
гузоштааст. Дар китоби мазкур Х. Асо-
зода саргузашту робитаашро бо шањру 
навоњии Афѓонистон; њолати љуѓрофї, 
урфу одат, лањљаву шева, маданияту 
санъат; вохўрињо бо ходимони бузурги 
давлативу љамъиятї, чењрањои илмиву 
адабї, марказњои фарњангу тамаддун 
ва њизбу њаракатњоро бо шавќу раѓбат 
рўи чоп овардааст. Чунин муносибат то 
рўзњои вопасин рўзњои њаёти Х. Асозо-
да њамќадамаш будаанд.

Асарњои ёддоштии устод Х. Асо-
зода: «Зиёрати Каъбатулло» (1999), 
«Афѓонистони шоњї» (2003), «Каш-
шофи рози адабиёт» (2004) ва «До-
стони зиндагї» (дар шаш љилд – 2006; 
2007; 2012; 2013;) мањз дар заминаи 
дафтарњои хотира иншо шуда, во-
баста ба таќсимбандию номгузории 
бобњо, ќувватнокии бадеият, даќиќияти 
њаводис, манзарасозї, дарки олами 
ботинї ва ѓайра таъсири «Мухтасари 
тарљимаи њоли худам», «Ёддоштњо»-и 
С. Айнї, «Саёњати Бухоро бо њамроњии 
Айнї», «Субњи љавонии мо»-и С. 
Улуѓзода, «Устоди ман, мактаби ман 
ва худи ман», «Он чї аз сар гузашт»-и 
Љ. Икромї, «Таассуроти аќлу дил»-и 
С.Табаров барљаста мушоњида меша-
вад. 

Солњои 1985-1988 Х. Асозода дар 
Институти шарќшиносии Академияи 
илмњои Иттињоди шўравї дар шањри 
Маскав ба њайси доктарант тањсил ме-
кунад. Рисолаи доктории ў бо унвони 
«Ташаккули системаи жанрњои насри 
дарии Афѓонистон» далел бар он аст, ки 
дар ин мавзуъ омўзишу маълумоти фа-
ровон дорад.  Зери роњбарии академик 
Е. М.Челишев соли 1989 рисолаи док-
ториро дифоъ намуда, тибќи хулосаи 
Шўрои диссертатсионї аввалин док-
тори илми филология оид ба адабиёти 
Афѓонистон эътироф мегардад.

Таълифи китобњои «Адабиёти форсї 
ва се шохаи он» (1991), «Чењрањои адабї 
ва фарњангї» (1996), «Адабиёти садаи 
ХХ-и форсии тољикї» (1996), «Адабиёти 
садаи ХХ-и форсии дарии Афѓонистон» 
(1996), «Адабиёти Эрон дар садаи ХХ» 
(1997), «Адабиёти тољикї садаи ХХ» 
(1999;2014), «Абулќосим Фирдавсї 
дар шинохти Сотим Улуѓзода» (2000), 
«Иловањо ба шарњи њоли устод Айнї» 
(2004), «Содиќ Њидоят ва дунёи эљодии 
ў» (2007), «Саргузашти устод Лоњутї» 
(2009) ва ѓайра аз љумлаи осори илмиву 
таълимии профессор Х. Асозода буда, 
мањсули пажўњиши сафар ба манотиќи 
гуногуни Тољикистон, Афѓонистон, 
Эрону Покистон, дигар марказњои ил-
мию фарњангї мебошад. 

Адабиётшинос ва мунаќќиди 
барљастаи тољик, устод С. Табаров 
аз мактаби илмиааш шаш нафар шо-
гирдонро ном мебарад, ки дуввумин 
намояндаи он профессор Х. Асозода  
њамчун кашшофи таърихи адабиёти 
тољикзабонони олам муаррифї шуда-
аст. 

Осори илмию таълимї ва адабии ба 
мерос гузоштаи устод Х. Асозода ва 
зиёда аз панљ њазор китобе, ки ба ДМТ 
тўњфа кардааст (њоло номи «Махзани 
адаб»-и профессор Х. Асозодаро дорад), 
барои муњаќќиќону пажўњишгарони 
фарњангу адабиёти тољик ва берун аз он 
њамчун маъхази муътамаду шоиста хиз-
мат карда, ёди устодро љовидонї нигоњ 
хоњад дошт.

Наврўз ЌАЛАНДАРОВ,
 дотсенти кафедраи назария  ва

адабиёти навини форсии
тољикии ДМТ

Фалсафа ва зиндагї
Пўстканда, яъне луб-лучаки 

гап њамин аст, ки банда дар 
сарлавњагузорї хеле мелангам, зеро оид 
ба моњияти сарлавња гуфтањои ягон фай-
ласуфи давраи атиќаро њанўз мутолиа 
накардаам, њарчанд китобњои бисёри до-
нишмандони даврони ќадимро об карда 
хўрдаам. 

Хуб, гап перомуни сарлавња мерафт. 
Сарлавња, яъне номгўи матни банда 
њарчанд рангин аст, дар асл вазнину сан-
гин. Аввал хостам, ки “зиндагї”-ро дар 
љойи якум гузорам, вале аз фикрам гаш-
там, охир, фалсафа набошад, зиндагї 
маъние надорад. Банохост саволе пайдо 
шуд: “Зиндагї набошад, фалсафа аз куљо 
пайдо мешавад?” Гаранг шудам. Оќибат 
ин гуфтаи як файласуфи даврони пеш: 
“Саодатмандї дар фалсафа аст”, маро 
рањнамо шуду “фалсафа”-ро дар љойи 
аввал гузоштам.

Хўш, ба сари маќсад оем, перомуни 
фалсафа ва зиндагї файласуфони Юно-
ни ќадим бисёр навиштаанд. Бандаи 
ганда аз њар кадомашон мисолњои зи-
ёдро иќтибос меораму дар охир фикри 
шахсиямро иброз дошта, то ќадри им-
кон ба шумо, хонандагони гиромиќадр, 
аз равзанаи фалсафа ба зиндагї назар 
карда тавонистанро нишон медињам. 
Файласуфе гуфтааст, ки ба зиндагї ба 
назари файласуфона бояд бингарї, ва-
гарна саодатманд намешавї. Ба наза-
ри файласуфона нигаристан чї маъно 
дорад? Барои ба ин савол љавоб додан 
китоби бисёри файласуфони ќадими 
юнониро бояд мутолиа кард. Бале, “Аз 
пайи њар гуна майда-чуйдањо нагардед” 
гуфтааст файласуф. Масалан, як адиби 
тавонои аслан файласуф гуфтааст, ки 
чумча ду ќатра равѓан дорад, ту бояд он 
ќатраи равѓанро нарезонда, оламу одам-
ро тамошо карда гардї. Агар як ќатра 
равѓанро њам резонї, вой бар њолат! 
(Дар њамон замон њам нархи равѓан басо 
гарон будаас-т-е!). Равѓани гароннарх-
ро нарезонам гўї, аз мушоњида мемонї, 
мушоњида карда, таљриба њосил кунам 

гўї, аз равѓан мањрум мешавї. Фай-
ласуфи ќадим хулоса мебарорад: “Аз 
равѓан мањрум шудан аз шўрбояки гарм 
бенасиб мондан аст. Чун шўрбо нест, 
саодатмандї њам нест”. 

Файласуфе дар даруни чалак, ба забо-
ни байналмилалї гўем, бочка мезистааст 
ва ин гуна њаётро бањри худ саодатмандї 
њисобида, дигаронро љоњил меномида-
аст. Ку, як санљида бинем, дар дохили 
бочка зиста метавониста бошем? Барои 
аз љањолат ворастан дар дохили бочка 
зистан ва китобњои файласуфони айёми 
мозиро гаштаву баргашта мутолиа кар-
дан њатмист. Алњол банда аз пайи њамин 
кор равонаам, яъне ба њазми маводи 
хурд-хурди имрўза ваќт надорам. 

Ман танњо аз файласуфони Ѓарб 
иќтибосњо овардам, њанўз фикру анде-
шаи хешро изњор накардаам, зеро на њар 
кас чун файласуфони зиндаёд њикмати 
баланд гуфта метавонад.

Њаким АЛЇ, 
шањри Њисор 

БАРФ МЕБОРАД...
Чун њарири сап-сафеди гуларўсон,
Чун бањори гулфишони дўстдорон,
Дона-дона мисли  марвориди рахшон,
Дар шаби базми  висоли ёр-ёрон
Барф меборад...

Мебарад тўри  хаёлам ришта-ришта,
Мисли рўъёи сафеде бар гузашта.
Барфи  дона-донаи исторасон,
Мерабояд њушу љонам чун фаришта.
Барф меборад...

Шабпаракњои  сафеданд дар чаман,
Ё гули барфанд дар дашту даман?
Барфи  дона-донаи  абрешимин
Пахтазори  сап-сафед аст бесухан.
Барф меборад...

Чашм медўзам ба сўи осмон,
Ин чи зебої чу сењри соњирон.
Хотироти кўдакї дурам барад,
Мисли  тифлї бар масири Кањкашон.
Барф меборад....
***   

АЁ МОДАР
Аё модар, ки  дунёям  ту будї,
Љањони орзуњоям ту будї.
Њама дору надору сарвати ман,
Фурўѓи роњи фардоям  ту будї.

Ду чашмам интизори  роњи модар,
Дилам њамбастаи  даргоњ модар.
Дигар дар хоб мељўям, наёбам,
Замоне, ки будам њамроњи модар.

Аё модар, ки  рафтї аз сари мо,
Сафову сабр бурдї аз бари мо.

Дигар бо кї нишаста, дард гўем,
Аё тањсини ќалбу гавњари мо.
Кашам бар дидаам  хоки мазорат,
Шавам ќурбони чашми интизорат.
Бигўям дардњоям, модари љон,
Фидои ашкњои шашќаторат.

ДУБАЙТЇ ВА РУБОИЁТ
Ало, эй боди серуни кўњистон,
Чї мушкин кардї ин кўю гулистон! 
Аљаб накњат, магар бў аз бињиштї,
Ва ё ки  нолаи най дар найистон?!

***
Ало, эй беди Маљнун тора-тора,
Љавонї кай расї бар мо дубора.
Мисоли оби дарё зуд рафтї,
Тааљљуб мекунам, аммо чї чора?!

***
Ин себаки хубонї ба об афтодаст,
Ду чашми сиёњи ту ба хоб афтодаст. 
Эй ёри азиз, чаро буридї паймон,
Ин хонаи дил бе ту хароб афтодаст.

***
Шамолак нарм- нармак мевазад боз,
Сарамро сила дорад њамчу њамроз.
Ба гўши ман бигўяд бо навозиш:
- Машав бо нокасон њамањду анбоз.

***
Мешуморам баргњои заъфарон,
Чун њисоби рўзи ин умри равон. 
Тирамоњо, мисли дарси фалсафа 
Мебарї андешаам то осмон.

Бибииззат СОЛЕЊОВА, 
омўзгори мактаби №14,

ноњияи Њисор

Ба осоиш басе бошанд ёрон,
Ба  ѓам  кун озмуни  дўстдорон.     Хисрави  Дењлавї

Сафобахши љањон омўзгор аст.

Фидоии касби хеш

Асарњояш номашро зинда медоранд Такомули нутќ

 ЁДИ Ў ЉОВИДОНИСТ

 ШАМЪИ ХОТИРА  МЕТОДИКА

Гардуни бевафо тире аз аљал сўйи мо 
андохт. Аз сафи мо яке аз устоди на-

вовари соњаи химия ва биология, Корманди 
шоистаи Љумњурии Тољикистон, барандаи 
Љоизаи Президенти Љумњурии Тољикистон 
дар соњаи маориф, Аълочии маорифи халќи 
Тољикистон ва Иттињоди Шўравї, муаллим 
- методист Абдусалоњ Маноновро дар син-
ни 75 - солагї ба дунёи хомўшон бурд. 

Абдусалоњ Манонов 25-уми декабри соли 
1946 дар дењаи Сарикутали ноњияи Варзоб 
ба дунё омада, соли 1965 ба Донишгоњи 
давлатии омўзгории Тољикистон ба номи 
Т.Г. Шевченко (њоло ба номи С.Айнї) ба 
факултети химия ва биология дохил гар-
дид ва соли 1970 донишгоњи номбурдаро бо 
бањои хубу аъло хатм намудааст. Соли 1970 
- 1971 дар мактаби №115-и дењаи Якачуѓуз 
ба сифати муаллими фанни химия ва биоло-
гия кор кардааст. Баъдан соли 1971 ба сафи 
Ќуввањои Мусаллањи Иттињоди Шўравї 
даъват мешавад ва соли 1972 пас аз адои 
хизмати њарбї то соли 1991 дар мактаби 
мазкур ба њайси омўзгори фанни химия ва 
биология кору фаъолияташро идома дода-
аст.

Абдусалоњ Манонов аз соли 1991 то охи-
рин лањзаи њаёт дар муассисаи тањсилоти 
миёнаи умумии №50-и дењаи Сарикутали 
ноњияи Варзоб адои вазифаи пуршарафи 
омўзгориро иљро намуда, собиќаи кори 
умумии омўзгориаш 51 солро ташкил 
медињад.

Мавсуф дар муассиса барои баланд бар-
доштани савияи малакаю дониши мактаб-
бачагон аз роњу усулњои гуногуни таълим 
ва тадрис истифода бурда, ба дастовардњои 
назаррас ноил гаштааст. Ў муддати зиёда 
аз 45 сол  шогирдонашро ба олимпиадаи 
фаннии мактаббачагон аз фанњои химия 
ва биология, ки маќсадаш дарёфт ва тар-
бияи хонандагони болаёќат буд, омо-
да месохт. Бо ин маќсад ба шогирдонаш 
машѓулиятњои иловагии берун аз љадвали 
дарсї, машѓулиятњои инфиродї, роњњои ис-

тифодаи адабиёти иловагии 
илмию таълимї ва методиро 
меомўзонид.

Машѓулиятњои пайва-
стаи љўяндагию эљодкории 
Абдусалоњ Манонов натиљаи 
судманд дод. Ин аст, ки зиё-
да аз 30 нафар шогирдонаш 
ѓолибони чандинкаратаи 
олимпиадањои љумњуриявї ва 
байналмилалї аз фанни хи-
мия ва биология мебошанд. 
Љамъи дастовардњои муалли-
ми навовар аз солњои фаъоли-
яти кориаш дар олимпиадањои 
љумњуриявї ва байналмилалї 
зиёда аз 60 медалро ташкил 
медињад. То имрўз шумораи дастпарварони 
муаллим, ки дар донишгоњу донишкадањои 
олї дохил шудаанд ва дар риштаи илмњои 
табиї-риёзї аз пайи ин касб мебошанд, ба 
300 нафар расидаанд. Дар баробари ин, 
6 нафар шогирдони Абдусалоњ Манонов 
соњиби унвонњои илмї гардидаанд. 

Маъмурияти муассисаи тањсилоти ми-
ёнаи умумии №50 ва њайати омўзгорони 
ноњияи Варзоб ва љумњурї устод Абдусалоњ 
Маноновро њамчун омўзгори љўяндаю 
навовар ва соњибмаърифат мешиносанд 
ва эњтиром менамоянд. Бо саъю кўшиши 
њамешагии устод дар муассисањои таъ-
лимии ноњия семинару мизњои мудаввар, 
конференсияњои илмию методї баргу-
зор гардида, ба муаллимони фанни химия 
ва биология њамчун сарвари иттињодияи 
методї бо усулњои нав машѓулиятњои 
илмї-амалї мебурданд. Зиёда аз ин, 
устод Абдусалоњ Манонов дар семенар-
конференсияњои љумњуриявї ширкат наму-
да, тавассути радио ва телевиион дар бораи 

мактабу маориф ва роњњои 
бењтар намудани кори таъли-
му тарбия баромадњо карда, 
тавсияњои судманд додааст. 

Дар муддати фаъолияти 
хеш А. Манонов мактаби ху-
дро дошт, ки фаъолияти он 
пурра ба љустуљўйи техноло-
гияи нави таълим, роњњои ба-
ланд бардоштани савияи до-
ниши хонандагон, дарёфт ва 
кор бо хонандагони болаёќат 
равона карда шуда буд. Аз 
таљрибаи мактаби А. Мано-
нов бисёр устодони фанни 
химия ва биология бањра бур-
даанд. 

Дарсњои устод дар кабинет-лаборато-
рия бо асбобњои техникии њозиразамон 
таљњизонидашуда гузаронида мешуд. 
Ў дарсњояшро мувофиќи технологияи 
њозиразамон аз диди нави педагогї ме-
гузаронид, ки асоси онро мустаќилият ва 
эљодкории фардии хонанда ташкил медод. 

Фаъолияти таълимию тарбиявии устод 
Абдусалоњ Манонов дар киноочерки “Фай-
зи сањар”, ки соли 1986 ба навор гирифта 
шудааст сабт гардидааст, ки танњо давраи 
аввали фаъолияти устодро фаро мегирад 
ва дар ин хусус дар китоби профессор Х. 
Буйдоќов “Аз таљрибаи муаллимони хи-
мия” маълумот дода шудааст. Дар китоби 
“Нури маърифат” (Шамсиддин Мањкамов) 
ва “Мо ворисони Сомониёнем” (Њасанов 
Т.) оид ба фаъолияти муаллим А.Манонов 
маълумот оварда шудааст.

Устод Абдусалоњ Манонов соли 2003 
дар озмуни “Муаллими сол” ширкат варзи-
да, бо ишѓоли љойи аввал сазовори унвони 
“Муаллими сол” дар љумњурї гардида буд.

Номбурда на танњо ба корњои таълиму 
тарбия машѓул буд, њамчунин ў дар таълиф 
ва тањияи барномаву дастурњои таълимї ва 
тањияи китобњои дарсии химия иштироки 
фаъол дошт. Ў муаллифи дастурњои мето-
дии “Маљмўаи машќ ва масъалањои химияи 
органикї” барои синфњои 10 - 11 (Душанбе, 
2005, 134 сањифа), “Истифодаи материалњои 
дидактикї дар љараёни таълими химия” 
(Душанбе 1999, 20 сањифа) ва муњаррири 
китоби дарсии “Химияи органикї” барои 
синфи 10 (Душанбе 2006, 352 сањифа) мебо-
шад. 

Фаъолияти омўзгории Абдусалоњ Мано-
нов бо 14 ифтихорномаи фахрии ноњиявї, 
бо 6 ифтихорномаи фахрии Вазорати мао-
риф ва илми Љумњурии Тољикистон, бо Иф-
тихорномаи шуъбаи Сибирии Академияи 
илмњои ИЉШС, ордени «Шараф», дараљаи 
3 ќадр карда шудааст. Њукумати Љумњурии 
Тољикистон зањматњои пуршарафи А. Ма-
ноновро бо унвонњои фахрии Муаллими 
дараљаи олї, муаллим-методист, унво-
ни Аълочии маорифи халќи Тољикистон 
ва Иттињоди Шўравї, Корманди шои-
стаи Тољикистон ва Љоизаи Президенти 
Љумњурии Тољикистон дар соњаи маориф 
ќадрдонї кардааст. Бо боварї ва ифтихори 
баланд метавон гуфт, ки Абдусалоњ Ма-
нонов дар давоми фаъолияташ рисолати 
инсонии худро дар назди халќу ватан бо 
сарбаландї иљро намуд. Љойи устод дар 
ќалбњои мо дўстону њамкасбон ва шогир-
дон холї буда, мењру муњаббат ва хотираи 
неки ў дар ёдњо љовидона боќї хоњад монд.

Ѓ.БОБИЗОДА,
президенти Академияи

тањсилоти Тољикистон,
С.  БАНДАЕВ,

Корманди шоистаи Тољикистон, 
узви вобастаи АТТ, 

Э. ФАЙЗУЛЛОЗОДА,
дотсент, декани

факултети химияи ДМТ

Марги беамон риш-
таи омўзгори 

собиќадор, умри 
рўзноманигори сермањсул 
ва нависандаи соњибзавќ 
Сирољиддин Шарофидди-
новро аз њам гусаст. Хаба-
ри доѓро субњ аз њамкорам 
акаи Абдурауф шунида, 
баѓоят андуњгину мутаассир 
шудам. Дарзамон пеши на-
зар чењраи гарму нигоњњои 
пурмењру самимонаи шодра-
вон падидор гардид. Ёдам 
омад, ки њанўз охири солњои 
80-ум навиштањои устодро 
аз сањифањои нашрияњои 
«Адабиёт ва санъат» ва «Са-
дои шарќ» мутолиа карда, ба 
ќобилияти вижаи эљодияш 
тасанно мехондам. Асосан 
њикоя менавишт. Ва бисёр 
љолибу пурмуњтаво, хонданї. 
Дар   хусуси  рўзгори  пур-
шеби фарози мардуми му-
зофот, аз љумла, омўзгорон, 
занону мардони зањматкаш, 
пиразанону мўйсафедон. 
Характерњои офаридааш 
хотирмону дилнишин буда, 
њамеша ваќеиятро ба риш-
таи тасвир мекашид. Ме-
донистам, ки пешаи устод 
С.Шарофиддинов омўзгорї 
буд, вале ў шабњо, баъд аз 
омодагї дидан ба дарсњои 

рўзи дигар аз 
пайи иншои 
њикояту ќиссањои 
марѓубу муассир 
хобро аз ёд меба-
ровард… Шах-
серо, ки аз рўйи 
н а в и ш т а њ о я ш 
ѓоибона меши-
нохтам, бо амри 
тасодуф дар 
идораи нашри-
яи «Омўзгор» 
вохўрдам ва суњбати мо, 
ки гарму љўшон буд, то дер 
идома ёфт. Ингуна устоди 
дарёдилу хоксор, њар гоње ба 
Душанбе меомад, њароина 
ба идораи нашрия ташриф 
меовард ва аз боби адабиёту 
асарњои тозатаълифи худ ва 
њаёту фаъолияти омўзгорони 
мактаби зодгоњаш бо 
њарорат њарф мезад…

Шодравон  соли 1950 
дар дењаи Ревади ноњияи 
Айнї  таваллуд ёфта, на-
хуст омўзишгоњи омўзгории 
шањри Панљакент ва си-
пас, факултаи филологи-
яи тољики ДДХ ба номи 
Б.Ѓафуровро хатм карда, то 
охири умр дар дабистони 
зодгоњаш ба сифати омўзгор 
ба фаъолияти худ идо-
ма бахшида буд. Дар тўли 

умри хеш устод 
С.Шарофиддинов 
њикоёту ќиссањо ва 
чанд роману драма 
таълиф кардааст, 
ки дар китобњои 
«Бозии ќисмат», 
«Ташбењи ишќ», 
«Мењру ѓазаб», 
«Туѓрал» ва ѓайра 
љой дода шудаанд…

Чанде ќабл бо 
акаи Сирољиддин 

телефонї суњбат доштам. 
Овозаш хаста мебаромад, 
мегуфт, ки бемор аст, лекин 
дард кўњ барин ба бадан 
медарояду коњ барин баро-
мада меравад. Худо хоњад, 
њамааш наѓз мешавад. Ки-
тоби навам дар Хуљанд чоп 
хоњад шуд. Албатта, ба шумо 
мефиристам».

Сад дареѓ, ки орзуњои 
устод амалї нашуда, 17-уми 
декабр аз љањон абадї чашм 
пўшид. Марњум соли 1999 ба 
узвияти Иттифоќи нависан-
дагон пазируфта шуда, яке 
аз муаллифони китоби «Ада-
биёти тољик» барои синфи 6 
мањсуб меёфт.

Љояшон бињишти адн бо-
шад!

Ш.РАЉАБЗОД,
«Омўзгор»

Тарбиятгирандагони муассисањои 
томактабї нутќро дар раванди муоши-

рат бо одамон аз худ менамоянд. Барои такомул 
ва инкишофи нутќи кўдакон дар кўдакистон му-
раббия, дар мактаб омўзгор, дар хона волидон 
наќши асосї мебозанд. Барои њамин вазифаи 
мураббия аст, ки ба кўдакон талаффузи  дурусту 
фањмои овоз дар калима, талаффузи буррои ка-
лима мувофиќи меъёри забони адабии њозираи 
тољик ва нутќи гуфтории ифоданокро омўзонад. 
Нутќи кўдакон бо дигар самтњои нутќ, аз љумла, 
луѓат, нутќи грамматикї ва нутќи алоќанок дар 
як ваќт инкишоф меёбад. Дар давраи синни 
калони  томактабї ва омодагї ба мактаб, аз 
суњбат, наќл, њифзи шеър васеъ истифода кар-
да мешавад. Кўдакони 6-7 - сола њамаи овозњои 
забони тољикиро дуруст, калимањоро фањмою 
бурро талаффуз карда метавонанд, вобаста ба 

мазмун овозро баланду паст талаффуз меку-
нанд, инкишофи нутќи зарурї доранд. Ба таъ-
киди педагогњои саршиноси тољик, дар ин син-
ну сол баъзан кўдаконе вомехўранд, ки овозњои 
калимањоро дурурст талаффуз карда наметаво-
нанд. Барои нутќи дурусти кўдакон омўзгорони 
муассисаи томактабї вазифадоранд, ки ба 
кўдакон артикулятсияи овозњои нутќро 
омўзонанд. Педагогикаи томактабї бойгар-
донии луѓати кўдаконро яке аз вазифањои 
муњими инкишофи нутќ мењисобад. Дар  синни 
томактабї кўдак бояд луѓатњоеро аз худ кунад, 
ки ба ў имконияти бо њамсолону калонсолон 
муошират карданро дињад, намоишномањои 
телевизионро то андозае фањмад. 

Парвина ЉЎГИЕВА,
омўзгори МТМУ №140, ноњияи Вањдат

ЭЪТИБОР НАДОРАД
Аттестати  гумшудаи БП № 

652360 дар бораи хатми синфи 
10, ки онро соли  1976 муасси-
саи тањсилоти миёнаи умумии 
№65-и ноњияи Шоњмансур 
Шарапов Майлаб Аманович  
додааст, эътибор надорад.

Аттестати гумшудаи 
№А251332 дар бораи хатми 
синфи 9, ки онро соли 1995 
муассисаи тањсилоти миёнаи 
умумии №21-и ноњияи Варзоб 
ба Яќубов Хушвахт Эмомович 
додааст, эътибор надорад.

Аттестати гумшудаи 
Т-ШТУ № 0501998 дар бораи 
хатми синфи 11, ки онро соли 
2012 муассисаи тањсилоти ми-

ёнаи умумии №15-и ноњияи 
Шоњмансур  Ибодуллаева 
Малика Орифљоновна дода-
аст, эътибор надорад.

Шањодатномаи гумшудаи 
№А286687 дар бораи хатми 
синфи 9, ки онро соли 1995 
муассисаи тањсилоти миёнаи 
умумии №53-и ноњияи Рўдакї 
(њоло МТМУ №121) -и ноњияи 
Фирдавсии шањри Душанбе ба 
Бухориева Гуландом додааст, 
эътибор надорад.

Шањодатномаи гумшудаи 
Т-ШТУ №А0075531 дар бораи 
хатми синфи 11, ки онро соли 
2007 муассисаи тањсилоти миё-
наи умумии №75-и ноњияи Фир-
давсии шањри Душанбе ба Жу-

раева Назокат Толибжоновна 
додааст, эътибор надорад. 

Шањодатномаи гумшудаи 
А №106893 дар бораи хатми 
синфи 11, ки онро соли 1994 
муассисаи тањсилоти миёнаи 
умумии №75-и  ноњияи Фир-
давсии шањри Душанбе ба Зо-
хидов Абдушукур  Хасанович 
додааст, эътибор надорад.

Шањодатномаи гумшудаи 
Т-№132349 дар бораи хатми 
синфи 10, ки онро соли 1985 
муассисаи тањсилоти миё-
наи умумии №63-и  ноњияи 
Шоњмансури шањри Душанбе 
ба Сайфутдинов  Насрулло  
Авѓонович додааст, эътибор 
надорад.

Раёсат ва устодони  факултети  таърихи  ДМТ бинобар даргузашти  профессори  кафедраи таъ-
рихи дунёи  ќадим, асрњои  миёна ва бостоншиносии донишгоњи  мазкур Абдувалї  ЌУШМАТОВ 
андуњгин буда, ба пайвандону наздикони  марњум  њамдардї  баён мекунанд.


